
UVODNIK

PRVA 
RIJEČ
S imenom Stvoritelja, kazujem Prvu riječ povo-
dom izlaska prvog broja lista PAN BOŠNJAK. Bilo 
je u bošnjačkoj tradiciji novinarstva listova istog 
imena. I mahom su nacionalni bošnjački listovi, 
ovakvog ili sličnog imena, bili kratkog vijeka, tako 
da se ti listovi mogu uzeti kao svjedočanstvo 
rijetkih i kratkotrajnih perioda tokom prošlog 
stoljeća u kojima je sebi bošnjački duh, više nego 
um, davao oduška da obejani svoj hal i žudnju 
za slobodom. Gledano sa aspekta sudbine, dakle 
bošnjačke determiniranosti da su „posijani“ u 
vatanu kojeg su prigrlili takvom ljubavlju kakvom 
zavidnici nikad ne mogu voljeti svoju domaju, 
danas su „rasijani“ diljem planete odakle zure u 
nebo koje natkriljuje njihov vatan. To im nebo 
nad Bosnom, Hercegovinom i Sandžakom niko 
ne može oduzeti i okupirati. U ime te čežnje za 
vatanom dodali smo prefiks (pan) u naslovu, kako 
bismo se uhvatili za ruke i raširili bošnjačko kolo 
kao granicu svog vatana kojeg cjelovitog, jedin-
stvenog i nedjeljivog nosimo u sebi. Tu granicu 
nikad niko neće izbrisati, kao što se više nikada 
naše ruke neće rasplesti.
Danas je 1. mart - Dan državnosti Bosne i Herce-
govine. U ime tog dana nastaje i prvi broj sve-
bošnjačkog lista! A u ime te ideje pružam bratsku 
ruku suradnje!

Vaš urednik: Nedžad Latić  

Slika sa naslovnice: 

 SANDŽAČKI
HARLEM
Obznanjivanje informacija o pokušaju atentata na 
sandžačkog muftiju Muamer-ef Zukorlića opet je podijel-
ila javnost. Podjele po svakom osnovu među Bošnjacima, 
a primarno su to stranačko-političke podjele, rezultiraju 
i podjelom javnosti i kad je u pitanju tako opasna infor-
macija o prijetnji jednog islamskog prvaka. Tek je pred-
sjednik Sabora Islamske zajednice Safet Softić rekao kako 
prijetnje treba uzeti ozbiljno.

Dok je Rasim Ljajić, predsjednik SDPS-a, i ministar u Vla-
di Srbije, reagirao na način da to „sebi Muftija umišlja, 
jer politička opcija koju podržava Zukorlić gubi na 
predstojećim izborima u Srbiji“.  I Sulajman Ugljanin i 
Sulejman Tihić, kao predsjednici bošnjačko-muslimanske 
nacionalnae stranke SDA, prešutjeli su ovu informaciju. 
Bakir Izetbegović, kao član Predsjedništva, također je 
ignorirao ovaj događaj. Novoproglašeni „reis“ za Srbiju 
Adem Zilkić nije pridavao važnost tome. Srpski ministar 
policije Ivica Dačić, kao i šef BIA-e, demantirali su da pos-
jeduju bilo kakve informacije o pokušaju antentata na 
Zukorlića.     

Šta može običan Bošnjak zaključiti iz ovakvog odnosa 
među bošnjačkim prvacima? Kao i u svakoj drugoj prilici i 
u ovoj su rekli najviše o sebi, te će običan čovjek vidjeti da 
je za vođe birao zlurade i dvolične osobe! A šta može ka-
zati čovjek koji ih sve poznaje privatno i koji je  više od dvi-
je decenije sa njima radio na „buđenju i uzdizanju vjerske 
i nacionalne svijesti Bošnjaka“? Mogu reći da su prodali 
„dušu vragu“, kao svako drugi koji nema ni trunke sućuti 
i razumijevanja za tako jezive prijetnje nekom čovjeku 
samo zato što nosi ahmediju na glavi.  Jer oni su, to je više 
postalo sasvim očito, bliži srpsko-bošnjačkoj mafiji koja 
ima plan da pod okriljem takve srpsko-bošnjačke poli-
tike od Sandžaka, prije svega od Novog Pazara, napravi 
Harlem! Onome ko prepozna takvu politiku i digne bar 
glas protiv takvog diskriminatorskog statusa Bošnjaka u 
Sandžaku, namijenjena je sudbina Malkolma X! Iako je 
doživio tragičnu sudbinu, riječi Malkolma X, kako kućni 
rob voli svoga gospodara, dok rob koji radi na poljima 
pamuka ga mrzi, definiraju i današnju podjelu među 
Bošnjacima Sandžaka!   

PB



6 mart 2012 PANBOŠNJAK6 PANBOŠNJAK

Dugo, dugo mediji spekuliraju o bošnjačkom lobiju koji, iza kulisa, tajno vuče konce bošnjačke politike. Samo je 
u jednom malom intervjuu Mirsad Kebo, opisujući kako i s kim provodi vikend, natuknuo da se sastaje sa Sulejma-
nom Tihićem, Raifom Didareviućem i Šaćirom Filandrom. Ova imena sačinjavala su jezgro tog bošnjačkog lobija 
koje je u protekloj deceniji, bolje reći, nakon smrti Alije Izetbegovića, kreiralo bošnjačku politiku. Spekuliralo se da 
se ovaj krug ljudi sastajao u Bošnjačkom institutu, te su se stoga dodavala i imena rahmetli Adila Zulfikarpašića, 
Zlatka Lagumdžije i Halila Brzine. Tako se, navodno, kreirala državna, kulturna, pa i vjerska politika, kroz SDA, KDB 
„Preporod“, neke derviške halke.

Ako neka imena i ostanu u domenu spekulacija, uloga Raifa Dizdarevića, a preko bližih rođaka Srđana i Zije, 
kroz Oslobođenje i Dane, u podršci tzv. ljevice, odnosno „titoista“, SDA-u i Tihiću, bila je presudna u kadrovskom  
ovladavanju i ideloškom preoblikovanju stranke.

KR
STA

Objavljena biografija Redžepa Tajipa Erdoana „Rađanje lidera“

JE LI ERDOAN OTROVAN
Objavljena je biografija Redžepa Tajipa Erdoana Rađanje lidera. Pisci biografije su novinari bliski 

Ak partiji i njenom lideru Husejnu Bešliju i Omeru Ozbeju. Biografija je pisana u formi panegirika 
„lider izbliza“ sa veoma patetičnim frazama i populističkim porukama. Knjiga ne otkriva ništa iz 
biografije turskog premijera što do sada mediji nisu pisali. Očekivalo se više od pisaca biografije 
najharizmatičnijeg islamskog lidera današnjice, tako da ova knjiga, iako je već, vjerovatno sihro-
nizirano, prevedena na nekoliko stranih jezika, pa i na bosanski, neće pospješiti njegov dalji rast i 
ugled među dezorijetiranim islamskim masama diljem svijeta. Očito je knjiga namijenjena doma-
ćem, dakle, turskom čitateljstvu i tržištu. Zašto baš sad, pitat će se svi analitičari koji prate političke 
prilike u Turskoj?! Iako je turska politika dolaskom Ak partije na vlast već više od decenije u usponu, 
kako na unutarnjem, još više na međunarodnom planu, najvjerovatnije da se ipak politika najjače i 
najveće turske političke stranke suočava sa nekom krizom. Da li je to u pitanju obračun sa turskim 
generalima kroz mnoga hapšenja i suđenja zbog pokušaja narušavanja ustavnog poretka zemlje, 
ili je u pitanju nešto drugo što se pokušava zatajiti, uskoro će se razaznati. Objavljivanje biografije 
najmoćnijeg turskog političara možda skreće na trag gdje bi mogao biti problem. 

Pošto je Erdoan već duže vremena bolestan, kako izvještavaju turski mediji imao je dvije opera-
cije, sva pažnja zabrinute javnosti je na njemu. Međutim, kako se spekulira u diplomatskim krugo-
vima, turski premijer ima zaista ozbiljne zdravstvene probleme i komplikacije nastale trovanjem. 
Stoga se sumnja da je Erdoan, zapravo, otvoran! Ako je na njega, kao premijera Turske, do sada bilo 
petnaestak pokušaja atentata, onda se i ovakve spekulacije uzimaju veoma ozbiljno. Objavljivanje 
Erdoanove biografije samo je izraz duboke zabrinutosti zbog njegovog zdravstvenog stanja!    

P.B.

Sam Bakir Izetbegović pozivao je nekadašnje bliske suradnike Alije Izetbegovića, koji su se distancirali od Tihića, 
da mu daju podršku na 5. kongresu SDA „protiv komunjara“! 

Sve su to dometi lokalne političke scene. Međutim, najveći domet politike koju su kreirali Dizdarević i Tihić je 
da su bošnjačku politiku sveli samo na bavljenje ehom srpske politike, što su neki regionalni analitičari uočili kao 
veliki utjecaj francusko-srpskih lobista, a upravo preko Dizdarevića. Tihićeva uloga je bila samo da bude Raifov 
poltroon!  Fotografija koju je objavio Avaz koncem januara ove godine, kako Dizdarević i Tihić prijateljski ćaskaju 
„uz rakiju“, definitivno je potvrdila spekulacije da SDA-om, nakon smrti njenog utemeljitelja, i udaljavanja ljudi iz 
tzv. „zatvoreničkog kruga ‘83“ iz SDA, vlada upravo njihov dželat. Većina osuđenika iz grupe koja je robijala u za-
tvoru sa Alijom Izetbegovićem smatra da je iza tog montiranog procesa stajao Raif Dizdarević!

P.B.

IVO ZARASLO 
ABLO Zašto se Bošnjaci bave 

samo ehom srpske politike?

DAJEMO DINU ZA GORANA
Nakon što je Dino Merlin održao svoje prve koncerte u Beogradu, uz nezapamćene kordone 

policije koji su ga štitili od prijetnji novih divizija četničke mladeži, koja vrlo često pokazuje svoj 
„obraz“ na javnim manifestacijama i skupovima, Srbija ipak nije dobila status kandidata u EU. 
Toj političkoj svrsi trebao je poslužiti Dinin koncert.

Lideri EU će ponovo zasjedati u martu kako bi ponovo razmatraili mogućnost davanja sta-
tusa Srbiji za EU. Tad je u Sarajevu svoj novi koncert zakazao Goran Bregović. Samo da je Brega 
svoj koncert zakazao prvog marta, umjesto 24., jer je Dino na svom koncertu, kao izvlakušu, 
poslao čestitku svojim zemljacima za Dan državnosti, to bi bio puni revanš. Mirne duše bismo 
mogli mijenjati Gorana za Dinu. Bar za sada Goranov koncert na Zetri neće morati osiguravati 
kordoni policije. A, ako ikad više Dino zasvira u Beogradu, ili uopće u Srbiji, „vavijek“ će mu 
koncerte štititi kordoni policije. U ovom cinizmu ima zrnce pravde i istine: Danas je Sarajevo 
slobodno, dok divizije mladih četnika drže Beograd pod opsadom!

U tekstu pod naslovom Svi hrvatski masoni, kojeg je potpisao hrvatski novinar Foruma Goran Gerovac, za „mar-
ker“ izdvajamo slijedeći pasus: „Ozbiljnim znanstvenim pristupom temi, koja stoljećima izaziva silne kontroverze i 
raspiruje maštu, nastalo je djelo u tri toma sa čak 800 stranica svaki. U njima će se naći i nikada dosad objavljivani 
dokumenti.“

„Kada budete otvarali treću knjigu, LJEPOTU, biografski leksikon mrtvih slobodnih zidara, bit ćete iznenađeni 
imenima. Skoro svaki od spomenutih slobodnih zidara bio je častan građanin, dobar otac, aktivni javni radnik, 
humanist. Neki od njih su zauzimali visoke političke, gospodarske i kulturne funkcije. Bili su uglavnom liberali, 
otvorenih političkih pogleda. Mnogi su imali probleme s totalitarnim sistemom, više puta zatvarani“ – otkriva 
Branko Šömen, autor velikog istraživačkog projekta o povijesti hrvatskog slobodnog zidarstva, knjige u tri toma 
koja će uskoro izaći u izdanju Profila. Prve dvije knjige su povijest slobodnog zidarstva u Hrvata, knjige MUDROST 
i SNAGA, a treća knjiga je već spomenuta LJEPOTA.

Svaka od tih knjiga ima po osamsto stranica, ilustriranih sa dosad neobjavljenim dokumentima. Bit će to ozbi-
ljan znanstveni pristup temi koja stoljećima izaziva kontroverze u cijelom svijetu, raspiruje maštu o organizaciji 
koja je za jedne tek skupina urotnika koji kuju zavjere i nevidljivom rukom utječu na događanja, dok je za druge 
to bratstvo u kojem svaki član radi isključivo na vlastitom produhovljenju. Šömen je u cijelu priču uložio više od 
20 godina upornog istraživanja javnih i privatnih arhiva, posjetio je europske velike lože, pregledao strukovnu slo-

 IVO ANDRIĆ
JE BIO MASON

bodnozidarsku literaturu na mađarskom, poljskom, češkom, ruskom, njemačkom. Bilo je tu i intervjua s prijerat-
nim slobodnim zidarima, ali i njihovim sinovima. Službena dokumentacija tako je nadopunjavana svjedočenjima 
živih ljudi. Rezultat: kapitalno djelo koje će mijenjati hrvatsku službenu povijest.

DRŽAVA U DRŽAVI 

„Na kraju ogromnog posla prikupljena su imena 1.850 braće koji su bili Hrvati ili su radili u hrvatskim slobod-
nozidarskim ložama. Već kod pisanja slobodnozidarske čitanke Amenkamen shvatio sam da sam ušao u višeslojnu 
strukturu „države u državi“, pa su mi se za vrijeme iščitavanja povijesnih dokumenata pojavljivala brojna imena 
od kojih sam napravio mali adresar. Sa svakom novom stranicom broj se povećavao, kao što su se pojavljivala sve 
brojnija pitanja na koja je trebalo dati odgovor“ – kaže Šömen. Sakupljena građa nudi izuzetno zanimljive priče 
koje ilustriraju vrijeme od 1759. do današnjih dana. Prije Šömena dva autora, Zoran Nenezić i Ivan Mužić, postavili 
su početke slobodnog zidarstva u jugoistočnoj Europi 1764. godine. U knjizi MUDROST Šömen će objaviti nove 
podatke, „iskopane“ u arhivima Velike lože Austrije. U pojedinim segmentima spomenutih knjiga neke spoznaje, 
rad i utjecaj slobodnih zidara, dobivaju potpunu drugačiju vrijednost od uvriježenog. Šömen drži da će ove knjige 
„službenu“ povijest svakako obogatiti novim podacima, zanimljivim poveznicama i drugačijim pogledom na već 
poznatu, provjerenu hrvatsku zbilju u posljednjih 250 godina, koliko se Hrvati, napominje, „druže“ sa slobodno-
zidarskom idejom. Ono što će biti apsolutno senzacionalno jest već spomenuti leksikon svih hrvatskih slobodnih 
zidara. Imena su to koja su u javnom djelovanju itekako ostavljala trag u vremenu, s tim da je malo tko znao za 
njihovu „diskretnu“ stranu. 

„Evo, trideset i tri imena hrvatskih slobodnih zidara, koji su u profanom životu bili časni, pošteni domoljubi, a u 
ložama su htjeli od dobrih ljudi napraviti još bolje. Ovaj popis je samo uvod u knjigu LJEPOTA, gdje su se našli ra-
zličiti predstavnici društva; grof i njegov sluga, oficir i glazbenik, diplomat i običan trgovac, službenik i nobelovac.

To je samo nekoliko slobodnih zidara, poznatih po svojim djelima: Mihovil Abramović - arheolog; Ivo Andrić - 
književnik i nobelovac; Antun Barac - profesor književnosti, tajnik Akademije JAZU; Krešimir Baranović - dirigent, 
skladatelj; Slavko Batušić - pisac, povjesničar; Vladan Desnica, Janko Drašković - autor Disertacije, književnik; Fra-
njo Durst - ginekolog; Ignjat Fischer - arhitekt, graditelj prvog slobodnozidarskog hrama u Zagrebu; Aleksandar 
Freundenreich - arhitekt, kazališni redatelj; Josip Galjuf - zagrebački biskup; Nenad Grisogono - političar, utjecajni 
emigrant u Londonu; Leonardo Grivičić - industrijalac; Marjan Hanžeković - političar, veliki župan; Hinko Hinković 
- odvjetnik, političar, publicist; Josip Horvat - novinar, publicist; Jozo Kljaković - slikar; Pjer Križanić - slikar i karika-
turist; Gustav Krklec - pjesnik; Ivan Meštrović - kipar; Vjekoslav Parać - akademski slikar; Ivo Politeo - pravnik, bra-
nio je Tita prije, a Stepinca poslije Drugoga svjetskog rata; Milan Prelog - sveučilišni profesor, autor knjige Povijest 
slobodnog zidarstva (1929); sin Milana Preloga, Vladimir - organski kemičar, član Kraljevskog društva u Londonu, 
nobelovac (1975. za kemiju); Milan Radeka - profesor, kateheta; Branko Šenoa - slikar; Ferdo Šišić - povjesničar, 
sveučilišni profesor; Andrija Štampar - liječnik, prvi potpredsjednik Ekonomskog i socijalnog vijeća OUN; Marino 
Tartaglia - slikar, član JAZU; Maksimilijan Vanka - akademski slikar; Đuro Vilović - književnik; Vladimir Vidrić - pje-
snik; Maksimilijan Vrhovac - zagrebački biskup“ – nabraja Šömen.

ISTINA SKRIVENA U ENGLESKIM ARHIVIMA

U velikom istraživačkom pothvatu Šömen se, htio ne htio, morao pozabaviti i s dvije velike misterije koje deset-
ljećima čekaju na konačno razrješenje. I sam autor kaže kako su mu pitanja o „masonskom statusu“ Josipa Broza 
Tita i Miroslava Krleže možda i najčešće postavljana od ljudi koji su znali na čemu radi. 

„Miroslav Krleža se družio s ljudima koji su bili slobodni zidari, a da mu to nisu nikada rekli. Poštovali su slo-
bodnozidarsku šutnju, jer su znali da Krleža nije bio sklon slobodnom zidarstvu. Samo u svom romanu Na rubu 
pameti više puta spominje u potprdnom kontekstu ‘malograđanske’ slobodne zidare. Prvi citat: ‘Gospoda Sarva-
ševi su visoki činovnici u tri koljena natrag. Djeca tog plavokrvnog klana su pravni zastupnici automobila i pisaćih 
strojeva, šlarafi, rotarijanci, slobodni zidari…’ Drugi citat: ‘To nisu dogmatski pogledi na svijet, to nisu skolastične 
predrasude, to su slobodnozidarske unosne korekture…’ Nema nikakvih konkretnih podataka da bi Josip Broz Tito 
bio slobodni zidar. Poslije rata možda je bio pozvan u ložu, ali je poziv odbio i malo je vjerojatno da bi ušao u jednu 
englesku ložu pod tuđim imenom. Engleski slobodnozidarski arhivi još nisu otvoreni i moguće je da skrivaju od-
govor na pitanje je li Tito ikad obukao slobodnozidarsku pregaču. Znamo samo da je volio nositi  jedan od simbola 
bratstva, bijele rukavice“ – upozorava Šömen.

PB

Jedan od najpoznatijih islamskih inte-
lektualaca u Europi, profesor filozofije na-
stanjen u Ženevi, vrlo hvaljen, ali i napadan 
zbog svojih stajališta o položaju muslima-
na na Zapadu, u intervjuu Globusu u po-
vodu nove knjige What I believe (Ono u što 
vjerujem) tvrdi da njegova braća po vjeri 
u Europskoj uniji žive u sve većem strahu 
zbog rastuće islamofobije, te je njihovo 
stanje uporedio sa stanjem u kojem su Je-
vreji živjeli u doba Hitlera 1936. godine.

SUKOB CIVILIZACIJA

 Muslimani

 u EU žive

 kao Jevreji

 u doba

Hitlera

Odlazi li dr. Cerić?

KOBNA
ŠEZDESETA GODINA 

U svom posljednjem, februarskom broju Preporod, islamske infor-
mativne novine, objavile su listu amandamana na Ustav Islamske za-
jednice. Kako su pompezno najavljivani amandmani na Ustav Islamske 
zajednice, nisu donijeli ništa bitno novoga osim jedne korekcije člana 
Ustava o vremenskoj dobi kandidata za resiu-l-ulemu. Tim amandma-
nom se starosna granica kandidata za reisu-l-ulemu ograničava na šez-
deset godina. Nema tog alima, ili fetva emina, da može naći striktno 
kanonsko uporište u šeriatskom tretiranju principa, ili šartova po koji-
ma se imamu, halifi, ili reisu-l-ulemi uvjetuje starosna dob. Najvjerovat-
nije da se skupina, odnosno Komisija za izradu amandmana na Ustav 
Islamske zajednice koristila analogijom datog trenutka po kojem sadaš-
nji resiu-l-ulema dr. Mustafa-ef Cerić upravo navršava šezdeset godina 
života, odnosno slavi svoj šezdesti rođendan, tako da, po osnovu tog 
amandmana, dr. Cerić će odustati od nove kandidature za treći mandat. 
Tim povodom, kako saznaje naš list, bit će štampana knjiga uglednih 
intelektualaca i prijatelja dr. Cerića, koji će izreći svoj sud o njegovoj ulo-
zi u vjerskom životu Bošnjaka posljednjih dvadeset godina. Za utjehu 
popularnom Reisu, a još više džematlijama među kojima uživa nepodi-
jeljene simpatije i ugled.

PB

ARAPSKO PROLJEĆE JE 
DEMANTIRALO HANTINGTONA 

Američka filozofska zvijezda, koja je 1989. uzbudila intelektualni svijet tezom o kraju povijesti, u razgovoru za 
Globus u povodu svoje nove knjige Porijeklo političkog uređenja iznosi nove provokativne teze i demantira Han-
tingtona: 

„Mislim da je Arapsko proljeće opovrgnulo Hantingtonovu tezu, da islam i arapska kultura onemogućuju ljudi-
ma da traže svoja prava i dostojanstvo kao i svi drugi ljudi“ - rekao je Fukujama.

U filmu „U zemlji krvi i meda“, kojeg je 
režirala Anđelina Džoli, tema je silova-
nje Bošnjakinje od strane srpskog vojni-
ka. Silovanje se desilo u vrijeme agresije 
Srbije na BiH. 

Do sada je snimljeno nekoliko ratnih 
filmova koji tretiraju ovu problematiku 
u kojima glavna junakinja nosi bošnja-
ko muslimansko ime. Nemanja Kusturi-
ca je snimio film „Život je čudo“ u kojem 
je junakinja Sabaha. Jasmila Žbanić je 
snimila film „Grbavica“ u kojem je ju-
nakinja Esma. Pa i u filmu „Snijeg“ Aide 
Begić junakinja je Alma. Najvaljeno je 
i snimanje filma sa naslovom „Halima“. 
Ali, nijedan od spomenutih filmova 
nije tako podijelio srpsku i bošnjačku, 
pa i svjetsku publiku, kao film Anđeline 
Džoli.  

U početku, kada se saznalo za scenarij 
filma, ideju Anđeline Džoli mnogi Boš-
njaci su dočekali na nož. Anđelina im 
je poručila: „Ne osuđujte me prije nego 
pogledate film!“

Sigurno ima mnogo Bošnjaka kojima 
se radnja filma „U zemlji krvi i meda“ 
nije i neće svidjeti. Ali, način na koji je 
Anđelina stala uz Bosnu i bošnjačke žr-
tve i sa koliko emocija govori o zlu koje 
se desilo u agresiji na BiH, a da joj je film 
samo povod za takve istupe, učinio ju 
je novom bosanskom kraljicom! Dok 
je boravila u Sarajevu zbog promocije 
svoga filma, Bošnjaci su u njoj vidje-
li samog meleka očaravajuće ljepote! 
Odavno neko nije tako prilegao srcu 
Bošnjacima kao Anđelina, čije ime se na 
bosanskom jeziku izgovara kao Meleka!

N. L.

Koga voli, 
a koga boli 

Anđelina Džoli    

M
ele

ka

 INTERVJU P i š e :  N e d ž a d  L at i ć

MUHIĆ

DOK JE 
NEISLAMSKA 
EUROPA BILA 
U KRVI, U 
ISLAMSKOJ 
EUROPI VLADAO 
JE MIR

vi su nam brodovi bili potonuli, svi mostovi porušeni, svi junaci nikom 
poniknuli. Da ne bi naših nena i majki, da ne bi naših djedova i očeva, ode 
helać butum Bosna, odoše i Bošnjaci, ode i sjećanje na Bošnjake.

Broj 1

S

PB: Gospodine predsjedniče BANU-a, dozvolite mi 
da ovaj intervju počnemo sa jednom reminiscencijom 
iz Vašeg uvodnog govora prilikom osnivanja BANU-a, 
kada ste se prisjetili naših roditelja. Možete li je ponoviti 
za uvod i obrazložiti taj momenat osjećaja ponosa na 
njih? 

MUHIĆ: Svi su nam brodovi bili potonuli, svi 
mostovi porušeni, svi junaci nikom poniknuli. Da ne bi 
naših nena i majki, da ne bi naših djedova i očeva, ode 
helać butum Bosna, odoše i Bošnjaci, ode i sjećanje na 
Bošnjake. U Bosni se Bošnjaci i danas, poslije više od 15 
godina oficijalnog vraćanja našeg nacionalnog imena, 
još nećkaju i snebivaju kad ih nazovete Bošnjacima. 
Svi bi nekako rađe da budu Bosanci i Hercegovci, a 
to što je Republika Srpska – Srpska, i što su svuda u 
BiH Hrvati - Hrvati, a Srbi - Srbi, i što ni jedni ni drugi 
nigdje nisu Bosanci i Hercegovci, to neka, drugo su oni, 
drugo mi. Dok god mi možemo biti niko i ništa, neka 
budemo. Osnivanje BANU, dakle Bošnjačke nacionalne 
akademije nauka i umjetnosti, neka je vrsta satisfakcije 
sub specie aeternitatis, dokument za vječnost -  tapija, 
gruntovnica, potvrda identiteta koja se ne može ni 
iscijepati, ni poništiti, a koju su upravo oni i samo oni 
sačuvali, u njedrima i na dnu sehara, po duhankesama i 
ispod kućnog praga, sve do danas. A to naše danas još 
je puno onih kojima nije drago što se tapija Bošnjaka 
sačuvala. Njima bi bilo mnogo lakše da se ta tapija 
zaturila zauvijek, jer ovako su im se uveliko pomrsili 
računi. Govorim o Bošnjacima koji bi rađe da to ne 
budu, o Bošnjacima koji se ničemu što je za Bošnjake 
dobro ne mogu obradovati.  Ali nije im se ljutiti: velik je 
teret, teško je breme na plećima Bošnjaka, a nisu svi ni 
jednako voljni ni jednako spačni i vični nositi ga.

PB: Zašto niste do sada postali akademik nekih 
drugih nacionalnih akademija? Npr. Makedonske ili 
ANU?

MUHIĆ: Najlakši odgovor je: Pitajte njih! Najtačniji 
odgovor: Znamo to svi sasvim dobro – i oni, i ja, a i vi! 
Najiskreniji odgovor: Već odavno znam da je potpuno 
svejedno šta je neko bio ili šta nije bio neko, kada ga 
jednom više ne bude. Suum quique – Svakom svoje.

PB: Posljednje što ste napisali, odnosno objavili je 
Bošnjačka besjeda. Zar da samo besjedimo Bošnjacima, 
a da im konačno ne sačinimo nacionalni program?!  

MUHIĆ:  Nije to najnovije, u međuvremenu je 
bilo još ponešto. I nije bila Bošnjačka besjeda, nego 
Besjeda Bošnjacima. Nejse. Valja znati jedno: Narodu, 
naciji se besjedi. Naciji  se govori. Narodu, naciji se ne 
pravi program. Političke partije prave programe za 
svoje sljedbenike. Narod ne može biti ničiji sljedbenik. 
Nacija, u principu, ne slijedi nijednu partiju. Nacija nije 
tu da bi ostvarila program nijedne partije, koliko god 
da se uvriježilo suprotno mišljenje koje demagoško 
manipuliranje narodom smatra legitmnom i najvišom 
obavezom političkih partija! Naprotiv, političke 

partije u snažnim i jedinstvenim nacijama su tu da bi 
ostvarile program koji je njima zadat od nacije, dakle, 
program koji nastaje iz suštinskih interesa nacije i koji 
najpotpunije izražava identitet nacije i, u tom smislu, sve 
partije od reda treba da budu nacionalne. Veliki filozof 
Johan Gotlob Fichte držao je govore njemačkoj naciji. 
Nije pravio nacionalni program.  Veliki i emancipirani 
narodi odavno ne prave nikakve nacionalne programe. 
SANU i HAZU su postigli svoje najveće naučne i 
umjetničke rezultate slijedeći stvarne interese svojih 
nacija, dok su se naučno ekstremno degradirale kada 
su pokušale nametnuti svoje nacionalističke projekte 
kao surogat nacionalnih programa. Bošnjaci su hiljadu 
godina bili nacija. Sada su na putu da to ponovo 

Nacija nije tu da bi ostvarila 

program nijedne partije, koliko 

god da se uvriježilo suprotno 

mišljenje koje demagoško 

manipuliranje narodom 

smatra legitimnom i najvišom 

obavezom političkih partija! 

Naprotiv, političke partije 

u snažnim i jedinstvenim 

nacijama su tu da bi ostvarile 

program koji je njima zadat 

od nacije, dakle, program koji 

nastaje iz suštinskih interesa 

nacije i koji najpotpunije 

izražava identitet nacije i, u tom 

smislu, sve partije od reda treba 

da budu nacionalne.

postanu. U ovoj fazi svoje povijesti, Bošnjaci treba da 
imaju program. Veoma načelan i u najširem kontekstu 
sveden na obezbjeđivanje opstanka. Najprije, da 
internaliziraju svoj nacionalni identitet bez krzmanja, 
bez nedoumica, punim srcem, dakle, da sebe prihvate 
kao Bošnjake. Da svoju socijalnu afirmaciju realizuju 
kroz svoje bošnjaštvo, ni agresivno, ni defanzivno, nego 
kao jednostavnu i neporecivu činjenicu oko koje nema, 
niti može biti bilo kakvog debatiranja.  

U tom smislu, program Bošnjaka je jasan i nikakva 
politička partija ni akademija ne treba da im određuje 
taj program. Konkretno, nacionalni program Bošnjaka, 
onakav kakav izvire iz premisa njihovog nacionalnog 
bića u ovom historijskom trenutku svodi se na tri 
ključne tačke: 1. Razumjeti, prihvatiti/internalizirati, 
izgraditi i odbraniti svoj nacionalni bošnjački identitet; 
2. Govoriti svojim bosanskim jezikom i razvijati ga kao 
sopstveni nacionalni jezik, maternji jezik svih Bošnjaka; 
3. Poštovati svoju vjeru.  Eto, to je nacionalni program 
Bošnjaka i, u osnovi,  to je strateški program svake 
nacije. U tom smislu, Besjeda Bošnjacima, koliko god 
je bila besjeda, govor, obraćanje, bila je i podsjećanje 
Bošnjacima na njihov temeljni nacionalni program. 

PB: Pored širokog dijapazona Vašeg intelektualnog 
angažmana, ja bih ovaj razgovor fokusirao na Balkan. 
Čitao sam Vaše inspirativne tekstove i koliko znam 
Marija Todorova, dakle Bugarka, napisala je cjelovitu 
knjigu o Balkanu. Vaše mišljenje o knjizi i o tome da 
drugi više od Bošnjaka pišu o toj temi?

MUHIĆ: Ljudska duša, duša svijeta, sebe najtačnije 
prepoznaje u obliku poluostrva. Kontinent je suviše 
siguran i stoga melanholičan. Ostrvo je stalno iritirano 
rubom nesigurnosti, klaustrofobično i histerično. 
Peninsularna forma sadrži i poentu potrebe za sigurnošću 
(koju izražava čvrstom vezom sa kontinentom) i žudnju 
za izazovom, iritiranost idejom podviga (koju naglašava 
iskorakom kopna u beskraj pučine), potrebu izdvajanja 
iz anonimne cjeline kontinenta. Sve svjetske civilizacije 
započele su na poluotocima. Njihova peninsularna 
geneza kulminira u četiri velike poluostrvske cjeline 
u Mediteranu: Anadolija, Balkansko poluostrvo, 
Apeninsko poluostrvo, Iberijsko/Pirinejsko poluostrvo. 
Za Europu, a time direktno i za svijet, Balkan je apsolutno 
najplodnija civilizacijska matrica sa najintenzivnijom 
gamom duhovnih i materijalnih stimulativnih uticaja. 
Ovu poentu Marija Todorova nije dovoljno zapazila. O 
Balkanu će se tek početi pisati i mnogo više, i mnogo 
tačnije i mnogo istinitije (tačnost i istina nisu sinonimi, 
napomena koja se često smetne s uma). Bošnjaci 
načelno još uvijek mnogo više čitaju šta drugi pišu, a 
posebno šta drugi pišu ili govore o njima. Kompleks 
koji ima historijsko objašnjenje, ali kojeg se Bošnjaci 
moraju što prije osloboditi! Nisam našao nijednu 
knjigu u kojoj autor Englez analizira šta su drugi rekli 
o Englezima. Doza oholosti uvijek dobro dođe u 
komunikaciji sa svim zlonamjernicima. Bošnjaci se još 

nisu naučili da ignorišu zlonamjernike. Naprotiv, isuviše 
često posežu za džokerom viktimizacije, kao da im je 
najlakše kad jadikuju i dok se ibrete nad ovom ili onom 
klevetom izrečenom na račun Bošnjaka ili zulumom i 
nepravdom koja im je nanijeta.  Posebno je potrebna 
doza samopoštovanja. Ne mogu se načuditi, naprimjer, 
da bošnjački parlamentarci pišu pisma i traže pomoć 
od međunarodne zajednice kada ocijene da je neki 
prijedlog zakona protiv nacionalnog interesa Bošnjaka. 
Poslanici Srbi i poslanici Hrvati bez dvoumljenja 
stavljaju veo na svaki prijedlog zakona koji mogu 
nanijeti štetu njihovim nacionalnim interesima. I to je 
u redu. Izbjegavati da s tako postupi kada su ugroženi 
nacionalni interesi Bošnjaka apsolutno nije u redu! 
Bošnjaci treba definitivno da se oslobode psihologije 
submisivnosti. Eto to je ono što se može nazvati 
negativno balkanski. „Ne može šut sa rogatim!“ Tačno 
je, ali ovdje nije riječ o marvi ni o govedima, nemaju 
veze ni šuti ni rogati, nego ljudi koji suvereno zastupaju 
sopstvena uvjerenja! Taj sindrom zbilja balkanskog 
mazohizma je poguban za nacionalno samopoštovanje 
i ljudski integritet Bošnjaka. Ozloglašeni Balkan - moram 

Čak i naslijeđe Sokrata uvrstio 

sam u naslijeđe Balkana - 

kažete! A gdje biste Vi, dragi 

prijatelju, uvrstili Sokrata!? 

Platon, Sokrat, Aristotel, 

Perikle, Solon, Herodot, 

Fidija, Poliklet, Euripid, Eshil, 

Sofokle..., svi od reda su rođeni 

na Balkanu, sve što su uradili, 

rekli, napisali - uradili su, rekli 

su i napisali su na Balkanu; 

čak su i umrli na Balkanu. 

Dvije hiljade godina kasnije 

nazivaju ih predstavnicima 

zapadnoevropske filozofije, 

politike, demokratije, etike, 

estetike, astronomije, logike!? 

To jest, kad smo već kod logike, 

ima li tu bilo kakve logike? Ili je 

to sve notorna smicalica!?

reći sasvim neopravdano degradiran od europskih 
protuha kakvih nema ni na Balkanu, ponajviše pak 
od njihovih epigona sa balkanskih prostora  – pruža 
dovoljno materijala za lamentiranje onima koji više 
vole kukati nego se kruha najesti. Ali to više nego išta 
drugo drži Bošnjake u stadiju povijesne adolescencije. 
Imperativ i čovjeka i nacije jeste da dostigne svoju 
zrelost i da svoju stvar uzme u svoje ruke – da podsjetim 
na jednu sjajnu formulaciju Maxa Stirnera.     

PB: Pretpostavljam da ste čitali knjigu Ahmeta 
Davutoğlua Strategija dubine u kojoj se tretira Balkan 
kao geopolitički interes Turske i odgovor Darka 
Tanaskovića sa knjigom Neoosmanizam na novu tursku 
politiku na Balkanu. Zar će Srbi i Turci ponovo prelamati 
koplja na Balkanu? 

MUHIĆ: Priča o Srbima koji su lomili koplja sa Turcima 
još jedan je od mitova koji se bez ikakve osnove prihvata 
kao navodna realnost. Turci i Srbi samo jednom su 
lomili koplja na Balkanu: na Kosovu polju 1389. godine. 
Poslije su ih Srbi lomili samo kada bi im to Turci rekli, kao 
vazali, konkretno kao turski vazali, na strani Osmanlija. 
Kao Kraljević Marko, koji je u jednom takvom boju i 
poginuo, ubijen od vojnika vlaškog vojvode Mirčete. 
Ili kao Stefan Lazarević, sin kneza Lazara, koji se borio 
rame uz rame sa sultanom Bajazitom (onim istim koji je 
pobijedio njegovog oca i tako završio srpsku priču na 
Kosovu), sve do bitke kod Ankare 1402. godine, protiv 
Timur Lenka, alias Tamerlana! Prvi i Drugi srpski ustanak 
su inspirirani, organizirani i pomognuti od Habzburga i 
Rusije, kada je Osmansko carstvo već odavno izgubilo 
snagu i postalo „Bolesnik sa Bosfora“. Srbija od tada do 

danas nije bila samostalno značajan faktor na Balkanu, 
kao što, uostalom, ni cijeli Balkan odavno nije značajan 
faktor za Balkan - dobrim dijelom i svojom krivnjom 
- dok je svako poređenje Srbije sa savremenom 
Turskom, u pogledu njihovog međunarodnog statusa i 
potencijala, bespredmetno. Uostalom, i realni kapacitet 
Turske za kontrolu događaja na Bakanu suštinski je 
limitiran i direktno zavisi od par najmoćnijih faktora 
međunarodne politike. Inače, Darko Tanasković i 
njegova knjiga nije ni instanca, ni referenca relevantna 
za Davutoğlua, još manje za Tursku. Najmanje, pak, za 
Bosnu i Bošnjake.

PB: Mogu li Vas podsjetiti na jedna Vaša „glasna“ 
razmišljanja o Balkanu gdje uvrštavate čak i naslijeđe 
Sokrata. Dakle, želio bih da iznesete i taj filozofsko-
povijesni aspekt, odnosno, viziju Balkana.

MUHIĆ: Čak i naslijeđe Sokrata uvrstio sam u 
naslijeđe Balkana  - kažete! A gdje biste Vi, dragi prijatelju, 
uvrstili Sokrata!? Platon, Sokrat, Aristotel, Perikle, Solon, 
Herodot, Fidija, Poliklet, Euripid, Eshil, Sofokle..., svi 
od reda su rođeni na Balkanu, sve što su uradili, rekli, 
napisali - uradili su, rekli su i napisali su na Balkanu; čak su 
i umrli na Balkanu. Dvije hiljade godina kasnije nazivaju 
ih predstavnicima zapadnoevropske filozofije, politike, 
demokratije, etike, estetike, astronomije, logike!? To 
jest, kad smo već kod logike, ima li tu bilo kakve logike? 
Ili je to sve notorna smicalica!? Od ljudi sa Balkana se 
očekuje da to zaborave i da povjeruju kako su svi ovi 
spomenuti i mnogi drugi, isto tako slavni i umni, a ovdje 
nespomenuti ljudi, rođeni u „civiliziranoj Europi, a ne na 

Bošnjaci načelno još 

uvijek mnogo više čitaju 

šta drugi pišu, a posebno 

šta drugi pišu ili govore o 

njima. Kompleks koji ima 

historijsko objašnjenje, ali 

kojeg se Bošnjaci moraju 

što prije osloboditi! Nisam 

u kojoj autor Englez 

analizira šta su drugi rekli 

o Englezima.

primitivnom Balkanu“ (zar bi i mogli u to povjerovati?), 
da su govorili engleski i francuski, njemački i španski... 
i da su onda postepeno educirali ostale narode i 
područja, jedino im je zapelo kod tih primitivnih 
Balkanaca!? Podsjetit ću, uz dužnu skromnost, da o 
ovom notornom primjeru falsifikovanja europske 
historije u vezi Balkana nisam samo „glasno razmišljao“, 
nego sam napisao, inter alia, cijelu knjigu od preko 
450 stranica, pod naslovom Potomci bogova. Ta veoma 
neestetska hirurgija koja bi da potpuno promijeni 
autentično lice europske historije i civilizacije mora biti 
jasno demantirana i sistematski korigirana na svakom 
koraku, da bi se, s jedne strane, demaskirao kulturni 
kolonijalizam i paternaliza nebalkanske Europe nad 
balkanskom Europom, i s druge strane, da bi Europljani 
Balkanci povratili osjećaj samopoštovanja i oslobodili 
se neopravdanog osjećaja inferironosti u odnosu na 
Europljane nebalkance. Balkan je Europi i ime nadjenuo. 
Ko zna kako bi se naš  zajednički kontinent zvao da ga 
nisu imenovali Europljani Balkanci.  

PB:  Kakav je bošnjački identitet u pojmu Balkan?
MUHIĆ: Bitan. Kako u onim suštinski pozitivnim 

odlikama Balkana kao antropološkog apejrona, dakle 
kao neke vrste antropološke prasupstance koja je i 
danas prisutna kao impulsivna, vitalna, nerazblažena, 
primordijalna, tako i u negativnom kontekstu 
nekultivisanog, naprasitog, nesigurnog u sebe, 
inferiornog, sado-mazohističkog, neusmjerenog. Da 
su Bošnjaci protobalkanci, dakle, da njihovo porijeklo 
seže duboko u vrijeme prije dolaska Slovena - to je 
naprosto logički nepobitno, dok je u nivou studiozne 
onomastičke, lingvističke, paleografske, historiografske 
građe posebno detaljno dokumentirano u djelima 
akademika BANU Ibrahima Pašića.

PB: Šta Vam znači naslov u knjizi Islamski identitet 
Europe?

MUHIĆ: Obično se govori o Europi i islamu. Jasno, s 
ciljem da se odmah proguta udica i prihvati kao istinita 
implicirana, a potpuno lažna tvrdnja: „Europa je jedno, 
islam je drugo!“ Kao prvo, ovim iskazom uspostavlja 
se logički nekorektna relacija. Europa je geografska 
odrednica, a islam je sadržinska odrednica. Čist primjer 
kolonijalne psihologije. Taj kolonijalizam probija na 
sve strane. Ljudi se iznenade, mnogi se i naljute, kada 
čuju da Europa nije ekskluzivno kršćanski/hrišćanski 
kontinent! Mora ih se podsjetiti da se Isus nije rodio 
u Londonu, da nije bio raspet u Parizu, te da nije 
uskrnuo/vaskrsnuo u Rimu. Kršćanstvo je importirana, 
pridošla,  adoptirana religija na europskom tlu, jednako 
kao i judejstvo, jednako kao islam. Europa nema svog 
poslanika. Sve tri velike monoteističke religije, treba li 
podsjećati, nastale su, takoreći, u istoj avliji. I ta avlija 
nije bila u Zapadnoj Europi, ni u Istočnoj Europi, ni u 
bilo kojoj Europi, kad smo već kod toga, nego u toliko 
pogrešno i neopravdano podcjenjivanoj, prezrenoj 

Aziji, konkretno na Bliskom Istoku. Spiritualna historija 
svijeta od samog izvora vezana je za Aziju i u tom 
kontekstu Europa ostaje samo vječni adept, učenik i 
sljedbenik koji nema nikakvo pravo da prisvaja bilo koju 
od tri velike monoteističke religije. Identitet Europe 
je legura gotovo svih duhovnih i kulturnih utjecaja, 
pri čemu su kršćanstvo i islam dvije najnaglašenije 
komponente tog identiteta. Malo ko ima u vidu da je 
islam u mnoge dijelove Europe stigao prije kršćanstva/
hrišćanstva. U južnim dijelovima Kavkaza islam je 
uspostavio prvu državu već 641. godine; na Iberijskom 
poluostrvu islamska država počinje da funkcionira već 
od 711. godine i ostaje tamo u kontinuitetu do 1492., 
gotovo osam stotina godina. Na Kritu/Kreti i svim 
velikim otocima Mediterana, Kipru, Siciliji, Sardiniji, 
Korzici, islam uspostavlja svoje države već tokom prvih 

decenija IX stoljeća, od 810-830. godine. Za to vrijeme 
u Ukrajinu, Rusiju, Skandinaviju, sjevernu Njemačku, 
Poljsku, Mađarsku, kršćanstvo stiže tek početkom XI 
vijeka! 

Naslov prosto konstatira nepobitnu činjenicu da 
je identitet Europe islamski. Ne samo islamski, ne  
ekskluzivno islamski, bez ikakvih drugih primjesa, nego 
autentično islamski, u kontinuitetu od 14 stoljeća, sa 
materijalnim i duhovnim prilozima koji su nemjerljivi 
po svom obimu i sadržaju, a koji su bitno odredili 
moderni identitet Europe. I to u principu, odredili su ga 
njegovim najvrjednijim odlikama, kao što su kulturna i 
vjerska tolerancija, u Europi prvi put uvedene na nivou 
državne politike, direktno iz islamske tradicije!        

PB: Smijete li na takav način elaborirati islamski 
identitet Balkana?

MUHIĆ: Kako mislite - smijete li? Pa identitet Balkana 
se ne može, i poštujući činjenice, ne smije elaborirati 
drugačije nego tako, kroz analizu i afirmaciju islamskih 
elemenata koji su izgradili i formirali taj identitet. 
Balkan bi jednostavno izgubio svoju fizionomiju, bio bi 
lišen bitnih odlika, ukratko - eliminirala bi se njegova 
differentia specifica ako bi se ignorirala islamska 
komponenta, odnosno, ako bi se odricao islamski 
identitet Balkana!

PB: Kako komentirate srpsku diplomatsku inicijativu 
o stogodišnjici Balkanskih ratova koju je objeručke 
prihvatila i turska diplomatija?

MUHIĆ: Vrijedi vidjeti šta se desilo na Balkanu sto 
godina nakon balkanskih ratova. Šta je sve porušeno, 
čije je porušeno, ko je porušio; ko je progonjen, ko je 
progonio; ko je vršio zločine i genocid, ko su bile žrtve 
zločina i genocida; pa onda izvesti logične zaključke 
koji slijede iz ponuđenih premisa.

PB: Zar ne bi bilo bolje i važnije obilježiti sto godina 
Sarajevskog atentata sa najavom budućeg mira na 
Balkanu?

MUHIĆ: Ima još dvije godine do jubileja sto godina 
Sarajevskog atentata. Na Balkanu je, srećom, mir. Osim 
toga, skeptičan sam prema mogućnostima da jedan akt 
kakav je politički atentat, u koji je uključeno i ubistvo 
žene u drugom stanju, može predstavljati adekvatnu 
inspiraciju za razgovore o miru. Atentat je i bio izvršen 
u ime rata, ne u ime mira, njegov cilj jeste bio rat i samo 
rat. Odbijanje Srbije da dozvoli inspekciju, odnosno 
istragu u vezi atentata na svojoj teritoriji, koliko god 
bio izuzetan i u svakom pogledu impresivan gest 
nacionalnog integriteta i državnog suvereniteta, ipak je 
bio samo formalni pretekst za rat koji je već odavno i na 
drugim mjestima bio planiran i pripremljen. Uostalom, 
iako je po scenariju formalno započet na Balkanu, 
konkretno u Sarajevu, jasno je da Prvi svjetski rat nije 
bio rat balkanskih naroda, nego rat velikih europskih 
sila, koji je balkanske narode silom ugurao u rat. 

PB: Može li taj sanjani mir na Balkanu doći 
nakon objektivnijeg razumijevanja povijesti kada je, 
primjerice, tristo godina vladao mir u doba Osmanlija?

MUHIĆ: Pax Ottomana, odnosno Pax Ottomanica, 
bio je period trajnog mira na Balkanu. U vrijeme dok 
je neislamska Europa bila ogrezla u krvi vjerskih ratova, 
seljačkih ustanaka, ratova država protiv država (tako, 
samo jedan rat Engleske i Francuske trajao je 114 godina 
zbog čega je i nazvan Stogodišnji rat), za to vrijeme na 
Balkanu, odnosno, u islamskoj Europi vladao je mir i 
ralativno blagostanje. Potpuno iskrivljeno prikazan 
i falsificiran u svim tekstovima, od čitanki za osnovnu 
školu do naučnih studija, osmanski period na Balkanu je 
u najvećem dijelu svog postojanja predstavljao procvat 
za sve, posebno za nemuslimanske narode Balkana. 
Jedini primjer u historiji svijeta da su i najmanji narodi 
sačuvali svoj nacionalni identitet, svoj jezik, svoju 
kulturu i svoju religiju nakon više stoljeća provedenih u 
sastavu države osvajača, jeste upravo primjer vladavine 
Osmanskog carstva na Balkanu. Svi  balkanski narodi: 
Albanci, Bošnjaci, Bugari, Crnogorci, Grci, Makedonci, 
Vlasi, Srbi... zadržali su svoj jezik. Malo je poznato da 
su Romi iz cijele Europe sačuvali svoj jezik samo u 
granicama Osmanskog carstva, primarno na Balkanu! 
Hramovi i crkve nemuslimana, kako one podignute prije 
dolaska islamske države, tako i one izgrađene tokom 
pet vijekova te vladavine, ostale su do danas. Pred 
kraj Osmanskog carstva, prema posljednjem popisu 
iz 1905. godine, na Balkanu je bilo oko 73% škola na 
drugim jezicima, u poređenju sa 27% na turskom jeziku. 
Središte pravoslavnog svijeta ostalo je od 1453. godine, 
i kroz svo vrijeme Osmanskog carstva, do danas u 
Istanbulu!  Obzirom da je imalo ogromnu privilegiju da 
ne ide u rat, neislamsko stanovništo je doživjelo u tim 
stoljećima demografski porast bez presedana. Njihov 
odmor nacija završava, a gubici u ljudstvu počinju tek 
sa odlaskom Osmanskog carstva, i to samo dvije godine 
kasnije, upravo početkom Balkanskih ratova. 

Ovu autentičnu sliku tog perioda nužno je forsirati 
umjesto tradicionalne lažne predstave o tom vremenu, 
jer se samo tako mogu izbrisati namjerno fabrikovane 
neistine koje su i stvorile zlu krv  na Balkanu, a koje su 
upravo s tim ciljem i bile stvorene. Kada se oslobode 
hipoteke velikih laži, kada shvate da nikakvog 
poturčivanja nije bilo, ni nabijanja na kolac (historičari 
se razilaze utoliko što ovu inače vrlo rijetku praksu 
pripisuju slovačkom, vlaškom, odnosno mađarskom 
vlastelinu, ali se slažu u tome da nije predstavljala 
sankciju predviđenu osmanlijskim kaznenim pravom), 
ukratko, da islam i Europljani muslimani i Europljani 
Balkanci ne duguju ništa Europljanima nemuslimanima 
i Europljanima neBalkancima, nego da je upravo 
suprotno istina – tek tada će se buduće generacije 
osloboditi tog strašnog epigonskog prokletstva, da se 
svete potomcima svojih dobročinitelja i afrimisat će 
ogromne vrijednosti svih balkanskih kulturnih tradicija. 

ESEJ P i š e :  D že m a l u d i n  L at i ć

Zapa

B L A S F E M I J A

MUSLIMANSKI ODGOVORI NA VRIJEĐANJE POSLANIK



ada

MUHAMMEDA NA SAVREMENOM ZAPADU

Karikature danskog magazina Jyllands-Posten, kao i druge „umjetnine“ 

kojima se vrijeđa Muhammed (a.s.), izazov su kosmopolitskom konceptu 

društva za koji se zvanično zalaže civilizacija Zapada. Neuspjeh takvoga 

koncepta najteže pogađa Bošnjake, autohtoni evropski muslimanski narod.

ako je posljednje veliko vrijeđanje Poslanika 
Muhammeda (sallallāhu ‘alejhi we sellem – Bog 
ga blagoslovio i mir mu podario) na Zapadu bilo 
prije šest godina, njegovi odjeci još se nisu stišali, 
a i danas se, tu i tamo, pojavi poneki „roman“ kojim 

se vrijeđa Allahov Poslanik (s.a.v.s.), posebno majka 
vjernika, hazreti Aiša. Ta šejtanska djelca, istina, u sebi 
nejmaju ničeg  značajnog osim nezasite žudnje za 
slavom koje se njihovi autori žele domoći rušeći „tabue“ 
i odajući se profitabilnom globalnom islamofobičnom 
trendu. (Krugovi agresivnog sekularizma u Sarajevu 
– kao i po cijelom Zapadu - ekspresno brzo prevedu 
svako takvo štivo, ali iz prijezira prema toj vrsti 
literature ovdje nećemo navoditi imena tih autora i 
njihovih umotvorina.) No, učestalo vrijeđanje Poslanika 
Muhammeda (s.a.w.s.) još nije naišlo na primjerenu 
intelektualnu reakciju u bosanskim ulemanskim i inim 
krugovima. Jer ako bi se ikoga trebalo da tiče ovaj trend, 
onda su to Bošnjaci, autentični i autohtoni evropski 
muslimanski narod. Udar na Poslanika Muhammeda 
(s.a.w.s.) najopasniji je po njih. Vijekovima zategnuti 
odnosi između Zapada i Svijeta islama sa ovom 
aferom postali su još zategnutiji i do danas se ne 
vidi kraj ovom opasnom procesu. Zapad je uvrijedio 
Poslanika Muhammeda – simbol islama, opravdavao 
tu uvrjedu ili je blagonaklono gledao na nju, i do 
danas se nije ispričao muslimanima zbog toga. Valja 
naglasiti da to nije učinio čitav svijet koga nazivamo 
Zapadom; u pravoslavnim zemljama uglavnom nije 
bilo reproduciranja uvrjedljivih karikatura iz danskog 
magazina Jyllands-Posten; tadašnji predsjednik Ruske 
Federacije, Putin, taj čin je nazvao „uvrjedom za 
sve muslimane“ i obećao da se u njegovoj zemlji te 
karikature neće objavljivati; slični glasovi su se čuli – 
možete li zamisliti – i na javnom TV servisu Srbije. Bivši 
predsjednik SAD, Bill Clinton, za te karikature je rekao 
da su „ponižavajuće za islam“.  Podsjetimo se: te su 
karikature objavili vodeći listovi zapadne Evrope: Die 
Zeit, France-Soir, La Stampa, El Periodico, El Mundo, Der 
Spiegel, norveški Magazinet..., kao i BBC u posebnom tv 
prilogu. Radilo se o karikaturama na 43 strane, od kojih 
je 12 zvanično objavljeno (sa najuvrjedljivijom, onom 
na kojoj je Poslanik nacrtan sa bombom za turbanom), 
mada  je na trima (koje nisu često puštane u javnost, 
ali jesu dio toga kontingenta) Muhammed (s.a.w.s.) 
predstavljen sa svinjskom njuškom i kao pedofil, dok je 
jedan njegov sljedbenik nacrtan u sodomističkom aktu 
sa psom! 

„RAT PROTIV TERORIZMA“ / RAT PROTIV ISLAMA

Te karikature su imale svoju prethistoriju: godine 
2004. u Danskoj je jedan musliman ubio režisera Thea 
van Gogha zbog njegovog uvrjedljivog dokumentarnog 
filma o muslimanima;  Bushov „rat protiv terorizma“ bio 
je u punom jeku; desili su se strašni teroristički akti u 
Madridu i Londonu za koje su optuženi muslimani... 
Danske karikature su premašile aferu Rušdi iz 1988. 
godine, kada je ovog pisca - zbog njegovog romana 
u kome se vrijeđa Poslanik Muhammed (s.a.w.s.) - 
ajatullah Homeini svojom fetvom osudio na smrt. 
Tadašnji danski premijer Anders Fogh Rasmussen 
(današnji generalni sekretar Nato saveza) odbio je da 
primi ambasadore muslimanskih zemalja akreditirane 
u Danskoj koji su tražili izvinjenje danske vlade 
muslimanima, nakon čega su Organizacija islamske 
konferencije i Arapska liga zatražile bojkot danskih 
proizvoda u muslimanskim zemljama. Svoj glas su 
digli vodeći učenjaci sunnijskog i šiijskog islama, 
posebno šejh Jusuf Qaradawi, predsjednik Svjetske 
unije islamskih učenjaka, a stotine hiljada sljedbenika 
Poslanika Muhammeda (s.a.w.s.) demonstriralo je od 
Afganistana do Londona paleći danske zastave.

I

SUKOB DVIJU CIVILIZACIJA

Oni krugovi koji su podržavali objavljivanje ovih 
karikatura pozivali su se na slobodu izražavanja 
kao, navodno, ekskluzivno evropsko postignuće, 
istovremeno napadajući „totalitarnu ideologiju“ islama 
(Spiegel, 1. feb. 2006.). Muslimanski autori su im – u 
svojim polemikama sa njima – spočitali nedosljednost: 
jer je isti danski magazin odbio objaviti karikature 
Isusa Krista; jer su svi parlamenti zapadnoevropskih 
država donijeli zakon o zabrani antisemitskih 
poruka i umjetnina, kao i niz drugih zabrana kojima 
se ograničava sloboda izražavanja; jer se evropska 
društva, svikla (?) na kulturni, vjerski i etnički diversity, 
pozivaju na procese integracije i tolerancije... Tako 
su se, u unakrsnoj vatri, još jednom zaista sukobile 
dvije civilizacije: jedna koja štiti slobodu izražavanja 
u vlastitoj interpretaciji i druga – koja voli Poslanika 
Muhammeda (s.a.w.s.).

Optimalno evropsko rješenje ovog sukoba nalazi se 
u konceptu kosmopolitizma, kako su ga vidjeli istaknuti 
mislioci s ovoga kontinenta kakvi su bili Montaigne 
(1533-1592), „najznačajniji esejist u povijesti“, i Kant 
(1724-1804), „posljednji veliki mislilac prosvjetiteljstva“, 
a danas, naprimjer, Kwame A. Appiah (1954), britansko-
američki društveni teoretičar ganskog porijekla. 
Ovaj posljednji ovakav koncept društva vidi kao 
„etičku teoriju koja afirmira mogućnost međusobnog 
razumijevanja različitih grupa bez ikakvog 
jednostranog nametanja, kao i bez obećavajućega 
konsenzusa“. Kao takvog, kosmopolitizam valja 

podjednako razlikovati od koncepta kako društvenog 
relativizma, tako i društvenog univerzalizma. A upravo 
tu razliku savremeni common sense svijeta, koga 
nazivamo Zapadom, kada su muslimani u pitanju, ne 
zna – ili neće – da uspostavi. 

PARADOKS MODERNE POVIJESTI

Zaista je „paradoks povijesti“ (F. Gulen) da se 
poslanik, koji je uspostavio civilizaciju mira, proglašava 
teroristom („Ja sam poslan da zaustavim krvoproliće 
među narodima“ - njegove su riječi, kao i: „Musliman 
može počiniti bilo koji veliki grijeh, pa ostati u okrilju 
islama, ali ako ubije nedužno ljudsko biće, on izlazi iz 
granica vjere i bit će zauvijek u paklu“); zaista je paradoks 
povijesti da se vjera čija je sveta Knjiga zabranila 
svaki vid inkvizicije i nasilja prilikom pozivanja u 
nju proglašava „totalitarnom ideologijom“ („Nejma 
prisiljavanja u vjeru!“ – Kur’an); zaista je paradoks 
povijesti da se islamskom poslaniku, koji je živio 
savršeno čednim životom i zabranjivao svaki vid 
seksualnog prekršaja, pripisuju najgadnije opačine. 
No, Zapad, imajući predodžbu Božjeg čovjeka u liku 
Isusa Krista koji apstinira od čari ovozemaljskog života i 
skapava razapet na križu da bi iskupio grijehe ljudskog 
roda, nikada nije mogao da se pomiri sa Poslanikom koji, 
odbacivši dogmu o nasljednom grijehu, „životu govori 
da“ (Nietzsche) i, vršeći volju Stvoritelja, sebe i ljudski 
rod spašava od grijeha pridržavajući se Božjih propisa, 
iako se i ženi, i trguje, sudi, formira originalno društvo 
i državu, vodi odbrambene ratove, liječi rane, gubi 
najmilije životne prijatelje, voli mirise, svakodnevno 
čisti tijelo, kupa se, obavlja kućne poslove, prima i 
posjećuje siromašne i bogate, gladuje..., a svoj raj 
predstavlja kao „bašču“ punu rijeka, meda, ljepotica... i 
duhovnih zadovoljstava. Eto, takvog poslanika zavoljeli 
su i divili mu se neki od najslavnijih Zapadnjaka kakvi 
su bili: Goethe, Carlyl, Lamartine, Lessing, Rilke, Tolstoj, 
B. Shaw, Einstein..., koji su mu posvetili svoje najljepše 
poeme, sonete, drame, pripovijetke... i proglašavali 
ga „najvećom povijesnom ličnošću“ – zato što je „sa 
najmanje sredstava postigao najviše u civilizacijskom 
smislu riječi“ (Lamartine). I to je samo jedna svijetla 
strana Zapada.

„MAHOMET“ EVROPSKE LITERATURE I SLIKARSTVA

Onaj drugi Zapad, već od ranog Srednjeg vijeka, 
čim je islam prešao na evropski kontinent (711. 
godine, tačno prije 13 stoljeća), crta, slika i gravira 
imaginarni lik Poslanika Muhammeda (v. zombietime.
com/mohammed_image_archive/euro_medi_ren) 
kao što to čine sa likom Isusa Krista i njegove majke. 
Šta bismo drugo očekivali od žrtava antiislamske 
manipulacije – posjetilaca najpoznatijih evropskih, 
američkih i australijskih nacionalnih biblioteka i 
muzeja i konzumenata najpoznatijih djela nacionalnih 

književnosti u kojima se Poslanik Muhammed 
neizostavno naziva Mahometom – „divljim čovjekom“ 
(na starofrancuskom, posebno u istoimenoj Voltairovoj 
drami), šizmatikom, arapskim varalicom i sl.? U prvom 
srednjovjekovnom prijevodu Kur’ana na latinski 
(sredina 12. st.), koji se čuva u Bibliotheque de l’Arsenal 
u Parizu, na naslovnoj strani stoji crtež Mahometa, 
kao navodnog autora Kur’ana, u ljudsko-životinjskom 
liku; Boccaccio ga je naslikao „divljeg“, sa golubom na 
ramenu, čime je poručio da je on „lažni prorok“ koji 
je sebi „prisvojio“ Svetog duha (danas se ta slika čuva 
u Francuskoj nacionalnoj biblioteci)... Slični crteži i 
slike mogu se naći u Muzeju lijepih umjetnosti u San 
Franciscu, njujorškoj Javnoj biblioteci, u Crkvi majke 
Marije u Dendermondeu (Belgija), u Nacionalnoj 
galeriji u Victoriji (Australija)... A najpoznatiji portret 
Mahometa dao je najveći pjesnik zapadnoevropskih 
književnosti, Dante Alighieri, u svome Infernu (Osmi 
krug, XXVIII, 19-42), gdje je on naslikan rasporenih prsa 
(zbog navodnoga grijeha šizme) i u ogavnom stanju. 
Ta će rasporena prsa našeg Poslanika (s.a.w.s.) biti 
motiv brojnim evropskim slikarima: Gustavu Doreu, 
Botticeliju, Salvadoru Daliju... te skulptoru Augustu 
Rodinu... 

Svi ovi reprezentanti mračne strane Zapada znaju 
da je takav odnos prema Božjim glasnicima, naime: 
crtanje i slikanje njih, upravo Muhammed (a.s.) 
zabranio – kako ih ljudi ne bi proglašavali bogom i kako 
bi, u racionaliziranom životu, slijedili njihov životni put, 
njihova učenja... Zapad ne slijedi – i ne može da slijedi, 
jer je to nemoguće – ideal Božjeg čovjeka koji skapava 
na Svetoj gori, ali odbija i da slijedi put Poslanika 
Muhammeda (s.a.w.s.) koji je potpuno saobrazan sa 
realnim težnjama kultivirane ljudske prirode.     

„POSLANIK ZA SVA VREMENA“

Amr Halid, savremeni popularni da’ija (misionar) 
u arapskom svijetu, u svojoj trostrukoj poruci koju 
je uputio povodom ovih karikatura, muslimanskom 
čovječanstvu je poručio da je njegov najbolji odgovor 
na ove uvrjede da proučava i živi Sunnet (životnu 
praksu, savršeno otjelotvorenje islama) Poslanika 
Muhammeda (s.a.w.s.) i da druge, nemuslimane, svojim 
primjerom upoznaju sa njim. U poruci Zapadu naveo 
je njihove „duple standarde“ u ponašanju kada god su 
muslimani u pitanju, a u poruci i Zapadu i ostalom dijelu 
čovječanstva rekao je da je šteta koju su karikature 
nanijele općečovječanskoj civilizaciji nesaglediva – 
jer je Muhammed (a.s.) „Poslanik za sva vremena“ (K. 
Armstrong), „Pečat“ svih ranijih 124.000 vjerovjesnika 
i poslanika, pa je i njegov Sunnet sukus sunnetā 
svih vjerovjesnika i poslanika, a muslimani su jedini 
posjednici toga općečovječanskog duhovnog blaga 
danas. Zaista, kršćani/hrišćani ne posjeduju sunnet 
Isaa (a.s.), sina Merjemina/Isusa Krista ili Hrista, kao što 
ni Jevreji ne posjeduju sunnet Musaa (a.s.)/Mojsija, a u 

svojoj dogmatici referiraju se na te Božje poslanike.  
Da nije autentičnog poslaničkog sunneta, nijedan 

čovjek ne bi uspio sâm spoznati Pravi put i živjeti po 
njemu, niti bi svojim intelektualnim moćima ikada 
spoznao istine vjere. Dokaz za ovu tvrdnju Kur’an je 
dao u slučaju Kraljice od Sabe, koju opisuje kao iznimno 
mudru i pronicljivu vladaricu, ali koja, zajedno sa svojim 
narodom, „ne umije Pravoga puta naći“ (27, 24); tek kada 
dolazi u dodir sa poslaničkim vrelom njoj se otvaraju 
putevi Istine i ona uzvikuje: „Gospodaru moj, ja sam 
se prema sebi ogriješila, i u društvu sa (vjerovjesnikom) 
Sulejmanom primam islam – predajem se Allahu, 
Gospodaru svjetova!“ (En-Neml, Mravi, 44)

SUNNET  MUHAMMEDA (A.S.) – DIFFERENTIA SPECIFICA 
BOŠNJAŠTVA  

Bošnjaci veoma lahko mogu razumjeti šta je to Sunnet 
Poslanika Muhammeda (s.a.w.s.) i koliki je njegov značaj 
za njihov život ukoliko samo malo zavire u seharu 
svoga identiteta: njihov način rađanja djeteta: učenje 
ezana i ikameta na uho novorođenčetu, nadijevanje 
imena, odnos prema porodilji (babine, hedije...), akika, 
sunnećenje dječaka...; njihov način građenja kuće, 
sa svim detaljima: pravac prema Kibli, pažnja prema 
susjedovoj kući, krov na četiri vode, musafirhane, 
čardaci, hamami, haremluci, selamluci...; njihova 
lična i kolektivna higijena; njihov odnos prema hrani i 
sofri te način objedovanja; njihovo klanjanje; njihove 
bogomolje; njihovo pjevanje; njihovo odijevanje; njihovi 

Zaista je 

„paradoks 

povijesti“ (F. 

Gulen) da se 

poslanik, koji 

je uspostavio 

civilizaciju mira, 

proglašava 

teroristom („Ja 
sam poslan 

da zaustavim 
krvoproliće među 

narodima.“)

pozdravi; njihovi međuljudski odnosi; njihovi mubarek 
dani; njihova ženidba i udaja; njihove dženaze; njihov 
odnos prema grebljima i umrlima..., sve one „sitnice koje 
život znače“ – sve je to Sunnet Poslanika Muhammeda 
(s.a.w.s.) kome su ih podučili njihovi imami, nene, bike, 
majke, bábe, amidže, djedovi... Jednom riječju, Sunnet 
je, u bitnome, oblikovao duhovnu i materijalnu kulturu 
i biće bošnjačkog naroda; Sunnet je njegova differentia 
specifica koja ih razlikuje od naroda s kojima žive od 
Vardara do Save i od Slavonije do Jadranskog mora. 
Uza sve to, njihovo čuvanje Sunneta čini ih sastavnim 
dijelom Ummeta (cjelokupne svjetske muslimanske 
zajednice) – koga upravo Sunnet drži na okupu i čini 
jedinstvenom „nacijom“ na Planeti. Jer, Sunnet je prvi i 
nezaobilazni mubejjin – objasnitelj Kur’ana. Onaj kome 
je Kur’an dostavljen, Poslanik Muhammed (s.a.w.s.), 
savršeno je razumio Allahovu posljednju Knjigu i 
savršeno živio u skladu sa njezinim nalozima, zbog 
i radi čega ga je Allah (dž.š.) nazvao uswetun hasene 
– najboljim primjerom ili modelom identifikacije za 
vjernike (Q, 33, 21). Živeći u savršenoj pokornosti 
Allahu (dž.š.), Muhammed (a.s.) je konkretizirao Kur’an 
na Zemlji i time pokazao da je islam živa - i zauvijek 
živa – i realna vjera. „Pridržavanje Sunneta sinonim je za 
islamsko postojanje i progres; zanemarivanje Sunneta 
sinonim je za rastakanje i propadanje islama. Sunnet je 
željezna okosnica Kuće islama, a ako uklonite okosnicu 
neke građevine, zar možete biti iznenađeni ako se ona 
sruši kao kula od karata?“ (M. Asad) 

IŠČEZAVA LI SUNNET U ŽIVOTU BALKANSKIH MUSLIMANA

Upravo ovaj posljednji navod slavnog muslimanskog 
pisca sa Zapada nagoni nas da se duboko zamislimo 
nad činjenicom iščezavanja Sunneta u bošnjačkom 
narodu, kao i u svim ostalim muslimanskim narodima 
i zajednicama na Balkanu. Bar pet posljednjih 
totalitarnih režima pod kojima su živjeli muslimani 
Balkanskoga poluotoka, svaki na svoj način, a svi sa 
istim ciljem, radili su na tome da se kod tradicionalnih 
sljedbenika islama eliminira znanje i svijest o ovoj 
vjeri, pa time i o Sunnetu Muhamameda (a.s.), a da 
se, umjesto toga, primordijalnog znanja, u mlade 
muslimanske generacije usade ideološke, manje-više 
neislamske, čak i antiislamske moderne „spoznaje“ o 
sebi i svome identitetu. Ta ista populacija, raseljena 
po zemljama Zapadne Evrope u kojima su nastale i 
reproducirale se sramne karikature i ostalo antiislamsko 
smeće, danas je izložena izravnim talasima globalne i 
globalizirajuće zapadnjačke subkulture, unificirajuće 
po svojoj namjeni i paganske po svome porijeklu i 
suštini. Autentična Božja vjera je u opasnosti: dobar dio 
Bošnjaka, Albanaca, Pomaka, Roma, Goranaca... i ostalih 
evropskih muslimana Sunnet Poslanika Muhammeda 
(s.a.w.s.) zamjenjuju sunnetom mračnog dijela zapadne 
civilizacije (iste one civilizacije iz koje su proistekle 
danske karikature o kojima je riječ); perverzije svih 
vrsta šire se modernim svijetom; mlade muslimanske 
generacije zbunjene su i izgubljene u bespuću grijeha, 
besvrhovitim promjenama i vrtlogu civilizacije u kojoj 
žive. Viziju takve duhovne pustoši Poslanik Muhammed 
(s.a.w.s.) izrazio je slijedećim riječima: „Islam će iščezavati 
kao što iščezavaju šare na odjeći, pa će doći vrijeme 
kada ljudi neće znati ni šta je to ramazanski post, ni šta 
je to sadaka, ni šta je to hadž, niti bilo koji drugi islamski 
obred (namāz, abdest, gusul...). A onda će doći noć kada 
od Allahove Knjige na Zemlji neće ostati ni jedan ajet i 
kada će ostati samo neke grupe ljudi, mahom staraca i 
nemoćnih starica, koje će govoriti: - Naši očevi i djedovi su 
nas podučili riječi Lā ilāhe illellāh i mi (samo nju) znamo 
izgovoriti!“

Poslanikovo slikovito poređenje iščezavanja 
islama sa iščezavanjem šara na odjeći u svome 
podtekstu upozorava kako će najprije u takvim, 
nekada muslimanskim narodima, postepeno nestajati 
njegovog Sunneta, te „okosnice“ njegove zgrade. Moćni 
evropocentrični i hegemonski krugovi sa Zapada, koji su 
naručili karikature u danskom Jyllands-Postenu, izgleda 
bolje razumiju važnost Muhammedovog (a.s.) Sunneta 
od bošnjačke, albansko-muslimanske i ine inteligencije 
i dobrog dijela muslimana Balkana koji su preživjeli na 
ovom poluotoku ili su se raselili diljem Zapada.  

(Iz neobjavljene knjige eseja pod naslovom: ISLAM JE BOLJI)

PORTRET P i š e :  D r.  s c .  D a n ko  P l e v n i k

K O N S TA N TA  M O R A L N O G  M I R A

Alija Izetbegović bio je metafora za vrijednost, 
ali i stanje Bosne i Hercegovine

EKSTRAORDINARNA OSOBA I ISLAMSKI MISLILAC

Unatoč tomu, prokazivalo ga se da izaziva „sukob 
civilizacija“ kao da je bio uzrok, a ne posljedica 
geopolitičke situacije tog malog etničkog Babilona. 
Radi bosanskog opstanka, sve je morao tražiti od 
Miloševića i Tuđmana i međunarodne zajednice koja 
je do Daytona odžmirila tu dogovornu agresiju. Sve je 
čekao izvana - od četrdesetorice osnivača SDA čak su 
jedanaestorica bila iz Zagreba - samo je Bosnu očekivao 
iznutra.

Alija Izetbegović bio je metafora za vrijednost, ali 
i stanje Bosne i Hercegovine. A ono je najčešće bilo 
paradoksalno. Pogriješio je kad je pravio nacionalnu 
stranku, ali bi li bez nje mogao promovirati bošnjačku 
nacionalnost? Htio je sačuvati svačiju Bosnu, ali je li u 
tome mogao uspjeti, a da u Bošnjacima ne potakne 
osjećaje državotvornosti? Bio sam svjestan njegovih 
političkih lapsusa. Njegov učitelj Bosne Mahmutćehajić 
ispričao mi je cijeli kompendij njegovih propusta, 
pogrešnih procjena i zabluda. Izetbegović ih je također 
bio svjestan. Od njega sam i naučio poslovicu: „Dobar 
konj ima stotinu mahana, a loš samo jednu – da je loš.“ 
Moju pažnju je privukao ne kao političar, jer kad čovjek 
jednom proda dušu politici teško mu je više vjerovati, 
nego kao ekstraordinarna osoba i islamski mislilac. 

Sjećam se našeg prvog susreta. U prosincu 1998. sam u 
Sarajevu imao predstavljanje svoje knjige Smisao Bosne 
koje mi je, uz obilnu pomoć nezaboravno ugodnog 
predsjednika Vijeća Kongresa bošnjačkih intelektualaca 
rahmetli Atifa Purivatre, organizirao Hasan Muratović. 
Želio sam se sresti s Izetbegovićem. Bio je na stranačkoj 
konvenciji i nije me odmah mogao primiti, a mene je 
čekao let za Zagreb. Muratović mi je rekao neka idem, 
a da će po mene sutra u Zagreb Alija poslati avion. 
Međutim, na Sarajevo je pala magla, avioni su ostali 
prizemljeni, a ja dobio priliku da ga vidim. Dotakli smo 
mnoge teme: od vjerskih do političkih. Govorio je da 
nije Dayton stvorio Bosnu, nego Bosna Dayton. Uručio 
sam mu svoju knjigu i u nju upisao: „Gospodinu Aliji 
Izetbegoviću čiji je moralni mir, u najtežim povijesnim 
trenucima za suvremenu Bosnu i Hercegovinu, bio 
konstanta oko koje su ljudi svih narodnosti, svjetonazora 
i vjeroispovijesti mogli ujedinjavati svoje nade u 
opstanak bosanskohercegovačkog samopoštovanja.“

EUROPSKI GLAS BIH

Pročitao je napisano i mirno zaklopio knjigu. Šutio je 
neko vrijeme, a onda izustio: „Ja to ne zaslužujem!“ Evo 
zašto mi je taj čovjek bio drag. Kada sam nakon dvije 
godine ponovno došao u Sarajevo poslao je po mene 
auto u Holiday Inn. Cijenio je ono što pišem. Slušao sam 
taj glas koji je posjedovao drugu vrstu duhovnosti i nije 
razmišljao na predvidljivi način. Navečer su me zvali s 
hotelske recepcije da me čeka neka poruka. Bila je to 
njegova knjiga s posvetom: „Dragom ličnom prijatelju 
i velikom prijatelju Bosne, Danku Plevniku, sa istinskim 
poštovanjem.“ 

Respektirao sam tog mudrog bosanskog oca jedne od 
nacija i zato što je imao više karizme nego sposobnosti, 
zbog čega ga je na smrtnoj postelji, iz koje je zagovarao 
budućnost a ne osvetu, posjetio i Bill Clinton. 

Mnogi su se nakon njegove smrti takmičili u 
uskraćivanju pijeteta. Posebice ona ne samo posthumna 
infamija od Republike (Srpske). I Haaški je sud dodao 
svoju grančicu uvrede na sam dan pogreba. Ipak, 
generalni tajnik NATO-a George Robertson označio ga 
je europskim glasom BiH, ključnom osobom i hrabrim 
dužnosnikom. Već desetak godina nema sevdalinke na 
hrvatskim radiostanicama. Hoće li ikada više biti Alije, 
sevdalije?

Alija Izetbegović bio je metafora 

B
oraveći u zatvoru u koji je dospio jer u ateističkom režimu nije htio tajiti što jedan 
muslimanski intelektualac osjeća, Alija Izetbegović je puno čitao. Ne samo da je čitao, 
nego je i pravio bilješke. O tome svjedoči njegova knjiga Moj bijeg u slobodu. Iz nje je 
vidljivo da je znao i za mene. U to vrijeme sam i ja čuo za njega. Beogradski kolega Zoran 
Kadenić rekao mi je da su za saveznu vlast ti „vjerski Bosanci“ bili opasniji od pobunjenika 
s Kosova. S pojavom višestranačja i višestranog rata u BiH, koji nas je o Bosni na veliku 
nesreću naučio više nego mir, Alija Izetbegović svojom intonacijskom dosljednošću - nije 
se nikada hvalio mržnjom - ostavljao dojam blagog lica andrićevski „mrke ljepote“ Bosne.

GENIJ P i š e :  M i r z a  H u l u c i ć

BOŠNJAČKI GENIJE 
IZ SREBRENICE

Selman Selmanagić jedini je Bosanac koji se školovao i diplomirao na 
školi Bauhausa u Dessau. Drugi svjetski rat proveo je u Berlinu kao 
organizator i vođa antifašističkog otpora.

Priča o arhitekti, urbanisti, scenografu, dizajneru i pedagogu Selmanu 

Selmanagiću nije nikada ispričana nama. Ona je, samo malim 

dijelom, svijet u kojem mi u Bosni danas živimo, svijet koji uvelike 

civilizacija živi, a sa nadom u svijet koji ćemo mi i u potpunosti nekada 

živjeti. Ona je priča o svijetu slobode. Priča o svijetu internacionalne 

avangarde i civilizacijske borbe. 

vrijeme velikih političkih previranja 
u Njemačkoj, pred početak Drugog 
svjetskog rata, tadašnje najistaknutija 
figura svjetske avangarde, dekan škole 
Bauhaus - prominentne njemačke/
svjetske škole za arhitekturu, zanate, 

graditeljstvo, dizajn, primijenjenu umjetnost i 
urbanizam - Mies van der Rohe, pisao je otvoreno 
pismo podrške Hitleru nekoliko mjeseci prije njegove 
inauguracije na mjesto kancelara, tražeći da se Hitleru 
da apsolutna moć. 

Uvijek različito tumačeno pismo, ono, obzirom na 
autora, ima samo jednu poruku: Njemačka treba biti 
supersila. Ideja koju on dijeli sa Hitlerom i nacističkim 
režimom je da Njemačka već jeste najpotentnija 
nacija. Njemački naučnici, njemački film i njemačka 
avangarda - predvođena Bauhausom - već drže svjetski 
primat. Već su cijeloj civilizaciji bili postali uzorom. Već 
jesu superiorna rasa. I da, jedini put da tako i ostane, 
sve njemačke resurse treba usmjeriti u dalji razvoj već 
uspostavljenih standarda. On poziva na sasvim drugi 
put do ostvarenja istog cilja od onog koji predlaže 
nacizam.

Nije poznato da li je Hitler na ovo ikada pismeno 
odgovorio, ali historijski fakt je, gdje god da je NSDAP 
ulazio u predizbornu kampanju, prva tačka njihovog 

političkog programa bila je ukidanje Bauhausa. U kojoj 
pokrajini Hitlerova NSDAP dobiva većinu u vijeću, 
tako škola Bauhaus iz te pokrajine biva protjerana i 
zabranjena. Selila se iz pokrajine u pokrajinu, iz grada 
u grad, dok u konačnici u 1932. nije imala gdje otići i 
od opcija da bude režimska škola ili da bude zatvorena 
i nasilno brisana iz udžbenika historije – principijelno 
se odlučila za zatvaranje i nestanak. Dotadašnji svjetski 
Hollywood - Berlinski UFA je postao alat Gebelsove 
propagandne mašinerije. Njemački naučnici su 
protjerani iz Njemačke.

Takav je bio odgovor Hitlera i nacističke Njemačke!
Mirovnim sporazumom iz 1945. sile Alijanse su 

kvotom ograničile proizvodnju njemačkih filmova. 
Njemačkoj su nametnuli uvoz filmova. Svi njemački 
naučnici će, mahom, nastaviti svoj rad u USA. Arhitekte 
i  umjetnici, profesori i učenici Bauhausa, iz egzila u 
USA iniciraju ideju modernog/internacionalnog stila, 
filozofije koju globalni svijet danas živi. 

Svi oni su najprominentnije ličnosti svjetske 
civilizacije. Šteta koju je Hitler nanio Njemačkoj 
je nemjerljiva. Da njemački resursi nisu otišli u 
dijametralno suprotnom smjeru od onih koje je 
predložio Mies van der Rohe, Njemačka bi sigurno bila 
bez premca. Vrijeme nam to svjedoči. 

U

PRIČA O SELMANU SELMANAGIĆU 

Selman Selmanagić, rođen u Srebrenici, jedini je 
Bosanac koji se školovao u i diplomirao na školi Bauhausa 
u Dessau. Proveo je i šest godina radeći za berlinski 
UFA, kao arhitekta i scenograf. Cijelo vrijeme Drugog 
svjetskog rata proveo je u Berlinu kao organizator i vođa 
antifašističkog otpora. Jedan je od najzaslužnijih ljudi 
u infrastrukturnoj obnovi Njemačke nakon rata. On je i 
dekan Visoke škole u Berlinu. Sredinom sedamdesetih 
godina je sa velikim Walterom Gropiusom inicijator 
ideje obnove Bauhausa u Njemačkoj. Selmanagić spada 
među naše najveće arhitekte, dizajnere i urbaniste, ali 
isto tako on je dio kolosalne generacije Bauhausovaca, 
koju predvode Van der Rohe, Gropius, Kandinsky, 
Moholy-Nagy, Klee, Schlemmer, Mondrian, Meyer i 
mnogi drugi. Selman Selmanagić je ime koje nikada 
nećete čuti na katedri arhitektonskih fakulteta, likovnih 
i akademija scenskih umjetnosti u BiH. Ime koje nikada 
nećete vidjeti na tabli neke BiH ulice i ime koje nikada 
niste vidjeli u jugoslovenskoj mašineriji antifašističke 
propagande. Selman Selmanagić je ime koje je živjelo u 
srcima i mislima Mies van der Rohea, Waltera Gropiusa, 
Kandinskog, Mondriana, Kleea, Einsteina, Meyera, 
Hilberseimera, Moholy-Nagya, Marlene Dietrich, 
Jerusalema, Berlina, Istanbula, Kaira i Srebrenice. Ime 
Selmana Selmanagića nikada nije živjelo u srcu Hitlera!

Priča o arhitekti, urbanisti, scenografu, dizajneru i 
pedagogu Selmanu Selmanagiću nije nikada ispričana 
nama, ona je, samo malim dijelom, svijet u kojem mi u 
Bosni danas živimo, svijet koji uvelike civilizacija živi, a 
sa nadom u svijet koji ćemo mi i u potpunosti nekada 
živjeti. Ona je priča o svijetu slobode. Priča o svijetu 
internacionalne avangarde i civilizacijske borbe.

PORODICA

Selmanov otac – Alija Selmanagić studirao je u Kairu 
na Univerzitetu „Al Ahzar“, gdje je i upoznao suprugu 
Egipćanku koja je pošla za njim u Bosnu. Selman 
Selmanagić rođen je 25. aprila 1905. godine u Srebrenici. 
Rođen je u zemljoposjedničkoj porodici, odrastavši  
zajedno sa desetoro braće i sestara. Selmanov brat bio 
je prvi bosanski pilot. Taj internacionalni duh kojeg 
su imali u osnovnoj ćeliji društva - porodici, braći 
Selmanagić je u potpunosti odredio život. 

Odnos Selmana i Ali-bega najbolje se može vidjeti 
iz jedne anegdote iz Selmanovog studentskog života. 
Za svoj prvi semestar na Bauhaus-Dessau Selman je 
imao obezbjeđena sredstva od ušteđevine koju je 
zaradio tokom rada u stolarskoj radionici Bauhausa, 
ali se već tokom drugog semestra za pomoć obratio 
ocu u Srebrenicu. Kako je Ali-begu studij arhitekture 
izgledao suviše apstraktan, sa sinom je pred kadijom 
i svjedocima ugovorio da će pri završetku studija 
izgraditi jednu kuću u šljiviku porodičnog imanja, 
da bi se on uvjerio u sinovljevo znanje i uložene pare 

tokom školovanja. Tokom studija on je od oca redovno 
dobijao 50 rajhsmaraka mjesečno, a 1931. godine u 
pretposljednjoj godini studija u šljiviku porodičnog 
imanja nikla je kuća. 

Radivši sa priučenim majstorima, koji su često bili 
nepismeni za nacrte, Selman je uložio veliki trud 
te uradio i statički proračun greda nadprozornika, 
nadvratnika i temelja, međuspratne konstrukcije i cijelo 
ljeto sam nadzirao radove. Po okončanju posla otac je 
bio zadovoljan.

Ovaj odnos oca i sina, studenta Al Ahzara i studenta 
Bauhausa je moralno-sociološka paradigma odnosa 
koju mi u Bosni, po slobodnoj procjeni, ne baštinimo. 
Ovo bi mogla biti prva lekcija iz njegovog života koju 
trebamo naučiti.  

ŠKOLOVANJE

Nakon četvorogodišnjeg školovanja za stolara na 
Državnoj stručnoj školi u Sarajevu, koje je započeo sa 14 
godina, on odlazi na Zanatsku školu u Ljubljani gdje stiče 
naziv majstora graditeljskog i namještajnog stolarstva. 
U nadi da će kao stolar pronaći posao u Njemačkoj, on 
prvi put putuje sa 24 godine u Njemačku. Tokom tog 
putovanja vozom prema Berlinu, sa njim kupe dijeli 
arhitekta koji ga je upoznao o radikalnom konceptu 
škole Bauhausa u Dessau, tako da je u toku vožnje 
odlučio promijeniti planove i poći u Dessau, te probati 
svoju sreću. Ovakav instinkt hvatanja ideja u zraku 
obilježava njegov cijeli život, njegov internacionalni 
duh sklon novome i naprednom.

Nakon dolaska u Dessau, radi u stolarskoj radionici 
Bauhausa, gdje je brzo zaključio da njegova tradicionalna 
stolarska naobrazba nema ništa zajedničko sa likovnim 
izričajem Bauhausa: funkcionalnošću, odnosu prema 
materijalu, istinskim prikazivanjem osobnosti i 
sposobnosti materijala, detaljem i čistoćom forme. 

Nije se opirao novim pravcima Bauhausa, upravo 
suprotno, on ih je prihvatio i vrlo brzo počeo prakticirati. 
Razvio se dovoljno brzo i u struci i u jeziku za prijem u 
elitnu školu Bauhausa. 

Ovim on sebi otvara studij označen velikim 
zahtjevima za raznovrsnošću studenata. Sve djelatnosti 
likovnih umjetnosti i arhitekture su obrađivane u 
nastavnom programu Bauhausa. Zanimao se za urbano 
planiranje, izgradnju stambenih naselja, visokogradnju, 
unutrašnje uređenje, scenografiju, postavku izložbi, kao 
i dizajniranje tapeta, tekstila i predmeta za svakodnevnu 
upotrebu. 

Specifičnost načina edukacije u Bauhausu, gdje 
profesori dijele slobodno vrijeme i smještajne 
kapacitete sa studentima, dalo mu je priliku da svoje 
slobodno vrijeme provodi sa velikim umjetnicima. To je 
sve imalo velikog utjecaja na njega. Tadašnji profesori 
na Bauhausu, posebice Meyer i Hilberseimer, s kojim 
je on dijelio kuću, bili su veliki socijalisti - komunisti. 
Svoje ideje su praktično živjeli, u njih iskonski vjerovali 

35PANBOŠNJAK Broj 1



36 mart 2012 PANBOŠNJAK

i praktično ih implementirali u arhitektonsko-
urbanistička soc-utopistička rješenja. Mayer je iz 
svojih ubjeđenja, naprimjer, odmah nakon što je zbog 
političkog pritiska morao napustiti mjesto dekana 
Bauhausa, otišao u Moskvu, sa sobom poveo sedam 
studenata Bauhausa i tamo osnovao jako utjecajnu 
grupu „Lijeva kolona“. Takvo intelektualno okruženje 
njega približava iskrenim idejama komunizma u praksi, 
te on postaje član Komunističke partije Njemačke 1930.

Jedan školski projekt na Bauhausu, posebno, u 
kojem je on učestvovao pronalazi se u literaturi i 
uvijek drugačije tumači. Radi se o imaginarnom 
planu radničkog naselja za radnike tvornice aviona 
„Junkers“ sa 20.000 stanovnika, gdje je Selman preuzeo 
projektovanje bolničkog kompleksa. Godine 1931. 
za dalju razradu ovog projekta organizira se jedan 
radni kolektiv koji se sastojao od šest članova KPD 
(Komunističke partije Njemačke) i jednog mladog 
socijal-demokrate. Pored Selmanagića kolektivu su 
pripadali i Waldemar Adler i Wils Ebert. 

Poslije zatvaranja Bauhausa od strane nacističkog 
režima grupa se rasula, ali pojedini članovi, kao i 
ostali bauhausovci, ostali su u stalnom međusobnom 
kontaktu radivši na velikim projektima opet poslije rata 
zajedno. 

Pored stalnih predavača na Bauhausu, on je bio i pod 
uticajem pojedinih predavača koji su u auli Bauhausa 
držali predavanja sa vrlo širokim spektrom tematike 
kao što su: bečki sociolog Otto Neurath, češki sociolog 
Karle Teige, Herman Duncker i psiholog Karlfried grof 
von Dϋrckheim. 

U 1932. godini, brzo prije prisilnog zatvaranja škole, 
diplomira na Bauhausu u doba kada je dekan škole bio 
Mies van den Rohe. 

STRUČNI RADOVI

Poslije diplomiranja odlazi prvo u Berlin, gdje je 
radio u arhitektonskom birou kod Waltera Gropiusa 
i sarađivao je na izradi urbanističkog projekta Berlina 
pripremanom za kongres CIAM-a. Pogoršanjem 
političke situacije u Njemačkoj, pritisak na strance i 
bauhausovce u toj zemlji je bio ogroman. U konačnici 
nije mu preostalo ništa drugo do prepustiti drugima 
svoj posao i napustiti Njemačku. 

Godine 1933. putuje u Tursku i pronalazi zaposlenje 
u Istanbulu kao slobodni saradnik kod Halila Sejfija, 
nekadašnjeg Pölzigovog učenika. Poslije ovog 
angažmana započinju njegove „lutalačke godine“. 
Sveukupno četiri godine on je bio u različitim zemljama, 
skoro po pravilu, sa malo para u džepu i u stalnoj potrazi 
za ugovorima i narudžbama. Njegova u literaturi 
uljepšana putovanja kao studijska, vodila su ga u 
Italiju, Grčku, Bugarsku, Egipat, Siriju, Palestinu, Jordan 
i Tursku. U Jerusalimu se skrasio neko vrijeme radivši 
kao slobodni saradnik u arhitektonskom birou Richarda 
Kaufmannsa. U njegove projekte ovog perioda spadaju 
eneterijeri dućana, stanovi, porodične kuće. Pored toga 
bavio se i izgradnjom vila. Od 1937. do 1938. godine 
se osamostaljuje kao samostalni arhitekta u Jerusalimu. 
U ovom periodu projektira jednu tvornicu namještaja 
u okolini Jerusalima, nekoliko zgrada bankovnih 
filijala, kuća za stanovanje, kao i jedan stambeni blok 
za muslimansku zajednicu u Jerusalimu sa sedam 
stanova. Pored ovih obaveza uredio je i eneterijer caféa 
„Tabor“ koji je bio mjesto susreta njemačkih umjetnika i 
intelektualaca u Jerusalimu. 

GODINE RATA

Tokom svog egzila održavao je kontakte sa svojim 
prijateljima u Njemačkoj. U znak otpora nacističkom 
režimu vraća se u Njemačku i odlučuje osnovati 
antifašističku grupu otpora nacističkom režimu. 
Poznati članovi ove intelektualne grupe otpora 
malobrojne opozicije Hitlerovom bezumlju bili su 
arhitekti Albert Buske i Luise Seitz, slikar Fritz Duda te 
grafičar Max Gebhard. Selmanagić je pored ove grupe, 
čiji je bio osnivač, pripadao i grupi „Degenerisanih 
arhitekata“. Održavao je stalne kontakte i uzimao udjela 
u ilegalnim sastancima. Tu se susretao sa Hansom 
Scharounom, Maxom Tautom, Wilsom Erbertom i 
Hubertom Hoffmannom. Godine 1939. biva slobodni 
saradnik u arhitektonskom birou Egona Eirmanna. 
Opet, na osnovu njegove nacionalnosti, nakon kratkog 
vremena je istisnut i sa ovog radnog mjesta. Potom se 
zapošljava kao saradnik u građevinskom odjeljenju UFA 
u Postdamu – Babelsbergu bavivši se izgradnjom kino 
dvorana sve do 1942. godine.  

UFA je njemačka industrija filma, nastala nešto prije 
od Hollywoodske industrije zabave. UFA je u prvoj 
polovini XX stoljeća predstavljala jedan od dva glavna 
centra svjetske filmske industrije pokrivajući svojom 
produkcijom zemlje njemačkog govornog područja, 
cjelokupnu srednju Europu, kao i skandinavske zemlje. 
U UFA-u je počela raditi i čuvena njemačka glumica 
Marlen Dietrich, kasnije također disident u Sjedinjenim 
državama. Za vrijeme nacističkog režima UFA se 
pretvara po direktivi ministra propagande Josefa 
Goebelsa u propagandnu mašineriju sa grandioznim 
filmovima protkanim nacističkom patetikom, kao što 
je Fridrich Veliki. UFA je radila filmove sve do aprila 
1945. godine, kada se poslije podjele Njemačke gubi 

njena cjelovitost, a američki film, kao rezultat mirovnog 
sporazuma, zauzima glavno mjesto u Zapadnoj Evropi.  

Kada mu je bilo naređeno da dvorane projektira u 
stilu nacističke arhitekture, on to odbija te se povlači u 
scenografski odjel UFA-e gdje ostaje sve do završetka 
rata 1945. godine. Njegova djela iz ovog perioda 
su malo dokumentirana možda i iz razloga stalnih 
bombardiranja Njemačke kada je najvjerovatnije dobar 
dio toga i uništen. 

HLADNI RAT

Već po samom okončanju rata 1945. godine Odjel za 
izgradnju i stambena pitanja Gradske uprave Velikog 
Berlina - tada u potpunosti porušenog grada - kao 
vrhovni gradski organ za planiranje i izgradnju grada 
postavlja Selmanagića u tim koji radi ambiciozni 
projekat Gradskog plana II. Osnovna zadaća bila je 
izrada inovativnih koncepata za obnovu i dalji razvoj 
grada Berlina. On je preuzeo vođenje dijela projekta koji 
se bavio mjestima kulture i rekreacije u gradu Berlinu. 
Njegova odgovornost time je bila vezana za gradsko 
planiranje u oblastima kulture, sportskih kapaciteta te 
zaštite i buduće izgradnje gradskih kulturno-historijskih 
znamenitosti. 

Svoj plodan stvaralački život nakon Drugog 
svjetskog rata proveo je u Berlinu kao ugledan član 
njemačke akademske zajednice. Bio je predavač, 
a kasnije i dekan Visoke škole u Berlinu. Inicijator 
je obnove škole Bauhaus Dessao zajedno sa prvim 
Bauhausovim dekanom, jednim od najznačajnijih 
arhitekata današnjice, Walterom Gropiusom, sredinom 
70-tih godina. 

Na Ahiret je preselio 7. maja 1986. Godine u Berlinu. 
Ukopan je u Srebrenici.

37PANBOŠNJAK Broj 1



38 mart 2012 PANBOŠNJAK38 PANBOŠNJAK

GAZIJE PA N B O Š N J A K

BOŠNJAČKI CEZAR 
PORAZIO NAPOLEONA

S
tolac je bio jedan od najvećih rasadnika bošnjačkih genija. Jedan od velikana iz Hercegovine je 
svakako i Ahmet Džezir-paša (Cezzar Ahmet Pasha, Ahmed al-Jazzir). Rođen je u Stocu 1720., a 
umro je u Aki (Acre, Akka) 1804. god. u Palestini.

Proslavio se po tome što je uspio zaustaviti prodor Napoleona u Aki, koji je, nakon što je 
zauzeo Egipat, krenuo preko Palestine ka Siriji. Naišao je na otpor u Aki 1799. godine, koju je 
držao pod opsadom dva mjeseca bezuspješno. Nakon što je Napoleon shvatio da neće moći 
proći, odustao je od opsade i vratio se u Kairo. Svojim generalima je tada rekao: „Da je Aka pala, 
možda bih postao kralj Istoka.“

Danas u Aki postoji vakuf Ahmet Džezir-paše i centralna džamija. Nadimak Džezzar (koljač deva) dobio je po 
silini okršaja sa beduinima koji su stalno uzurpirali Osmansku granicu na Bliskom Istoku. Svjedočenje o njegovim 
zaslugama i uticaju jest da ga se i sama Porta bojala i htjela smaknuti, ali nije uspjela.

Cezzar Ahmed-paša bio je bosanski pustolov koji je postao najjača politička ličnost u Siriji u posljednjoj četvr-
tini 18. stoljeća. Njegova najveća pobjeda bila je u 1799. kada je iz svoje tvrđave u gradu Acre zaustavio napre-
dovanje Napoleona Bonaparte. Ahmed je napustio rodnu Bosnu kao i mnogi drugi bošnjački mladići u potrazi za 
bogatstvom Egipta. Tamo je unajmljen kao utjerivač dugova za Bulutkapana Ali Bey-a. Slovio je kao nemilosrdan 
među beduinima iz libijske pustinje koji su se bunili zbog poreskih nameta koje im je nametnuo njegov gazda Ali 
Bey. Beduini su ga prozvali Džezir, Cezzar (mesar), zbog egzekucije koju je proveo nad desetak beduinskih ple-
mena. U političkom vakuumu koji nastaje smrću turskih namjesnika u regiji sjeverne Palestine, koji je trajao skoro 
pola stoljeća, Cezzar Ahmed se ponudio sultanu Abdülhamidu I da ponovno nametne njegov autoritet u lučkom 
gradu Aka. Tako ga sultan i postavlja za guvernera libanonske pokrajine od Sidona. Na tom položaju je ostao sve 
do svoje smrti. Borbe sa lokalnim sirijsko-libanonskim klanovima i familijama, te nepovjerenje prema Istanbulu, 
koji se bojao njegove moći i svireposti, natjeralo ga je da od grada sačini jaku utvrdu. To će doći do izražaja kada 
Cezzar Ahmed  i skreće na sebe međunarodnu pozornost. Grad Aku su napale Napoleonove trupe 1799 god. Grad 
je uspio izdržati opsadu od strane Napoleona Bonaparte. Kuga je desetkovala francusku vojsku tako da je Napo-
leon svoje trupe brzo prekomandovao nazad u Egipat.

Bošnjački pustolov vodio je bitku protiv Napoleona u Palestini

ANALITIKA P i š e :  D r.  s c .  D a n ko  P l e v n i k ,  Z a g re b

Kopni  l i  pr imat 
Zapada nad idejom 
bol jeg svi jeta 

Nakon Bushovog nametanja 
agresivnog američkog unila-
teralizma i „novih“ tipova ar-
gumentacije svijetu, nastali su 
neočekivani potresi u vrijedno-
snoj aksiomatici Zapada. Ono 
u što se je ta dotad najdemokra-
tičnija supersila klela prije 11. 
rujna 2001. naprasno je presta-
lo važiti. Iz permanentnog rata 

Amerike protiv terorizma proizlazilo je i njeno pravo na 
„zoniranje“ ili, kako je taj pojam objasnio francuski filozof 
Alain Badiou, volja američke vlade da bilo koji dio svijeta 
smatra zonom svog vitalnog interesa ili totalnog neinteresa. 
Stoji i Badiouova ocjena o duhovnoj esenciji američkog rata 
za oslobođenje Iračana od njihova zahtjeva za postojanjem 
i „vraćanje u komfor njihova nepostojanja“. Cinični moni-
zam ove hipersile, praćen Abu Ghraibom i Guantanamom, 
godinama je urušavao politiku kao mogućnost sporazumi-
jevanja i u SAD-u i u svijetu, oslabivši primat Zapada nad 
idejom boljeg svijeta i njegova samorazumijevanja kao sim-
bola univerzalnog. Jedan od vodećih zapadnih intelektua-
laca, njemački filozof Jürgen Habermas, upozoravao je na 
posljedice podijeljenog Zapada (The Divided West) u kojem 
se normativni autoritet SAD-a urušio, a na vidiku nije bilo 
ni ideje ni volje za kozmopolitskim ustrojstvom svijeta koji 
bi svim građanima osigurao jednakost.

ŠTA JE OSLABILO PRIMAT ZAPADA NAD IDEJOM BOLJEG SVIJETA I

KLIMANJE ŠEST TEMELJNIH STUBOVA ZAPADA

Nije bilo jednostavno prognozirati trajnu propast Zapa-
da, kojeg je trebala spasiti nacistička ideologija, kako je to 
pokazao Oswald Spengler dvadesetih godina prošlog  stolje-
ća ili Paul Kennedy, koji je 1988. pisao o usponu i padu veli-
kih sila, najavljujući skori krah Zapada, da bi se već sljedeće 
godine počeo urušavati Istok (SSSR). U maniru konzervativ-
nog katastrofičara Patrick J. Buchanan je 2001. objavio The 
Death of the West (Smrt Zapada), gdje je povezao smanjiva-
nje priraštaja u Europi i SAD-u, kulturološku opasnost od 
useljenika i populacijsku eksploziju u Africi, Aziji i Južnoj 
Americi kao pretpostavke za kolaps Zapada. Richard Koch 
i Chris Smith su ukazali na prijetnju samoubojstva Zapada, 
knjigom Suicide of the West, 2006., navodeći za to klimanje 
šest temeljnih stupova Zapada: kršćanstva, optimizma, zna-
nosti, ekonomskog rasta, liberalizma i individualizma. Te su 
ideje u proteklom stoljeću implodirale unutar Zapada, što je 
indicija da mu ne prijeti opasnost od njegovih eventualnih 
neprijatelja izvana, već od njega samoga, radi pomanjkanja 
identiteta i integriteta koji bi i njemu i svijetu mogli poslužiti 
kao uzor razvoja.

Arheolog i povjesničar Ian Morris upustio se u tu temu 
2010. knjigom Why the West Rules – For Now: The patterns 
of history and what they reveal about the future (Zašto Za-
pad vlada – za sada: obrasci povijesti i što oni otkrivaju o 

budućnosti). U svojoj analizi razlika u razvoju Istoka i Zapa-
da u okviru posljednjih 15.000 godina, ukazao je na među-
ovisnost geografije i društvenog razvoja. Fizički je krajolik 
oblikovao promjene u društvenom razvoju, a društvene pro-
mjene fizički krajolik više negoli kultura, religija, politika, 
genetika... Prednost Zapada ogledala se upravo u njegovoj 
geografiji. Međutim, ta interakcija ne prestaje niti se može 
reducirati samo na Zapad, pa Morris zaključuje da će se svi-
jet mijenjati i na drugim mjestima i na drukčije načine, sma-
trajući pod Istokom - Kinu. 

I konačno, kolovoško izdanje The Economist je 2011. 
postavilo datum kada će se Zapad prestići – 2018. godinu! 
Ta se tendencija ekstrapolirala iz dužničke krize zapadnih 
ekonomija i usporedbe s brzorastućim ekonomijama Istoka 
i Južne Amerike na koje otpada tek 17 posto svjetskog držav-
nog duga i koje će stalnim razvojem i brojnijom populaci-
jom nadvisiti Zapad. Međutim, i dosad je bilo mnogo takvih 
generalizacija sadašnjosti koje se nisu uspjele ostvariti kao 
budućnost.

„AZIJSKO STOLJEĆE“

Osnivač Francuskog instituta za međunarodne odnose 
(IFRI), Dominique Moïsi, definira suvremene odnose sna-
ga kao „asimetrični multipolaritet“ unutar kojeg akteri nisu 
samo nejednaki u smislu moći i utjecaja, nego i u pogledima 
na svijet. I dok SAD i Europa i dalje svijet gledaju na osno-
vi uvjerenja u svoje univerzalne vrijednosti, Kina, Indija i 
Rusija ne razmišljaju kako da svijet postane bolji, već kako 
da unutar njega osnaže svoju poziciju. Moïsijeva je teza da, 
na primjer, Rusija svoje bogatstvo nafte i plina ne koristi 
radi poboljšanja života na cijelom planetu, već isključivo da 
obnovi svoju snagu i legitimitet u međunarodnom sustavu. 
Jesu li Bushovi ratni pohodi išli u smjeru kakav za Rusiju 
traži Moïsi? Je li iračka nafta koristila unapređenju svjetskog 
moralnog i drugog standarda ili profitu američkih naftnih 
kompanija? Što je univerzalno u nekoj korporacijskoj vred-
noti? 

Bushovo vođenje Amerike ostvarilo je ono što je još hlad-
noratnički tražila Adda Bozeman (vidi knjigu eseja Strategic 
Inteligence & Statecraft / Strateška špijunaža i državništvo, 
1992.) kada je ustanovila da su zakoni „barijera u razvoju 
strateške špijunaže“ koja je „veliki preduvjet za uspješno ure-
đenje međunarodnih odnosa“. Ograničavajući najprije naci-
onalno zakonodavstvo, Bush je potom oduzimao važnost i 
međunarodnom zakonodavstvu i to upravo izvanzakonskim 
korištenjem obavještajnih službi, koje su radi motiviranja 
parlamentarne javnosti za rat protiv Iraka morale falsificirati 
činjenice.   

Što je u tom momentu mogla učiniti međunarodna za-
jednica? Povesti rat protiv SAD-a ili ga podvesti pod režim 
sankcija? Ponavljao sam da je jedino prihvatljivo rješenje če-
kati da američka demokracija dođe k sebi, što je pokazala na 
izborima 2008. na kojima je pobijedila opća volja za kon-
senzusom o društvenom napretku u obličju Baracka Oba-
me. Već sam 2005. upozoravao na Obamu i Hillary Clinton 
kao nove ikone američke demokracije i buduće vođe nacije. 
Kraj američke hegemonije, koji je otpočeo s Obamom, vri-
jedi zasad samo unutar diplomatskog multilateralizma, zbog 
čega je kao moralni podstrek ex abrupto dobio Nobelovu 

nagradu za mir. Što se tiče geopolitike, koja je konzistenci-
ja nacionalnih, a ne personalnih interesa, Obama nastavlja 
tamo gdje se duboko zakopao Bush: u Afganistanu i Iraku, 
otvarajući nova poglavlja interventnog demokratiziranja 
u Libiji i Pakistanu (umorstvo bin Ladena). Premda je dva 
dana nakon inauguracije, 22. siječnja 2009., donio uredbu o 
ukidanju Guantanama, ova crna rupa za nepravne tehnike 
ispitivanja zarobljenika i dalje je ostala u funkciji, pokazu-
jući stvarni, militaristički odnos snaga u američkoj politici, 
čime je i Obama protiv  svoje  volje dao doprinos smanjenju 
etičkog prestiža Zapada. U gospodarskom, a time i u soci-
jalnom smislu, američki motor ostaje turirati na neoliberal-
nom mjestu naspram opcija koje otvara dinamičan i zasad 
neimperijalan razvoj Kine, koji 21. stoljeće navješćuje kao 
„azijsko stoljeće“.

MEĐUOVISNOST KAO STRATEŠKA KATEGORIJA

Obzirom da je živio daleko od ozračja američkog izola-
cionizma, neko vrijeme u Indoneziji, Obama se doživljavao 
kao lider postzapadnog svijeta. Portugalski književnik i no-
belovac José Saramago na blogu od 3. ožujka 2009. napisao 
je da se on čekao kao Godot, ali i postavio pitanje „koliko će 
trajati boca s kisikom“? Obama je bio skloniji deklarativni-
jem smanjivanju hijerarhije međuovisnosti, što se pokaza-
lo na primjerima građanskih revolucija na Bliskom istoku 
2011. Nju je na povijesni način uspio smanjiti i u američkom 
društvu, teškom mukom proguravši svoje predizborno obe-
ćanje da će svaki Amerikanac dobiti pravo na zdravstveno 
osiguranje, čime je simbolički reducirao i ekonomsku ne-
jednakost. 

Ipak, američki mu ljevičari iliti liberali zamjeraju što nije 
opozvao Bushovo smanjivanje poreza bogatima, što nije za-
ustavio povećavanje nejednakosti i što je postao brand kor-
porativizma koji je došao na vlast puzajućim pučem, čija po-
sljedica - zaduživanje države i osiromašivanje građana - vodi 
Ameriku u propast. Američki neokonzervativci ga obrnuto 
optužuju za „razaranje bogatstva“ i u njegovom smanjivanju 
hijerarhije međuovisnosti vide amaterizam, guranje Izraela 
„pod autobus“ te ključni izvor smanjivanja američkog vod-
stva nad svijetom. Umjesto da sprečava dolazak „postame-
ričkog“ svijeta, Obama upravlja samo slabljenjem Amerike.

Upravo je odnos prema međuovisnosti ono što pokreće 
svijet prema naprijed ili nazad. Jedan od vodećih britanskih 
mislilaca, književni kritičar Terry Eagleton, mjeri uspješnost 
naše slobode samo u kontekstu „temeljnije ovisnosti“. Pori-
canje te činjenice „počiva u korijenu nebrojenih povijesnih 
katastrofa, a svakako je jedna od pogonskih sila današnjeg 
zapadnog neoimperijalizma“. 

Već na samom početku Bushovog militarističkog he-
gemonizma, koji je u Americi imperativno suspendirao 
mnoge dosege političkih sloboda i ljudskih prava, rađala se 
i ništa manje ratoborna anomija i na gospodarskom polju: 
prenapuhavao se i korumpirao financijski sustav koji se na-
pokon srušio i rezultirao velikim posljedicama za američko 
i svjetsko gospodarstvo.             

To je za posljedicu imalo novi trend u međunarodnim 
odnosima – međuovisnost - koja sve više dobiva na legitimi-
tetu jer svijet postaje uistinu toliko snažno povezan da doga-
đaji u jednoj zemlji – poput krize s hipotekarnim zajmovi-
ma u SAD-u, karikature Muhameda u Danskoj ili izraelske 
blokade humanitarnih konvoja za Gazu u međunarodnim 
vodama – intenzivnije negoli ranije utječu i na događaje u 
drugim zemljama. Ipak, valja razlikovati potencijalnost ide-

ala međuovisnosti i efekte realizma međuovisnosti kao stra-
teške kategorije.

SAD je nakon Busha prestao biti doslovno unilateralan u 
vođenju svoje vanjske politike, pa s Obamom počinje reto-
rički prihvaćati međuovisnost, od ekonomije do ekologije, 
ali se i dalje izravno ili neizravno postavlja kao viši u hije-
rarhiji svjetske međuovisnosti. Takav razvoj međunarodnog 
sustava predvidio je još 1968. u svojoj knjizi Gulliver’s Tro-
ubles, Or the Setting of American Policy (Guliverove muke 
ili postavljanje američke vanjske politike) strateški mislilac 
i harvardski profesor Stanley Hoffmann kada je tvrdio da 
poput svih velikih sila u bivšim međunarodnim sustavima 
i SAD ima interesa u održavanju ili obnavljanju određenog 
stupnja hijerarhije u sustavu. Međunarodni milje u kojem 
„nemoć moći“ vodećih država decentralizira moć, pa i slabi 
i jaki uživaju jednaku slobodu akcije ili paralize. Zbog toga 
je vrlo vjerojatna, razmišljao je Hoffmann, pojava novog tipa 
međunarodnog sustava koju je nazvao „multihijerarhijski“. 
U takvom sustavu, kao i u prošlim multipolarnim sustavi-
ma, glavnu će ulogu imati tradicionalne i brojne nove sile, 
ali će hijerarhija unutar sustava biti mnogo kompleksnija.

Zbog nove kompleksnosti takve hijerarhije zalažem se za 
preobrazbu amorfne Europske unije u snažnu silu ili SED 
(Sjedinjene Europske Države). Bez takvog razvoja EU će 
stalno ponavljati dječje bolesti SAD-a koji je u svojim član-
cima Konfederacije iz 1770-ih imao sličnih problema, kakve 
ima danas s dužničkom krizom u Grčkoj, Italiji, Španjol-
skoj... koja ne ugrožava samo eurozonu, nego i samu EU. Ne-
tom prije ključnog trenutka formiranja europske monetarne 
unije u prosincu 1991. na sastanku u Maastrichtu, njemački 
je kancelar Helmut Kohl upozorio da će monetarna unija 
bez korespondirajuće političke unije biti „kula u zraku“. 
SAD je svoje strukturalne muke riješio kroz Ustavotvornu 
skupštinu 1787-1789 i dolar 1792. Tada se u američkoj viso-
koj politici shvatilo i odlučilo da vlast središnje države mora 
biti jača kako bi jamčila deklarirane demokratske slobode i 
građanska prava te pomagala svojim novim državama. Kao 
federacija SAD je nastao Ustavom iz 1789. 

Samo nakon dvije godine rasprave, SAD je došao do za-
ključka da bez jake federalne države neće moći održati ni 
američko društvo, niti postati sila koja će moći obraniti svo-
je demokratske tekovine. EU je potrošio 25 godina da to ne 
shvati! Ali ovoga puta je postao žrtvom hijerarhije međuovi-
snosti malih zemalja. Rasprava o europskom ustavu započe-
la je u Europskom parlamentu još od one orwelovske 1984., 
potom je donesen Jedinstveni europski akt (1987), Ugovor 
o Europskoj uniji ili Maastrihtski ugovor (1992), Amster-
damski ugovor (1997), Ugovor iz Nice (2001), slijedila je 
Europska konvencija o budućnosti Europe (2001), Ugovor o 
Ustavu za Europu (2004) kojeg je 2005. srušila Nizozemska, 
dok je Irska tek u ponovljenom referendumu omogućila da 
EU umjesto Ustava prihvati Lisabonski ugovor (2009).  

On omogućuje proširenje EU-a, izbor predsjednika Eu-
ropskog vijeća, ministra vanjskih poslova i većinsko glaso-
vanje, ali ne i saveznu državu koja bi mnogo brže i efikasnije 
ustrojavala EU kao SED, a time i uspostavu ravnopravnijeg 
globalnog partnera SAD-u i Rusiji, koja se u hijerarhiji me-
đuovisnosti spram EU ponovno popela na viši položaj zbog 
geoekonomskih, energetskih aduta. 

Do sada je SAD podržavao EU radi pacifikacije kontinen-
ta. Ideja EU-a bila je kako trajno pomiriti Francusku i Nje-
mačku i ne dopustiti ratovanje u Europi. Međutim, pojavom 
američkih ratova u Aziji, EU mu više ne koristi jer mu treba 
remilitarizacija kontinenta. Iz tih je razloga SAD zaintere-
siran za članstvo Turske u EU i iz tih razloga može doći do 

toga da SAD u EU nastavi igrati na kartu divide et impera, 
što je započeo George W. Bush napadom na Irak, koji je EU 
nakratko podijelio na „staru Europu“ i „novu Europu“ (rat-
ne pristalice SAD-a) i podizati rang međuovisnosti.

Za EU tračak nade u njegov daljnji politički razvoj pruža 
spoznaja da Francuska i Njemačka u ravnoteži međusob-
nosti u pravilu jedna drugu izbjegavaju promatrati s višeg 
političkog (Francuska) ili ekonomskog (Njemačka) položa-
ja u europskoj hijerarhiji. Što ne znači da se, uz Ujedinjeno 
Kraljevstvo, u odnosu na manje zemlje ne koriste boljom 
pozicijom unutar takve konstelacije u Europskom vijeću. Ili 
da je, recimo, dovoljan hrvatski in-
teres da EU ne propadne! Doduše, 
i male zemlje, poput Grčke, svojim 
nepoštovanjem Pakta o stabilnosti 
i proračunskim deficitom od 400 
milijardi eura u 2010. godini mogu 
ugroziti načelno harmonizacijski 
ekonomski sustav EU-a. I načelno 
harmonizacijski politički sustav 
koji omogućuje malim zemljama 
da poništavaju hijerarhiju veli-
kih stavljanjem veta na određene 
odluke, ukoliko, kako je to činila 
Grčka, ne progura svoje stavove, 
na primjer primanje zapadnog, 
grčkog dijela Cipra u EU 2004. 
neovisno od istočnog, turskog di-
jela. Na takvim principima počiva 
dinamička cjelina eurounijskog 
eksperimenta. Pomoću vrijedno-
sne hijerarhije može se, međutim, 
uvjerljivije objasniti zbog čega EU 
ima bolje odnose s Norveškom, 
koja uporno referendumski izbje-
gava priključenje EU, nego s kan-
didatkinjom Turskom.

Ni Amerika nije imuna od in-
verzne hijerarhije međuovisnosti, 
posebice kada se radi o pravosuđu. 
Ni predsjednik Obama nije mogao 
spriječiti Teksas, koji uporno igno-
rira poštivanje međunarodnog 
prava, točnije Bečke konvencije, 
koja traži da se uhićenom stranom 
državljaninu omogući kontakt s 
konzulatom njegove zemlje, da 
ne izvrši smrtnu kaznu nad Mek-
sikancem Humbertom Garcijom 
Lealom, budući da je tako odlu-
čio Vrhovni sud Teksasa i guver-
ner Rick Perry, njegov izazivač na 
predstojećim predsjedničkim iz-
borima. 

Za razliku od Kine i Japana, Indije i Pakistana, Njemačka 
i Francuska svojom voljom za komplementarnošću pružaju 
izglednije perspektive mogućnostima ujedinjenog svijeta. 
Kina se u geoekonomskom smislu toliko razjačala da svoje 
susjede drži u disciplini međuovisnosti, dok je sa SAD-om 
još uvijek unutar asimetrične igre međuovisnosti jer je glo-
balna hijerarhijska rasprostranjenost SAD-a neupitna, po-
sebice kroz širenje NATO-a, dok se globalni interesi Kine 
projiciraju uglavnom na Afriku i dijelove Južne Amerike. Na 
jugu Azije, Indija se polako, ali uporno, podiže na ljestvici 
kontinentalne hijerarhije, premda još nema svjetsku težinu 

kao Kina i Japan. Pripada li onda svjetski boljitak „Kindiji“, 
kako je Kinu i Indiju nazvao indijski kolega Jairam Ramesh, 
samo zbog toga što 350 milijuna bogatih Kineza i 350 miliju-
na bogatih Indijaca teorijski mogu tvoriti „Kindiju“ i na dugi 
rok mijenjati međunarodni gospodarski, a time i strateški 
poredak? Bez institucionalnih mjera koje politički učvršćuju 
njihovu državnu međuovisnost, vrlo, vrlo teško.  

Politika hijerarhične međuovisnosti mnogo je jasnije 
izražena na Balkanu, Bliskom istoku i Kavkazu. Slovenija je, 
recimo, potpuno svjesna svoje gospodarske, prometne, tu-
rističke, kulturne i ine međuovisnosti s Hrvatskom, ali ko-

risti svaku međunarodno-političku 
prigodu da joj pokaže kako je viša u 
regionalnoj hijerarhiji međuovisno-
sti. To radi i Grčka naspram Makedo-
nije i Srbija naspram Kosova. Sličan 
je slučaj i na Bliskom istoku u odnosu 
penetrantnog Izraela i amorfne Pa-
lestine. Rusija je svojim povratkom 
u status supersile nametnula hijerar-
hiju međuovisnosti kavkaskim naro-
dima i dala hijerarhijsku lekciju Gru-
ziji. Priznata ili nepriznata, otvorena 
ili prikrivena, hijerahija među drža-
vama, kao geopolitički vid odnosa 
snaga u dobu ljudskih prava, postoji 
i dalje kao važan faktor real-politike. 

Upornim smanjivanjem hijerarhi-
je međuovisnosti, što promovira EU 
kao najveća ekonomska i politička za-
jednica neovisnih država, povećavat 
će se šanse da se instrumentalizirana, 
selektivna međunarodna zajednica 
postupno zamjenjuje sveukupnom, 
jednako pravnom i jednako vrijed-
nom svjetskom zajednicom. Onako 
kako je Ujedinjene narode zamislio 
njen ideator, zbog toga kasnije i no-
belovac, Cordell Hull, ministar vanj-
skih poslova američkog predsjednika 
Franklina Delana Roosevelta, kada je 
1943. u svojem nacrtu tog boljeg svi-
jeta sanjao da u njemu „više neće biti 
potrebe za sferama utjecaja, za alijan-
sama, za ravnotežom sila ili bilo ka-
kvim drugim specijalnim aranžmani-
ma pomoću kojih su se, u nesretnoj 
prošlosti, države borile da očuvaju 
svoju sigurnost ili promoviraju svoje 
interese“.   

Iako je taj proces idealističke har-
monizacije, koji je otada vodio do 
boljeg svijeta, bio spor, još 1987. šez-
deset posto članica UN-a bile su dik-

tature, 2010. godine se taj omjer preokrenuo, pa većinu od 
šezdeset i tri posto članica UN-a čine demokracije. Nakon 
građanskih državnih udara ili „arapskog proljeća“ u Tuni-
su, Egiptu, Jemenu, Libiji u 2011. taj postotak i dalje raste. 
Još sam 2003. najavio da će rađanje demokracije na Bliskom 
istoku biti epohalno unutarnja, a ne okupacijska stvar. Me-
đutim, još se sa žalošću može konstatirati da, osim u sluča-
jevima prirodnih katastrofa, u svijetu i dalje nema etičke i 
socijalne međuovisnosti u onoj mjeri u kojoj razvoj među-
narodnih odnosa i globalne ekonomije to omogućuje.

SRBIJA Pi š e :  d r.  R i f at  R e d žov i ć

SAMO 
SANDŽAK 
SRBIJU 
SPAŠAVA
Ovdje, u ovome tekstu, postavit ćemo dvije ideje Srbije koje stoje 

antagonistički jedna prema drugoj: jednu Srbiju koja je realnost, 

dominantna ideja i stvarnost, i onu koja je  zamalo postala zbilja, 

drugo lice Srbije, ona utrnuta, proevropska Srbija čiji je glasnogo-

vornik atentatom ušutkan jer se odvažio skrnaviti onu nakaradnost 

koja je počinila toliko zla na ovim prostorima u posljednjih dvije 

stotine godina i počinila genocid na kraju 20-og stoljeća.

G
ovoriti o nečijem drugom 
licu podrazumijeva nešto 
što, najčešće, nije dominan-
tno, transparentno ili je ne-
poznanica i obično se misli 
o nekakvim nedostacima 
koji se drže u tajnosti i koji 
se, gotovo uvijek, osuđuju 
i određuju kao neprihvatlji-
vost. Ovdje ćemo, u ovome 

tekstu, i u skladu sa time, postaviti dvije ideje Srbije koje 
stoje antagonistički jedna prema drugoj: jednu Srbiju 
koja je realnost, dominantna ideja i stvarnost, i onu koja 
je zamalo postala zbilja, drugo lice Srbije, ona utrnuta, 
proevropska Srbija čiji je glasnogovornik atentatom 
ušutkan jer se odvažio skrnaviti onu nakaradnost koja 
je počinila toliko zla na ovim prostorima u posljednjih 
dvije stotine godina i počinila genocid na kraju 20-og 
stoljeća. Unatoč realnosti koja podrazumijeva prošire-
nje Evropske unije i uključivanje zemalja Zapadnog Bal-
kana u euroatlantske integracije, zvanična beogradska 
vlast jeste u velikom problemu koji se ogleda u tome 
kako da se na najbezbolniji način napravi rotacija tako 
da se drugo lice Srbije, ona demokratska, đinđićevska, 

postavi kao pravo lice Srbije?  Kako opravdati napu-
štanje kursa prave demokratije i preuzimanje memo-
randumske nacionalističke platforme koja je opet do-
živjela poraz, ovaj put, samo politički, teška je trauma 
lutajućeg Tadićevog karavana? 

DEMOKRATIZACIJA SRPSKOG DUHA

Proces demokratizacije srpskoga duha okovanog 
stegama konformističko-ksenofobnim paradigmama 
imao je u početku svoga pojavljivanja i nekakvu šan-
su koja je ovom narodu oduzeta pucnjevima u lidera 
demokratskih promjena i koji je uspio donekle mobi-
lisati srpske političare oko ideje da su Srbiji potrebne 
promjene i da je došlo vrijeme da se totalitarizam ve-
likosrpskoga režima mora zamijeniti zdravijom, demo-
kratskijom i ideologijom i politikom. Nimalo lahak za-
datak nije imao Zoran Đinđić da stereotipe o srpskom 
životnom prostoru kao ujedinjenim srpskim državama 
razbija demokratskim načelima zbog toga što se mitovi 
ne razbijaju i ne napuštaju preko noći i zbog toga što 
se revolucije u mišljenju i u stvarnosti ne mogu smje-
njivati takvim brzinama bez velikih frustracija. Poslije 
vojnih, ekonomskih, moralnih i drugih poraza, Srbija je 

D R U G O  L I C E  S R B I J E

Kvazidemokratičnost obojena 

Tadićevim šarmom neće moći u 

ovakvom obliku dugo potrajati jer je 

svima jasno da se na lažnim principima 

ne može graditi zajednica slobodnih 

građana, tako da i oni najokoreliji 

zagovornici rigidnih ideja u Srbiji vrše 

prestrojavanja u nove političke pro-

grame koji podrazumijevaju priznavan-

je slobode svakoga pojedinca u duhu 

liberalizma, kao i prihvatanje i prizna-

vanje svih država koje su nastale raspa-

dom Federativne Jugoslavije i korektne 

bilateraalne saradnje sa njima.

na početku 21-oga stoljeća morala otpustiti Miloševića 
koji nije ostvario dugo pripremanu i zavodljivu ideju o 
Velikoj Srbiji, tako da se opozicija u 2000-oj godini oku-
pila oko te platforme koja je kao prioritet imala upravo 
uklanjanje čovjeka koji nije iskoristio veliku priliku, a 
manje zbog stvarne želje da se nešto suštinski promi-
jeni u srpskome društvu. Vjerujući da je srpsko društvo 
postalo dovoljno svjesno činjenica koje Srbiju mogu 
izvesti iz dugogodišnjeg mračnjaštva, Zoran Đinđić je 
naivno krenuo u proces nagle demokratizacije Srbije 
koja, danas nam je jasno, nije bila spremna da prihva-
ti tu priču u koju je vjerovao sam premijer i mali broj 
njegovih istomišljenika u samome DOS-u. Svjesni toga, 
veći broj lidera političkih partija (18) koji su sačinjava-
li DOS isturili su Đinđića kao predvodnika koji će prvi 
stradati po uklanjanju Miloševića i prema kome će se 
usmjeriti sav negativan naboj izazvan tom političkom 
smjenom u Srbiji. Ubistvo demokratskog premijera je 
svima odgovaralo, sem onog malog broja autentičnih 
demokrata koji se i danas bore da pređu izborni cenzus 
i uđu eventualno u srbijanski parlament, a najviše koa-
licionim partnerima koji su sa sebe „otresli“ teret koji im 
je Đinđić natovario. Dvoličnost gotovo svih Đinđićevih 
saradnika kojima je ubijeni premijer morao vjerovati u 
nedostatku političkih istomišljenika, ogleda se i u da-
našnjem pozicioniranju istih koji ni u kojem slučaju ne 
bi mogli imati ovakvu koncentraciju političke i druge 
moći da se kojim slučajem nije desilo ubistvo. Isposta-
vilo se da su gotovo svi znali šta se priprema premijeru 
za kojeg situacija u društvu nije bila stasala jer su ideje 
kojima se rukovodio bile one koje su se nagrađivale na 
evropskim i drugim univerzitetima na kojima je Đinđić 
bio rado viđen gost, a u svojoj zemlji od većine, pa i po-
litičkih partnera, dobro pripremljena meta.

Kvazidemokratičnost obojena Tadićevim šarmom 
neće moći u ovakvom obliku dugo potrajati jer je svima 
jasno da se na lažnim principima ne može graditi zajed-
nica slobodnih građana, tako da i oni najokoreliji zago-
vornici rigidnih ideja u Srbiji vrše prestrojavanja u nove 
političke programe koji podrazumijevaju priznavanje 
slobode svakoga pojedinca u duhu liberalizma, kao 
i prihvatanje i priznavanje svih država koje su nastale 
raspadom Federativne Jugoslavije i korektne bilateral-
ne saradnje sa njima. Postavlja se pitanje da li je i kome 
ta žrtva bila potrebna? Odgovor je jasan ako analizira-
mo odnos današnjih vlastodržaca prema samoj istrazi 
i zataškavanju političke pozadine samoga ubistva, jer 
jasno je svima da niko sebe ne želi na optuženičkoj klu-
pi i vrlo se rijetko samome sebi sudi. O kakvoj se da-
nas demokratiji može govoriti koja pod svoje okrilje 
njeguje SPS i njene zvaničnike koji su se na velika vrata 
i preko crvenog tepiha vratili u istu onu priču koju su 
zagovarali prije 20 godina, sada odenutu u novo ruho, 
ali sa istom energičnošću kada je u pitanju obračun sa 
neistomišljenicima. Zamislite demokratsku zajednicu u 
kojoj ministar policije otima ingerencije ministru kul-
ture i na staljinistički način, onako policijski, smjenjuje 

upravnika krovne kulturne institucije u državi, a da niko 
od vladajućeg establišmenta ne smije iznijeti svoj stav. 
Mračnije od ovoga bilo bi samo to da cjelokupan kabi-
net premijera Cvetkovića isto misli o ovakvim „hrabrim“ 
potezima prvog čovjeka policije koji štiti bezbjednost 
građana od ekstremiste-bibliotekara.  

DEZINTEGRACIJA BOŠNJAKA

Paradoks ove i ovakve demokratije najbolje uoča-
vaju pripadnici nacionalnih manjina, koji su u novom 
Ustavu preko noći svrstani u red drugorazrednih gra-
đana, a posebno ovaj paradoks uočavamo mi Bošnjaci 
koji i dan-danas stojimo na izvornim Đinđićevim ide-

Prava Srbija, ova koju imamo 

podvalama koje nam nudi, 

ukazuje na nedostatak 

iskrene volje i demokratskih 

potencijala, kao i suživota na 

ovim prostorima sa drugima, 

se realnost i zbilja prihvate 

kao neminovnost i da se uz 

poštivanje svake posebnosti 

može ići evropskim putem 

i iskrenim prihvatanjem i 

življenjem ideja demokratije, 

slobode i istine.



jama, pokušavajući da očuvamo dostojanstvo koje je 
i ubijeni premijer zagovarao. Tadićeva se vlast ogluši-
la o Bošnjake koji su stopostotno za njega glasali na 
posljednjim predsjedničkim izborima, vjerujući da će 
sprovoditi demokratski kurs i onu platformu koju nam 
je predočavao u predizbornoj kampanji. Toliko se Boris 
Tadić preobratio u protivnika svega što je bošnjačko 
da zabrinjava da se jedan predsjednik može tako op-
hoditi prema narodu koji ga je izabrao i čijom je vo-
ljom na vlast došao, sem onih slijepih poslušnika koje 
je udomio u Beogradu i koji mu bespogovorno služe u 
pokušaju dezintegriranja Bošnjaka i samoga Sandžaka. 
Uočivši jednu društvenu zakonitost koja se odnosi na 
to da kada jednom narodu prijeti opasnost od drugog 
naroda onda se u takvim slučajevima proizvodi kohe-
zija nacionalnog korpusa do nevjerovatnih razmjera, 
aktuelni režim u Beogradu odlučio da pokuša izvršiti 
raslojavanje bošnjačkoga korpusa „iznutra“ tako da je 
ulogu destabilizatora dodijelio bošnjačkim ministri-
ma i njihovim potrčkovima da cijepaju bošnjački etos 
po svim šavovima po kojima se vjekovima spajalo 
bošnjačko nacionalno tkivo. Nema više potrebe da se 
Bošnjaci napadaju od strane režima preko pripadnika 
srpskoga naroda kada takvom režimu stoje na raspo-
laganju uvijek budni izdajnici sopstvenog naroda. Biti 
gluh na glas i zahtjeve bošnjačkoga naroda da želi 
stvoriti uvjete za bolji i perspektivniji život koji se pre-
nosi preko autentičnih predstavnika u jednom nede-
mokratskom režimu, kakav je ovaj Tadićev, naravno da 
podrazumijeva strahovit odgovor koji mora u temelju 
ugušiti takvo mišljenje. Kao što smo rekli, to uništava-
nje se sprovodi toliko brutalno da se, recimo, institucije 
koje su postojale na ovim prostorima destabiliziraju na 
način omalovažavanja kao u slučaju Internacionalnog 
univerziteta u Novom Pazaru koji je dobio dozvolu za 
rad u vrijeme Zorana Đinđića, preko formiranja para-
lelnih institucija tipa paravjerske nekakve „islamske za-
jednice“, do osporavanja prava na formiranje institucija 
poput Bošnjačkog nacionalnog vijeća po volji naroda 
uz poštivanje demokratskih izbornih i drugih principa. 
Poseban segment kada je u pitanju ovakav diskrimi-
natorski i degutantni odnos aktuelnog  režima prema 
Bošnjacima i Sandžaku, a koji nećemo sada elaborirati 
već samo navesti, jeste pokušaj ekonomskog urušava-
nja svih potencijala koji se nalaze na ovom prostoru.

Prava Srbija, ova koju imamo priliku promatrati, sa 
svim podvalama koje nam nudi, ukazuje na nedostatak 
iskrene volje i demokratskih potencijala, kao i suživota 
na ovim prostorima sa drugima, ima alternative u tome 
da se realnost i zbilja prihvate kao neminovnost i da 
se uz poštivanje svake posebnosti može ići evropskim 
putem i iskrenim prihvatanjem i življenjem ideja demo-
kratije, slobode i istine. Vjerovati u jednu takvu Srbiju 
jeste zaista put u neizvjesnost i posebno upotrijebljen 
intelektualni napor, ali čuda su ipak moguća i zamislite 
da se jednoga dana probudite i na kioscima kao speci-
jalni dodatak Politike nađete Univerzalnu deklaraciju o 

ljudskim pravima kao odgovor na stvarne potrebe gra-
đana. Kada se tako nešto desi i kada se na Dan ustavo-
tvornosti pojavi jedan takav zbornik ideja kao specijalni 
dodatak Politike, koje propagiraju univerzalno-moralne 
principe, a ne Načertanije, koje izražava nepromijenje-
nu srednjevjekovnu ideju o otimačini tuđih prostora, 
onda tek možemo govoriti o nekakvom pomaku koje 
je ostvarilo srpsko društvo. U predvečerje prihvatanja 
kandidature Srbije za članstvo u Evropskoj uniji želimo 
misliti da taj korak od sedam milja Srbija može napraviti 
i relaksirati odnose na Balkanu, kao i to da se treba oslo-
bađati straha od napuštanja kursa one politike koja je 
proizvela sve ono što je proizvela, uključujući i ubistvo 
Zorana Đinđića. 

REGIJE P i š e :  D r.  H a r u n  H a d ž i ć

S
tvar je dovoljno komplicirana da 
se ne mora dodatno komplicirati. 
Treba je pokušati shvatiti i pojasniti 
kako bi se donosili sudovi. Tema je 
nekako dualistički postavljena: Po-
litičko-pravne mogućnosti, zami-
slite mogućnosti, za rješavanje pi-
tanja Sandžaka. Dakle, potrebno je 
sagledati pravno i političko pitanje 
Sandžaka; autonomije Sandžaka, 

statusa Sandžaka i Bošnjaka u njemu, kroz ovu temu. 
Kada treba riješiti neko pravno pitanje, prilikom izrica-
nja presude, pravnici kažu: „Dabu mihi factum dabo tibi 
jus - Dajte mi činjenice, ja ću vam dati pravo na izricanje 
presude.“ Sa stanovišta politike možemo reći: „Dajte 
nam silu i moć, dajte nam neki jak međunarodni fak-
tor, neku moćnu instituciju poput Savjeta bezbjedno-
sti, neki NATO pakt, pa ćemo moći pristupiti rješavanju 
tog problema.“ 

DAKLE, PITANJE SANDŽAKA SE POSTAVLJA KROZ TA DVA PROBLEMA. PRAVNICI KAŽU: 
„DABU MIHI FACTUM DABO TIBI JUS - DAJTE MI ČINJENICE, JA ĆU VAM DATI PRAVO NA 
DAVANJE PRESUDE.“ SA STANOVIŠTA POLITIKE KAŽEMO: „DAJTE NAM SILU I MOĆ, DAJTE 
NAM NEKI JAK MEĐUNARODNI FAKTOR, 
NEKU MOĆNU INSTITUCIJU, PA ĆEMO MOĆI 
PRISTUPITI RJEŠAVANJU TOG PROBLEMA.“

BEZBJEDNOSNE DILEME

Dakle, pitanje Sandžaka se postavlja kroz ta dva 
problema. Da bismo mogli presuđivati o Sandžaku na 
osnovu činjenica, te činjenice mogu biti historijske, 
mogu se ticati pitanja teritorije, pitanja vlasti, stanov-
ništva, mira i bezbjednosti, stabilnosti, ticati se opstan-
ka naroda na prostorima Sandžaka, prije svega mislim 
najugroženijeg naroda - naroda Sandžaka, pitanja ra-
zvoja, demokratije itd. Ima više činjenica na osnovu 
kojih bismo morali pristupiti rješavanju tog pitanja. 
Mislim da nam neke stvari idu u prilog, iako razumijem 
i zabrinutost, jer postoje neke vrlo ohrabrujuće stvari, 
kao što je tvrdnja da je u međunarodnim odnosima 
došlo do promjene bezbjednosnih dilema. Dakle, nije 
više u pitanju tzv. bipolarna podjela svijeta, blokovska 
podjela svijeta, već je na sceni jedna nova opasnost 
koja se pojavila u svijetu, a to su tzv. ratovi treće vrste. 
U njih spadaju tzv. unutardržavni, međudržavni ratovi, 
ratovi koji se tiču neriješenih nacionalnih pitanja. Dalje, 
pitanje globalnog zagrijavanja, ekologija, prijetnje nu-
klearnim oružjem itd. Mislim da je svijet shvatio kako 
mora rješavati ova, do sada pitanja „trećeg reda“, kao 
što su manjinska prava. Jer nije samo Sandžak pitanje 
zbog kojeg bi se svijet mogao zabrinuti, već i neka sa-
vremena napredna društva, poput Engleske - Škotska, 
Kanade - Kvebek, Španije - Baskija i Katalonija. Da ne 
govorimo o Bliskom istoku, da ne pominjemo Kašmir 
itd. To su pitanja koja će natjerati svijet da ipak potraže 
neka rješenja i odgovore na njih. Sandžak je još jedno 
od tih pitanja koje ne smije biti ignorirano, bez obzira 
na loše stvari koje su se dešavale kroz historiju, bez ob-
zira na neke greške koje su učinjene u ime ovog naroda, 
greške koje su činili naši politički predstavnici, naši dr-
žavnici izabrani na izborima itd. 

KONFLIKTI „TREĆE VRSTE“ 

Zašto govorim da je ova bezbjednosna dilema toliko 
bitna? Kao što ste mogli čuti i čitati, predsjednik Barak 
Obama je govorio o rješavanju palestinskog pitanja. Po-
sebno je istakao kako Izrael neće moći dovijeka, vječno 
i toliko dugo u budućnosti ignorirati palestinsko pita-
nje. Zašto? Zato što tehničko-tehnološki naučni razvoj 
neće dozvoliti Izraelu da ignorira jedno tako goruće pi-
tanje svjetske politike. Izrael neće više moći da ugroža-
va, ugnjetava, da čini genocid nad Palestincima. Šta to 
može značiti, odnosno kako se to treba razumjeti? To 
treba razumjeti kao prijetnje konflikata i ratova „treće 
vrste“, poput terorizma koji je već svijet o zlu zabavio. 
Urgentno pitanje je kako da ga svijet rješava. Moguće je 
u nekoj bližoj ili daljoj budućnosti, u nekim neobičnim 
ili običnim laboratorijama proizvesti oružja koja mogu 
da zaprijete itekako destabilizacijom nekih, ne samo re-
giona, nego i čitavoga svijeta. Sve te stvari, ta bezbjed-
nosna dilema tjera nas da moramo rješavati ova pita-
nja, među kojima spada i pitanje Sandžaka. Srbija nije 
ugrožena! Nema više međudržavnih ratova, niti među-
narodnih sukoba. NATO pakt, kao svjetska organizacija 

koja rješava pitanja na globalnom nivou, može spriječiti 
međudržavne sukobe, ali ne može rješavati unutrašnje 
konflikte. Oni se mogu rješavati putem pregovora, mul-
tilateralnih dogovora, uključivanjem u svjetske integra-
tivne tokove, u EU i NATO, da bismo shvatili da se samo 
na taj način izbjegne jedan strah od sukoba koji bi se 
mogao pojaviti i na ovim prostorima. Dakle, u Evropi 
imamo trend regionalizma i to nisu nejasne stvari. Ni-
jedan narod nema pravo da upravlja drugim narodom. 
Par in parem non habet imperium - jednak nad jednakim 
ne može da ima pravo. Svi su narodi jednaki na osnovu 
međunarodnih dokumenata, Povelje UN iz 1945., Uni-
verzalne deklaracije dva međunarodna pakta, Evropske 
konvencije o ljudskim pravima i temeljnim slobodama 
itd. Dakle, sve su to pitanja koja nam olakšavaju rješava-
nje ovog našeg problema. Pitanje Bošnjaka i Sandžaka 
nije riješeno. Poznato nam je kako su nacionalna pitanja 
i prava Bošnjaka tretirana u Ustavu Crne Gore, a kako u 
Ustavu Srbije. I po tim pravnim osnovama postoji niz 
mogućnosti za autonomiju Sandžaka ili neki stepen i 
oblik autonomnosti. Bar na osnovu tri člana iz Ustava 
Srbije - član 12 , 176 i 182 - mada ih ima mnogo više koji 
dotiču i spominju autonomiju, daju ustavni i zakonski 
osnov, ustavno-pravni osnov, da se na teritoriji Srbije 
neka manjinska pitanja rješavaju putem novih autono-
mija. Član 12. Ustava Srbije kaže: „Državna vlast ograni-
čena je pravom građana na pokrajinsku autonomiju i 
lokalnu samoupravu. Pravo građana na pokrajinsku au-
tonomiju i lokalu samoupravu podleže samo nadzoru 
ustavnosti i zakonitosti.“ Zatim član 176. kaže: „Građani 
imaju pravo na pokrajinsku autonomiju i lokalnu samo-
upravu.“ Postoji autonomija Vojvodine, na Kosovu je 
neriješen status, ali je Ustavom definiran kao autonomi-
ja, „koje ostvaruju neposredno ili preko svojih izabranih 
predstavnika. Autonomne pokrajine i lokalne samou-
prave imaju status pravnih lica.“ „Autonomne pokrajine 
su teritorijalne zajednice osnovane Ustavom u kojima 
građani ostvaruju pravo na pokrajinsku autonomiju.“ 
Dalje, u članu 182 se kaže: „Nove autonomne pokrajine 
mogu se osnivati, a već osnovane se mogu ukidati, ili 
spajati po postupku predviđenom za promjenu Ustava. 
Prijedlog za ukidanje novih, spajanje postojećih auto-
nomnih pokrajina, utvrđuju građani na referendumu.“ 
Naravno, ovdje još fali volja, donošenje raznih odluka, 
sprovođenje procedura, shvatanje neminovnosti da 
rješavamo pitanje na taj način, uključivanje u evropske 
trendove regionalizma itd. Zahtjev Srbije da se uključi u 
EU jedan je od momenata kojima bi se mogla natjerati 
Srbija da na demokratski način riješi i ova pitanja. Ima-
mo ideja i prijedloga za formiranje statističkih regiona. 
To je malo šira stvar, šira od lokalne samouprave, jer 
obuhvata neki širi prostor. I za to postoji ustavni osnov. 
U međunarodnim dokumentima imamo nekoliko tih 
dokumenata koji mogu poslužiti kao pravni osnov za 
osnivanje regija, specijalnih statusa, autonomija itd, 
tako da nijedna autonomija po svemu ne sliči jedna na 
drugu. Stoga je potrebno tragati i iznaći adekvatna rje-
šenja i oblike nacionalne samostalnosti kroz regionalnu 
autonomiju. 

CRNA GORA P i š e :  H a z b i j a  K a l a č ,  R ož a j e

Bošnjaci Crne Gore, kako je to opće poznato, 
žive u najvećem broju u sjevernom dijelu Crne 
Gore, odnosno u Sandžaku, dok znatno manji 
broj živi u Podgorici, Baru, Nikšiću… Popis sta-

novništva iz 2011. godine pokazao je da Bošnjaci san-
džačkog dijela Crne Gore čine 79% od ukupnog broja 
Bošnjaka u Crnoj Gori, a u ukupnom stanovništvu u 
ovom dijelu Sandžaka učestvuju sa nešto više 40%. 

Istraga poturica sa teritorije današnje Crne Gore traje 
od Njegoša, i to je uglavnom poznata i dokazana histo-
rijska činjenica. Vremenom su se mijenjale samo me-
tode i sredstva, a intenizet istraga skoro da ne jenjava. 
Oslobađanja gradova i sela, od Herceg Novog, Nikšića, 
preko Podgorice, Kolašina, Šahovića, osvajanja Plava i 
Gusinja uz masovna ubistva, te nasilno pokrštavanje 
porobljenog stavnovništva; zločinačko masovno ubi-
janje Bošnjaka u Limskoj dolini 1943. godine, kada je 
za samo nekoliko dana pobijeno oko 9.200 golorukog 
stanovništva; zatim ekonomsko raseljavanje Bihorskog 
kraja, nakon ukidanja opštine Petnjica pedesetih godi-
na, do raseljavanja pod okolnostima ratova devedese-
tih godina dvadesetog vijeka, u kojim Crna Gora „nije 
učestvovala“, kada su na hiljade porodica sandžačkih 
Bošnjaka potražile spas u mnogim Zapadno-evrop-
skim zemljama, ali i u drugim dalekim zemljama diljem 
dunjaluka, period je u kojem je uz zločinačku podršku 
države, od bošnjačkog stanovništva, pljevaljska Buko-
vica potpuno očišćena. Ali, istraga se time ne završava.

Islamska zajednica je novim Sporazumom sa Vladom Crne Gore, kroz definiranost procedure 
izbora reisa, već obezbijedila tutorstvo Vlade, koja će, kada joj je već data tako teška uloga, u 
znak povjerenja i dobrih diplomatskih odnosa sa Turskom, u eventualnim sporovima (koji će 
se pojaviti !?) u Islamskoj zajednici, prizvati upravo Tursku kao arbitra. Očekivano, Sarajevo se u 
tom Sporazumu i ne spominje.

POTURČAVANJE 
BOŠNJAKA 

Nova crnogorska strategija odnarodnjavanja Bošnjaka Crne Gore

U ČEMU SE SASTOJI CRNOGORSKA REBUSNICA

Ovdašnji Bošnjaci su se skoro saživjeli sa istragom kao 
nečim što ih ne može mimoići… Na nadimak Turci odazi-
vaju se, doživljavajući ga uvredom samo u čitanju namje-
re sagovornika. Bošnjaci Crne Gore svakog dana postaju 
svjesniji da, koliko god se trudili, ne mogu biti Crnogor-
ci, a muslimani su već po vjeri, i kao takvi samo mogu 
biti Bošnjaci. Procjenjuje se da ovaj proces bošnjakizi-
ranja Bošnjaka ide uzlaznom putanjom i da će ga, una-
toč ustavnom cementiranju Muslimana kao posebnog 
naroda, u budućem vremenu biti teško zaustaviti. Obje-
dinjavanje Bošnjaka u Crnoj Gori te njihovo duhovno 
povezivanje sa Bošnjacima iz sjevernog dijela Sandžaka, 
kao i sa Sarajevom kao bošnjačkim etničkim i duhovnim 
centrom, za crnogorsku (crnogorsko-srpsku) nacionalnu 
elitu je neprihvatljivo. Crnogorska politička elita čini sve 
da ovdašnji Bošnjaci prekinu postojeće veze sa Bošnjaci-
ma izvan Crne Gore i da se istovremeno usmjere prema 
nekom drugom duhovnom, ali i nacionalnom centru. 

Istraga, kao primjer đavoljeg zavjeta, donosi uvijek ne-
što novo. No, sada nas u tom horor novitetu iznenađuje 
darivanjem, umjesto kame, novim, turskim identitetom. 
Crnogorska politička elita, onako državnički uozbiljena, 
riješena je da konačno od Poturica napravi prave Turke. 
Shvatilo se da bi taj vjekovni uljez, ta guba iz torine, mo-
gao biti resurs, koji se, uz malo njege, šminke i brendi-
ranja, može čak i unovčiti i od običnih mobaša napraviti 
roba za ciljano istočno tržište. 

U čemu se sastoji ova crnogorska rebusnica? Bošnjaci 
su Turci u emociji islamskoga bratstva. To je ono što ih 
vjekovima spaja u rodbinskoj vezi, ali pored toga, tu je i 
pola milenijuma zajedničke historije, običaja, kulture… 
No, to je općenita priča za sve Bošnjake i otkuda su sada 
ovi crnogorski preči Turcima od Bošnjaka iz Bosne ili Srbi-
je? Naravno da nisu, ali ovo nije prvi put da se crnogorski 
Bošnjaci vješto koriste u podupiranju crnogorskih nacio-
nalnih interesa na svoju štetu. Ovog puta se pripremaju 
kao mamac za Turke, koji su opet, u toj političkoj fikci-
ji, mamac Bošnjacima. Turcima se nudi rodbinska ruka i 
Evropska unija, a Bošnjacima nada zvana Turska. Ali ma-
mac je samo mamac. Turci su ga, naravno, svjesni i hladno 
čekaju da jasno vide šta se to nudi, kao što hladne glave 
čekaju i Evropsku uniju. Jedina nacionalna stranka Boš-
njaka u Crnoj Gori, Bošnjačka stranka, sebi već kači orde-
nje za uspješno popravljanje diplomatskih odnosa Crne 
Gore sa Turskom, prisvajajući to kao svoj politički kapital. 
Sa ove adrese se najavljuju (i samo što već nisu započele) 
turske investicije u Crnoj Gori, koje su, dakako, plod ove 
uspješne diplomatije. Islamska zajednica je novim Spora-
zumom sa Vladom Crne Gore, kroz definiranost procedu-
re izbora reisa već obezbijedila tutorstvo Vlade, koja će, 
kada joj je već data tako teška uloga, u znak povjerenja i 
dobrih diplomatskih odnosa sa Turskom, u eventualnim 
sporovima (koji će se pojaviti!?) u Islamskoj zajednici, 
prizvati upravo Tursku kao arbitra. Očekivano, Saraje-
vo se u tom Sporazumu i ne spominje, uprkos činjenici 
da Bošnjaci u Islamskoj zajednici Crne Gore brojem, ali 
i imovinom i duhovnim nasljeđem, učestvuju sa preko 
90%. Bošnjački političari raspoređeni u crnogorskim po-
litičkim partijama već revnosno prihvataju poturčavanje 

Bošnjaka kao unosan politički trend. Predsjednik Rožaja, 
najturskije opštine u Crnoj Gori, zajedno sa njegovim ko-
legom iz najalbanskijeg Ulcinja, nedavno, sinhronizova-
nom istraživačkom medijskom akcijom, promoviraše tur-
sku i albansku zastavu, naravno pored crnogorske, kao 
sastavni elemenat svog kabinetskog dekora.  

BOŠNJACI KAO NACIONALNA TURSKA MANJINA

Političke vođe Bošnjaka su, kao što se vidi, već do-
bro zagrizli mamac, ali da sve to bude ozbiljnije i tržiš-
no kurentnije, mamac je očigledno progutala i Islamska 
zajednica. Cijena je ogromna: odvajanje od bošnjačkog 
nacionalnog korpusa i, reklo bi se naizgled, racionalno 
zaokretanje od nacionalnog i vjerskog centra Sarajeva 
prema Istambulu. Ali cijena je, pored toga, i okretanje 
leđa priči o regiji Sandžak. Ovo zadnje još je i važnije, čak 
je, čini se, strateško pitanje crnogorske državne politike, 
za koju će i srpski velikodržavni planeri, koji su se opredi-
jelili na kartu političkih podjela i vještačkog stvaranja pa-
ralelnih institucija među Bošnjacima u Srbiji, pozavidjeti 
mudroj crnogorskoj braći. 

Bošnjački akteri ovako usaglašene državne politike, 
jasno je, dobijaju adekvatne koncesije u nekoliko ravni. 
Najprije im se pomaže na stvaranju imidža dušebrižnika 
i pomagača osiromašenog naroda, što u ovim bremeni-
tim vremenima siromaštva predstavlja moćno političko 
sredstvo. U drugoj, državničkoj ravni, promoviraju se 
kao proevropski, građanski orijentirani, umjereni i po-
uzdani predstavnici naroda. Naravno, uz sve to, pride se 
dodaje uloga pomagača za sticanje i ponekog radnog 
mjesta, ali najveća koncesija tako markiranih političara, 
društvenih djelatnika i vjerskih prvaka svakako je njiho-
vo lično bogaćenje te iz njihovih redova stvaranje nove 
bošnjačke elite. Tako nastaloj eliti još se daje pravo da se 
pod okriljem državne bilaterale povezuje sa srodnim in-
stitucijama i organizacijama u susjednim državama gdje 
žive njihovi sunarodnici. Time se preporučuje poželjan 
integristički obrazac društvenog ponašanja, ali i jedini 
dozvoljen oblik borbe za nacionalna i opća građanska i 
vjerska prava. Svi oni koji se drugačije ponašaju postaju 
nezadovoljni pojedinci koji nemaju uporište u narodu te 
su samim tim individualci sa društvene periferije i stoga 
nebitni za državne, društvene i nacionalne projekte. 

Crnogorska politička elita, s druge strane, kroz ovakvu 
kontrolu bošnjačke politike i Islamske zajednice u Crnoj 
Gori jasno pokazuje da se autohtoni bošnjački narod, 
skoncentriran dominantno na svom životnom prostoru 
koji se zove Sandžak, ne vidi drugačije već kao nacio-
nalna, turska manjina, odvojena od ostatka bošnjačkog 
korpusa. Istovremeno je ovo lekcija ostatku nebeskog 
bratstva kako se legalno dolazi do nove Velike suverene.

Bošnjaci Crne Gore se tako, povedeni „mudrim“ vođa-
ma, kroz zatvorenu nacionalnu politiku, ali i „samostalnu“ 
Islamsku zajednicu, odriču svog bošnjačkog korpusa, a 
time i Sarajeva kao svog duhovnog i  vjerskog središta, 
čežnjivim pogledom se okrećući prema dalekom Istam-
bulu, čekajući, valjda, da trava ozeleni…

NIČIJA ZEMLJA P i š e :  M u h a re m  Ce ro

U
stavni karakter složenih 
država utvrđuje se odno-
som mjera centralizacije i 
autonomije njenih admi-
nistrativnih jedinica. Bo-
sanska suvremenost se do-
gađa življenjem okvirnog 
sporazuma za mir u Bosni 
i Hercegovini, poznatijeg 
kao Dejtonski mirovni spo-
razum. Slučajno ili ne, ova 

mjera nije konkretizirana Aneksom 4, pa se njegova 
primjena doživljava kao demokratija „etničko-kompro-
misnog karaktera“. Mogućnost postizanja kompromisa 
o ustavnom karakteru Bosne i Hercegovine sukobljava 
snage dezintegracije i integracije koje ovu odrednicu 
vide kao pretpostavku svojih političkih ciljeva.

Dejtonski izostanak ustavno-pravnog karaktera 
Bosne i Hercegovine omogućio je nametanje različi-
tih percepcija kojima se ovo pokušava prejudicirati i 
u krajnjem tihom revizijom uspostaviti novi poželjni 
ustavno-pravni karakter Bosne i Hercegovine. Rješava-
nje sukobljenih viđenja rješava se diktatom „nužnosti 
kompromisa strana“, koji gotovo predvidivo proizvodi 
„nultu rezultantu“.

Pregovaračkom nezgodom i ustavno-dejtonskom prazninom pogrešno se pokušava objasniti 
i pitanje statusa državne imovine Bosne i Hercegovine.

Ustrajno se pokušavaju iznuditi politička rješenja rješavanja statusa državne imovine kako bi se 
kraju priveo proces etno-teritorijalnog preustroja Bosne i Hercegovine. Na posredan način ima 
se namjera pozicionirati Bosnu i Hercegovinu u mogućnost „legalne“ disolucije i time konačno 
urušiti njena državnost.

POSLJEDNJI RAT U BOS



NI 

Epilog sukoba 

percepcija ustavno-

pravnog karaktera 

Bosne i Hercegovine 

u velikoj mjeri će biti 

određen odlukom 

Ustavnog suda BiH 

u predmetu U: 1711 

koji rješava pitanje 

ustavnosti i zakonitosti 

Zakona o statusu 

državne imovine koja 

se nalazi na teritoriju 

RS-a i pod zabranom je 

raspolaganja. 

STATUS NEDOVRŠENOG RATA

Intenzitet sukoba percepcija dovodi Bosnu i Herce-
govinu u status „nedovršenog rata“, pa se ona i kreće 
na tanahnoj niti novih sukoba ili pak „krivog srastanja“ 
sa trajnom invalidnošću društva i onoga što bi se imalo 
smatrati novom bosansko-hercegovačkom državno-
šću. Za sada, nadomjestak postizanju kompromisa u 
nekoj mjeri ostvaruju odluke ustavnih sudova entiteta 
i Ustavnog suda BiH. One daju dio odgovora na dej-
tonske normativne nedorečenosti i otklanjaju ustavne 
praznine nastale posljedicom pregovaračkih nezgoda 
iz Dejtona. Čini se ipak da je još uvijek ustavno-pravni 
karakter BiH moguće, a i najpoželjnije, definirati  kao 
složenu zajednicu ustrojenu od dva entiteta i jednog 
distrikta.

Percepcije federalizma, konfederalizma, unije repu-
blika, zajednice država i ine ne dobivaju arbitražnu po-
tvrdu i utemeljenje, pa ih stoga ne treba prihvatati ni 
ustavno relevantnim, ali ih zbog snažne lobističke pot-
pore ne treba ni zanemariti. Ustrajnost bosansko-her-
cegovačkih deintegracionista ne jenjava, pa se adapti-
ra aktuelnom trenutku bosansko-hercegovačke zbilje, 
ovoga puta na jedan suptilniji način. Tačno prepozna-
vajući da ustavni karakter određuje i ustavne procedu-
re, cijela stvar se obrće „na glavu“. Nova prilika se vidi u 
obrnutom dokazivanju vlastite percepcije, te se tako ne 
potvrđuje institucionalni suverenitet države BiH nego 
se dokazuje suverenitet entiteta. Za sada se u ovome 
i uspijeva, pa se institucionalni suverenitet zamjenjuje 
uspostavom paradržavnih tijela kao adrese euro-atlan-
skih integracija, čime institucije Bosne i Hercegovine 
i definitivno postaju tzv. zajedničke institucije, a što 
mijenja ustavni karakter države Bosne i Hercegovine. 
Namjera je potvrđivanje tvrdnje „da Bosne i Hercego-
vine nema izvan entiteta“. Vidan izostanak jasnog odre-
đenja međunarodne zajednice i stalnog upućivanja 
na nužnost postizanja kompromisa, osporava tvrdnju 
da se radi o dejtonskoj pregovaračkoj nezgodi i potvr-
đuje one koji tvrde da je Bosna i Hercegovina država 
na čekanju, te da je konačna odluka oročena okonča-
njem procesa u široj regiji. Pregovaračkom nezgodom 
i ustavno-dejtonskom prazninom pogrešno se pokuša-
va objasniti i pitanje statusa državne imovine Bosne i 
Hercegovine. Uporno se proizvodi percepcija da se ne 
rješava status imovine Države BiH kao najvišeg admini-
strativno-teritoirjalnog nivoa vlasti i priznatog subjekta 
međunarodnog prava, nego „državne imovine“ u smi-
slu cjelokupne vlasti u BiH koja podrazumijeva druge 
administrativno-teritorijalne jedinice (entitete, kanto-
ne i općine). Ustrajno se pokušavaju iznuditi politička 
rješenja rješavanja statusa državne imovine kako bi se 
kraju priveo proces etno-teritorijalnog preustroja Bo-
sne i Hercegovine. Na posredan način ima se namjera 
pozicionirati Bosnu i Hercegovinu u mogućnost „legal-
ne“ disolucije i time konačno urušiti njena državnost.

ETNITIZACIJA BOSANSKO-HERCEGOVAČKOG GRUNTA

Ovakvom percepcijom državna imovina se ima sve-
sti na način rješavanja statusa podržavljene društvene 

imovine i ostvariti politički logično i pravno prihvatlji-
vo razvlašćivanje države Bosne i Hercegovine u korist 
nižih ustavno-pravnih administrativnih jedinica, što 
neminovno završava etnitizacijom bosansko-hercego-
vačkog grunta. Uvažavajući smanjen otpor ovim na-
mjerama ne samo u međunarodnoj zajednici, nego i u 
unutarnjem postoktobarskom političkom ambijentu, 
za sada je ishod gotovo predvidiv. Način statusnog ure-
đenja imovine države Bosne i Hercegovine, a s čime se 
slažu i ozbiljni ustavni analitičari, u velikom će okončati 
sve dvojbe oko ustavnog karaktera same države. Ova 
odluka može državu vratiti u ubrzani proces jačanja 
ili pak nepovratno staviti na put unutarnjih teritorijal-
nih podjela, dezintegracije i urušavanja. Zagovarani 
obrazac funkcionalno-teritorijalne vlasničke podjele 
državne imovine ide na ruku onim percepcijama koji 
složenost ustavnog karaktera BiH u završnici vide kao 
uniju etno-teritorijalnih republika (eufemistički nazva-
nih federalnim jedinicama). Zadovoljenjem ambicija za 
vlasništvom na grunt obezbjeđuje se etnijama državni 
suverenitet i državni sujektivitet, a pouzdano se može 
pretpostaviti da se time i ne realiziraju njihovi program-
sko-politički ciljevi. Političke oligahije tih etnija dalje 
kretanje ovih još uvijek kvazi država prilagodile bi pri-
micanju i srastanju sa državama etničkih matrica (Srbiji 
i Hrvatskoj), a što i jesu njihovi ratni ciljevi. Kako se radi 
o naslijeđenim i neprekinutim historijskim procesima 
to nije realno očekivati skoru korekciju ovih ciljeva, pa 
se oni za sada mogu jedino osujetiti očuvanjem držav-
nog grunta i jasnim imovinsko-pravnim evidentiranjem 
vlasništva države nad svojom imovinom.

Ovakav pristup je ustavno utemeljen i on proizilazi 
iz konkretizacije člana I71 Aneksa 4 Dejtonskog mirov-
nog sporazuma, kojim se potvrđuje državni kontinuitet 
Bosne i Hercegovine i obezbjeđuje njen nepromijenjen 
međunarodno-pravni subjektivitet i identitet. Kvalitet 
državnog kontinuiteta i njegovu sadržinu ne remeti niti 
novouspostavljena Dejtonski uspostavljena ustavna 
struktura BiH. Postojanje Bosne I Hercegovine po me-
đunarodnom pravu nju obavezuje na preuzimanje svih 
ranije preuzetih obaveza R BiH, ali I osigurava njena ra-
nije već stvorena prava. Ovaj princip isključuje mogu-
ćost selektivne primjene pa stoga raspolaganje svojim 
javnim dobrima (državna imovina) jeste njeno stečeno 
pravo i podrazumijevajući kapacitet ustavne konkreti-
zacije državnog kontinuiteta. Pitanje prihvatanja i regu-
lisanja vlasništva nad sopstvenom imovinom nije pravo 
diskrecione naravi i država Bosna i Hercegovine se ne 
može odreći, nego je to njena obaveza i ona je mora 
izvršiti.

Ovakvo stajalište dodatno potvrđuju i rješenja Me-
đunarodnog sporazuma o sukcesiji bivše SFRJ, pa se 
njima nanovo ojačava priznanje državnog suverenite-
ta BiH i ono se izjednačava sa državnim suverenitetom 
svih novonastalih država disolucijom SFRJ. Izvršenje 
sporazuma o pitanjima sukcesije SFRJ po svojoj prirodi 
jeste pravni akt kojim se vrši provođenje međunarod-
nih pravnih obaveza sukcesora, pa tako i Bosne i Her-
cegovine. Cjelokupna državi Bosni i Hercegovini pripa-

dajuća imovina, kako ona iz kontinuiteta, tako i ona iz 
sukcesione mase, podliježe nadležnosti najvišeg nivoa 
vlasti, države, kao međunarodnog subjekta i nosioca 
kontinuiteta. Preuzimanjem ovih prava i obaveza Bosna 
i Hercegovina realizira međunarodno-pravni subjektivi-
tet i izlazi u susret propisu o državnom identitetu iz čla-
na I71, kao i ustavnim propisima o nadležnosti institu-
cija BiH i ovlaštenjima Parlamentarne skupštine Bosne 
i Hercegovine. Suočene sa neoborivom ustavnom ar-
gumentacijom koja negira brižljivo stvorenu post-dej-
tonsku percepciju o ustavnom karakteru entiteta, kao 
suverenih državnih (federalnih jedinica), političke sna-
ge dezintegracije BiH se opredjeljuju za atak pravnog 
nasilja u pokušaju nametanja vlasničke podjele držav-
ne imovine kao jedinog prihvatljivog načina rješavanja 
njenog statusa.

Politika koja dolazi iz Republike Srpske, a koja gradi 
percepciju o BiH kao „sporazumnoj državi“, lukavo us-
postavlja nepostojeći kontinuitet paljanske i dentonske 
Republike Srpske i time pokušava dokazati nepostoja-
nje kontinuiteta države Bosne i Hercegovine i tvrdnju 
„da nema Bosne i Hercegovine izvan entiteta“. Ovo lu-
kavstvo ovoga puta ima i jednu novinu, a ona se sasto-
ji u velikodušnoj ponudi sljedbenicima političke ideje 
hrvatske republike „Herceg Bosna“ kojima se saveznički 
nudi percepcija kontinuiteta i identično rješavanje tzv. 
hrvatskog pitanja.

ODLUKU DONOSI USTAVNI SUD BIH

Željena uspostava federalnih jedinica, hrvatske i srp-
ske, a posljedično i bošnjačke, bila bi ustavno svođenje 
države na minorni servis federalnih jedinica, a sasvim 
izvjesno okončala bi u dokazivanju njene izlišnosti i 
nužnosti samodokidanja. Ne slučajno dolazi do visokog 
dizanja unutarnjih tenzija u BiH sa obznanjivanjem tzv. 
Paketa 5+2 formuliranog od Upravnog odbora Vijeća za 
implementaciju u BiH. Ovaj paket uslovljava zatvaranje 
i povlačenje kancelarije OHR-a iz BiH ostvarivanjem pet 
ciljeva i dva uslova, a od kojih je prvi uslov upavo „traj-
no rješavanje statusa državne imovine“. I ovo potvrđuje 
značaj samog pitanja rješavanja statusa državne imo-
vine, pa otuda i obrazloženje usložnjavanja situacije u 
državi. Period od obznanjivanja paketa 2008. godine 
obilježen je opstrukcijama euro-atlanskom putu BiH, 
zaustavljanju svih reformskih procesa i sveprisutnim 
nazadovanjem BiH. Ova politika je BiH, ali i međuna-
rodnu zajednicu učinila taocem dezintegracionista koji 
iznuđuju unutarnja rješenja po vlastitom diktatu.

Vrhunac političke osionosti je bilo jednostrano prav-
no neutemeljeno donošenje Zakona o statusu državne 
imovine koja se nalazi na teritoriji RS i pod zabranom 
je raspolaganja, u septembru 2010. godine. Ovim za-
konom Narodna skupština Republike Srpske je ignori-
rala već postojeći Zakon o privremenoj zabrani raspo-
laganja državnom imovinom BiH kojeg je donio Visoki 
predstavnik u BiH u martu 2005. godine. Zakonom je 
Republika Srpska praktično izvršila unutarnju sukcesiju 
Bosne i Hercegovine, a prijetnjom secesijom pokušala 
administrativne linije razgraničenja vrlo izravno pretvo-

riti u imovinsko-pravnu granicu koja razdvaja entitete. 
Da se radi o smišljenom projektu potvrdio je i cijeli niz 
potom donesenih zakona iz seta tzv. imovisko-prav-
nih zakona, a koji su bili samo operacionalizacija ranije 
donesenog Zakona o vlasničkim pravima u Republici 
Srpskoj. Po programiranoj dinamici uslijedili su: Zakon 
o katastru, Zakon o premjeru i katastru RS-a, Zakon o 
registru nekretnina u RS-u, kao i čitav niz drugih pro-
vedbenih pravnih akata. Svi oni imali su za cilj nasilno 
prejudiciranje pravnog karaktera entiteta rješavanjem 
statusa državne imovine te legalizaciju prava posjeda 
u pravo vlasništva. Ovim zakonima se išlo i dalje, pa se 
zadiralo i u privatnu imovinu tzv. „manjinskih naroda 
u RS-u“, Bošnjaka i Hrvata. Dalji slijed događanja je bio 
određen podnošenjem inicijativa za osporavanje ustav-
nosti ovakvih zakonskih rješenja. Donošene su odluke 
Ustavnog suda RS-a, očekivano nepovoljne po pred-
lagače, a one konačne i izvršne pred Ustavnim sudom 
Bosne i Hercegovine tek slijede. Epilog sukoba percep-
cija ustavno-pravnog karaktera Bosne i Hercegovine u 
velikoj mjeri će biti određen odlukom Ustavnog suda 
BiH u predmetu U: 1711 koji rješava pitanje ustavnosti 
i zakonitosti Zakona o statusu državne imovine koja se 
nalazi na teritoriju RS-a i pod zabranom je raspolaganja.

Iz izvedenih radnji pred samim sudom da se pret-
postaviti da će očekivani ishod u ovom predmetu biti 
odlukom suda proglašenje osporenog zakona neu-
stavnim i tim slijedom u cijelosti ništavnim. Ne manje 
značajno od same sudačke odluke bit će i njeno obra-
zloženje. Moguće je da Ustavni sud BiH svoju odluku 
obrazloži tek formalnom neustavnošću osporenog 
zakona, ocjenom da je on u suprotnosti sa ranije do-
nesenim OHR-ovim zakonom i dokazivanjem neposto-
janjem ustavno-pravnog osnova za njegovo entitetsko 
donošenje. Ovakvo obrazloženje bi bilo u skladu sa 
ustavnim principom vladavine prava u BiH i obaveze 
poštovanja principa hijerarhije pravnih propisa u sva-
koj složenoj državi, pa i BiH, koja sebe doživljava kao 
pravnu državu. Druga mogućnost, koja je manje vjero-
vatna, jeste da se Ustavni sud BiH upusti u materijalno 
pravo i svojim obrazloženjem ponudi ustavno-pravne 
upute za rješavanje statusa državne imovine Bosne i 
Hercegovine. Treća, za sada dosta izvjesna opcija, jeste 
da se pitanje državne imovine rješava isključivo kao po-
litičko, a ne ustavno-pravno pitanje, što bi bio pogrešan 
pristup i što ne bi bila garancija operacionalizacije za-
jamčenog državnog kontinuiteta Bosne i Hercegovine. 
Mogući pristup bi trebao biti pitanje implementacije 
Dejtonskog mirovnog sporazuma, a što obavezuje me-
đunarodnu zajednicu na dokazivanje vlastite vjerodo-
stojnosti, pa se stoga ovo pitanje i ne smije tumačiti kao 
isključivo pitanje unutarnje političke volje i postizanja 
kompromisa.

Ukoliko se Bosna i Hercegovina ima smatrati prav-
nom državom po univerzalnom kriteriju međunarod-
nog prava, onda po pitanju državne imovine ona ne 
može biti tretirana kao zemlja etničko-konsenzualne 
demokratije. Ovakva matrica je put njenog oročenog 
trajanja i smještanja u hermetizirani hladno-ratovski 
ambijent.

Osim poezije, dugo vremena se bavite i 
lingvistikom, konkretno onomastikom i 

dijalektologijom. Recite nam nešto o toj 
Vašoj kreaciji.

Ja sam se paralelno sa poezijom bavio i lingvističkim 
disciplinama. Napisao sam veliki broj naučnih radova 
iz oblasti lingvističkih disciplina, a u ovom kontekstu 
objavio desetak knjiga iz te oblasti. 

Naučnim radom u oblasti onomastike počeo sam se 
aktivno i sistematski baviti poslije 1980. godine. Pret-
hodno sam se predano zanimao sakupljanjem narod-
nih umotvorina, prvenstveno narodnih lirskih pjesama 
na području stare Peći. Ovdje se još čuvao starinski na-
čin života, stari orijentalni običaji, arhaični jezik, menta-
litet, melos i svi drugi kvaliteti narodne kulture. Ja sam 
ove resurse istraživao sa velikim interesovanjem, objav-
ljivao naučne radove. Takođe, smatram da to zajedniš-
tvo treba njegovati. Tu se miješaju Istok i Zapad dajući 
karakterističan folklorni balkanski fenomen. Imamo ga 
i u Prizrenu, Gori, u Makedoniji. Taj je muzičko-poetski 
fenomen sličan onome u Bosni i Hercegovini i Sandža-
ku, a to su one prelijepe sevdalinke. Drugi  balkanski 

krajevi, niti evropski, nemaju takvo naslijeđe. Sve je to 
mene interesiralo, kako se manifestira kod svih naroda 
ovoga dijela Balkana. 

Sakupljanje onomastike bilo je od neprocjenjive 
vrijednosti i od velikog značaja. Svaki kasniji rad bio bi 
nemoguć, a posebno rizičan. Knjige onomastike danas 
su još značajnije za historiju, onako značajne kao ne-
kadašnje sakupljanje narodnih umotvorina. Onomasič-
ki materijal se čuva u narodnom životu, ali se mijenja i 
nestaje. Bio je pravi trenutak za rad na ovom naučnom 
projektu. 

Imao sam namjeru da obradim onomastiku rožaj-
skog, tutinskog, sjeničkog i novopazarskog kraja, ali, 
nažalost, faktori kulture i vlasti u ovim mjestima nisu 
imali sluha za ove kulturološke vrijednosti. Radije su se 
bavili vašarskom kulturom, ličnim motivima i ambicija-
ma. Sve je ostalo tamo gdje je - izvan nauke, da ga neko 
kasnije uradi po mjeri svojih političkih i nacionalističkih 
potreba. 

U ovom lingvističkom kontekstu uradio sam i četiri 
Upitnika za dijalektološki atlas sh/hs jezika. Belo Polje 
kod Peći, Đakovica, Vranište u Gori, Novi Pazar. 

Sva ova onomastička i dijalektološka materija čuva 
se u Akademiji. 

N
egdje 1947. godine, u srednjoj školi, akademik Alija Džogović napisao je Pjesmu majci. Tih godina 
napisao je i zbirku pjesama, kojoj je dao zanimljiv naslov: Prvo je uvek prvo. Služio se ekavicom, 
kao bilo je „moderno“. Bilo je to u duhu ondašnjeg socrealizma, sa puno mladalačkih avantura – 

romeovskih. Spoj neke socrealističke i romeovske poetike. Godine 1950. dobio je Prvu nagradu mladih 
pisaca Kosova. Od tada do danas je objavio osam zbirki poezije, među kojima je i Sarajevo Guernica.

KAKO SMO 
ODRŽALI PRVI ČAS
BOSANSKOG JEZIKA NA PEŠTERI

Akademik Alija Džogović, Bošnjak sa Kosova

Radili ste na mnogim projektima iz oblasti 

obrazovanja, kao i na održavanju prvog časa 

bosanskog jezika u Sandžaku.

Jeste, poslije rata radio sam u timu za bosanski je-
zik i književnost sa Bedrijom Redžepagić. Uradili smo 
nastavne planove za IX razred elementarne škole i X, 
XI, XII i XIII razred srednjih škola. Na temeljima tih no-
vih nastavnih planova i programa, ja sam u periodu od 
2001. do 2008. godine izradio udžbenike (čitanke) za 

VII, VIII, IX, X i XIII razred za nastavu na bosanskom je-
ziku na Kosovu, kao i čitanke za I, II i III razred osnovne 
škole za predmet bosanski jezik i književnost u Sandža-
ku (zajedno sa Hodom Katalom).

Bio sam kreator održavanja prvog časa bosanskog 
jezika u Sandžaku. Taj prvi čas održan je u osmogodiš-
njoj školi u selu Ljeskova na Pešteri. 

Koliko smo upoznati, štampali ste osam 
udžbenika. 

Jeste, zaista kapitalno. To su po svemu novi udžbe-
nici, prvi na Kosovu za bošnjačku zajednicu. Rađeni 
su strogo prema nastavnim planovima i programima. 
U njih je inkorporirana i književna materija narodnog 
stvaralaštva Bošnjaka Kosova i Sandžaka, kao i emi-
nentnih pisaca bošnjačke kosovske zajednice, pored 

one iz matične države Bosne i Hercegovine i dijas-
pore.

Kako biste ocijenili politički, vjerski i 
kulturni položaj Bošnjaka na Kosovu?

      
Na Kosovu danas ima oko sto hiljada Boš-

njaka. Jednu veću polovinu čine Bošnjaci au-
tohtonog porijekla, nastanjeni uglavnom u se-
lima šarplaninske geografske izoglose, zatim u 

Prizrenu, kao i u drugim kosovskim gradovima. 
Oni se, u međusobnoj govornoj komunikaciji, 
služe svojim dijalektom, jednom varijantom 
južnoslovenskih jezika, koji se i naučno može 
uvrstiti kao jedan dijalekt bosanskog jezika. 
Njegova dijalekatska pozicija je na istoj dis-

tanci prema svim južnoslovenskim jezicima, ali 
ga fond orijentalizama, antroponimski materijal, 

usmena i pisana tradicija i historijska usmjerava-
nja najviše približavaju bosanskoj dijalektološkoj 
mapi i islamskim vrijednostima kulture. Ovi starin-
ci svoj govor nazivaju „našinski“, goranski, torbeški. 
Godine 1928. šarplaninska geografska regija podi-
jeljena je na  dvije zone: jugoslavensku i albansku, 

pa su službeni jezici u ovim krajevima bili srpski 
i albanski. Danas je ova oblast podijeljena na 

tri zone: makedonsku, albansku i kosovsku. 
Bošnjaci u kosovskom dijelu (Gora, Župa i 

Prizrenski Podgor) 1993. godine opredi-
jelili su se za bosanski jezik kao službe-

ni i  jezik u procesu obrazovanja i vas-
pitanja, dakle u procesu izvođenja 

nastave, dok se albanski jezik izu-
čava kao nematernji jezik (uglav-

nom u fakultativnoj mjeri). Na-
cionalno, ova se populacija 

deklarirala odrednicom 
Bošnjak, izuzev jed-

nog manjeg 

dijela koja se deklarira odrednicom Torbeš. Naučno je 
utvrđeno (Alija Džogović, Nazif Doklje i dr.) da Bošnja-
ci i Torbeši vode zajedničko porijeklo od Tračana Besa, 
koji su se iz Trakije selili prema zapadu i jugozapadu – 
prema današnjoj Bosni i Hercegovini i preko Stare pla-
nine i preko Besijane (današnja oblast Podujeva) i na-
seljavali se po šarskoj alpskoj regiji od Kodža Balkana, 
na sjeveru, do Strumice i Prespe, na jugu, te od Tetova, 
istočno, do Kuksa, pa čak i Taraboša (Tera-Besa), na za-
padu. Sudbina ove populacije bila je slična Bugarima: 
utapala se u druge etnose na Balkanu, ali je zadržala 
svoje staro nacionalno ime Torbeš, što semantički znači 
– narod planine, planinci, gorštaci. Zato se Torbeši s hi-
storijskim pravom opredjeljuju kao Bošnjaci, jer su im 
daleki korijeni zajednički. Odrednica Torbeš može se 
elaborirati kao supstrat Tor-Besi, gdje morfemski ele-
menat tor znači vrh (kao Durmi-tor, Visi-tor, Ko-tor...), 
a etnički supstrat Besi je ime jednog naroda koji je do 
trećeg vijeka nove ere živio u Trakiji, a zatim se uključio 
u tzv. „seobu naroda“. Fonema s rezultirala je u š po fo-
nološkim zakonima. 

Goranci u Albaniji sebe nazivaju Torbešima, a od 
2011. godine za ovaj etnikon opredijelio se i jedan veći 
dio ove populacije u Makedoniji, koji se do sredine ove 
godine oficijelno tretirao kao makedonski muslimani.    

Jednu polovinu bošnjačke kosovske populacije čine 
Bošnjaci koji su se tokom XIX i XX vijeka doseljavali iz 
Bosne i Hercegovine, Crne Gore, Sandžaka, Mađarske 
(Budima), Srbije (Užice, Niš, Karanovac, Beograd...).  Oni 
su se naseljavali u Mitrovici, Peći, Vučitrnu, Ferizaju 
(Ferizovik’), na Gazimestanu (na predjelu oko turbeta 
Cara Murata). Većina ovih Bošnjaka starije generacije 
se albanizirala. Bošnjački identitet najstabilniji je kod 
ove populacije u oblastima oko Peći (Vitomirica) i Isto-
ka (Dobruša). Ovi Bošnjaci imaju osnovne škole u koji-
ma se nastava izvodi na bosanskom jeziku, kao i oni u 
prizrensko-šarskoj oblasti. Nastavni kadar je uglavnom 
stručan i bošnjački. Za Bošnjake u Peći postoji i Fakultet 
biznisa, a u Prizrenu je Edukativni fakultet. Za nastavu u 
osnovnim i srednjim školama izrađeni su novi nastavni 
planovi i udžbenici za većinu predmeta, a za ostale se 
„uvoze“ udžbenici iz BiH.

Svi Bošnjaci Kosova su stabilni u svojoj islamskoj 
opredijeljenosti.

Politička situacija u bošnjačkom korpusu je identič-
na političkoj bošnjačkoj situciji u cijelom regionu. Boš-
njaci su rascjepkani na mnogo partijica, bez političkog 
cilja i programa, i uglavnom se sve svodi na sukobe 
koji rezultiraju dezorijentaciji bošnjačkoh korpusa i li-
derstvu sa  interesima lične prirode. Ako bi se politička 
situacija u bošnjačkom korpusu ocjenjivala po osno-
vačkoj metodologiji, onda bi ta ocjena bila negativna. 

BIHOR 

Bihor - aršlame rascvjetale, nevjeste vitke sa boščama 
i belenzucima, 
sa fistanima do polja, sa ojama i sedefima. 
Iz očiju vatri im sunce 
i niče svjetlost, 
a pod pojasom ptice 
sanjalice. 

Bihor - vuk u gori, 
plač na putovima Trakije, 
groblja sa oborenim stećcima, 
razorena ognjišta i svetilišta. 

Bihor - brat po mukama i ranama, 
po bdijenju i spasenju, 
brat po rođenju i umiranju. 

Putuju Bihorci i vuci, 
putuju braća, mrki i ljuti, 
rebra im savijeni mačevi. 
Putuju ostronošama i bučima, 
putuju bistricama i kurilima, 
putuju crnišima i dubovima, 
putuju baščicama i lađevcima. 
Preskaču bašče 
rijeke i vlahove, 
obrove i ždimirce. 

Na leđima nose teške naviljke, 
bisage o vratu, 
vreće žita na ramenu. 
Ne staju, penju se uz prla, 
nestaju medu oblacima. 
U jednoj šumi imaju kuću, 
u drugoj šumi kriju djecu, 
piju vodu sa vilinog izvora, 
hitrim okom love mjesečinu, 
iz grla izvijaju dušu 
u jedan glas. 
Grade dubiroge, 
i husare, 
brvnare i čatmare. 
Rogove bikova stavljaju na dovratke, 
oluje zaustavljaju sofrom i sjekirom, 
jašu neosedlane atove - 
utrkuju se s vjetrom, 
slijepe kučiće bacaju u potoke niže zanoge, 
mrtvorođenu janjad presijecaju na pola 
i zakopavaju pokraj struga. 
Sivonju nazivaju bratom - 
tegle jaram zajedno, 
odmaraju zajedno na ravništu, 
zajedno ručaju - što imaju, 
pa opet vuku uz kolovoze i hramčine.... 

A. Džogović 

REPORTAŽA P i š e :  Z l at ko  H u r t i ć ,  K a b u l

GROBNICA
IMPERIJA 

Zapis iz zemlje visokih planina i vječnih snijegova

Avganistan: juče, danas, sutra

Zemlja je smještena na

vrlo važnom geografskom 

položaju i koonntroliše puteve

Avganistan je zemlja koja 
zauzima veću površinu od 
Francuske, ali istovremeno 
ima tri puta manje stanov-

nika. Veliki dio zemlje čine kamenite 
pustinje. Sjeverni dio je bogatiji pri-
rodnim resursima, južni dio je mno-
goljudniji i njime dominira poljopri-
vreda i trgovina, dok je centralni dio 
izrazito planinski, ali ujedno i najsiro-
mašniji.

Obzirom na broj stanovnika, koji je 
za azijske pojmove relativno mali, re-
klo bi se da zemlja posjeduje dovoljno 
resursa, pa tako, bez obzira na veliko 
siromaštvo, za razliku od Indije, u Av-
ganistanu nisu zabilježeni značajniji 
periodi gladi.

Zemlja se graniči sa Pakistanom (najduža granica), Iranom, Turkmenistanom, 
Uzbekistanom, Tadžikistanom, a manjim dijelom i sa Kinom. Zbog velikog 
broja planinskih masiva koji se protežu od sjevera, gdje zahvataju dijelove Hi-
malaja, pa do juga do pješčanih pustinja Kandahara, saobraćajne komunika-
cije su nerazvijene tako da pojedini dijelovi zemlje nisu dostupni tokom zime. 
Željeznički saobraćaj, osim u manjem dijelu na sjeveru, nije uspostavljen i ne-
pristupačnost velikih područja jedna je od važnijih karakteristika Avganistana.   

Druga odlika je rasprotranjeno siromaštvo. Svaki treći stanovnik ove zemlje 
živi u siromaštvu. Zemlja je u najvećem dijelu ruralna i na selima živi oko 80 
odsto populacije. BDP per capita od  oko 500 USD svrstava Avganistan u red 
najnerazvijenih zemalja. Čak oko 70 odsto stanovništva nije pismeno, mada se 
nepismenost posljednijih godina rapidno smanjuje. Tek oko 30 odsto zemlje 
ima snabdijevanje električnom energijom.

Konačno, važna karakteristika zemlje jeste neprestani konflikt koji traje vi-
jekovima, kako lokalnog stanovništva protiv osvajača, ali i između etničkih 
skupina koje je naseljavaju. Oslobodilački, ali i građanski ratovi prisutni su u 
svakoj fazi historije ove zemlje i razlog su nerazvijenosti i velikih patnji koje 
nisu mimoišle ni jednu generaciju. 

Prosječni životni vijek od samo oko 48 godina je među najnižim u svi-
jetu. Smrtnost djece do pet godina i majki jedan je od posebnih pro-
blema. Razlozi su brojni: Avganistan ima najveći priraštaj stanovništva 
u svijetu, pa samim tim i najmlađu populaciju. Zbog stanja u zemlji, 

porodice koje u prosjeku broje šest članova nisu u mogućnosti osigurati sve 
što je potrebno za najmlađe počev od pravilne ishrane, ali i medicinske zaštite 
te čiste vode. Sa druge strane, prisutan je veliki broj sklapanja ranih brakova, 
tako da žene rađaju nekoliko djece u vrlo ranim godinama života, što u uvje-
tima neadekvatne medicinske zaštite utiče na skraćenje njihove životne dobi.

Zemlja 

staraca na 

R
esursi: uglavnom poljoprivreda. U cijeloj regiji, koja uk-
ljučuje i Indiju, poznato je avganistansko voće po izuzet-
nom okusu i slatkoći. Zemlja posjeduje ogromno rudno 
bogastvo počev od zlata i dragulja, bakra. Međutim, te-
žak teren te stalni sukobi onemogućavaju eksploataciju, 
tako da rudno blago ostaje neiskorišteno. 

Ogroman resurs su podzemne vode. Avganistanci kažu da mogu 
bez zlata, ali ne mogu bez snijega. Nema puno kiša i zemlja ovisi o 
snijegovima, koji opstaju na visokim planinama tokom cijele godine, 
što omogućava rijekama da teku, ali i pored toga suše su česte. Pod-
zemne vode jesu rješenje i ogroman potencijal, ali njihova eksploata-
cija je još uvijek skupa za ovu nerazvijenu zemlju.

ZEMLJA
BOGATA 
RESURSIMA,
ALI SIROMAŠNOG 
STANOVNIŠTVA



67PANBOŠNJAK Broj 1



68 mart 2012 PANBOŠNJAK68 PANBOŠNJAK



69PANBOŠNJAK Broj 1

E
tničke skupine su brojne. Najbrojniji su Paštuni, koji tvrde da 
ih ima oko 60 odsto. Drugi po broju su Tadžici. Obje skupine 
su sunitske, koje zajedno za Uzbecima, Turkmenima čine oko 
85 odsto stanovnistva. Ostatak otpada na Hazare, stanovništvo 
koje ima sličnosti sa Mongolima i koje je šiitiskog opredjelje-
nja. U zemlji dominira jezik dari koji je varijanta persijskog, a 

originalno to je jezik Tadžika. Paštuni imaju svoj jezik, ali dari dominira, što 
ovu najveću skupinu frustrira. Inače, dari je, kao francuski u Evropi, bio jezik 
dvorova u regiji. Bez obzira na frustracije Paštuna, dari još uvijek dominira u 
administraciji, tako i u najvećem dijelu zemlje, kao i u medijima.

Etničke tenzije su velike, osim kada je Avganistan suočen sa stranom inva-
zijom. U tom slučaju svi se ujedine, ali po odlasku osvajača rađaju se tenzije 
i kao rezltat izbijaju građanski ratovi. Najteži zločini vršeni su protiv Hazara, 
šiitskog stanovništva, kojem je u jednom dijelu historije bilo onemogućeno 
da se školuje. U većini slučajeva tenzije izbijaju između Paštuna, koji sma-
traju da su kao najbrojniji zaslužili da vode zemlju, i ostalih koji se proti-
ve ovoj vrsti dominacije. Bez obzora na to, skoro svi kraljevi i predsjednici 
Avganistana bili su Paštuni. Paštuni žive i u Pakistanu, skoro u istom broju 
kao i Avganistanu. Engleska je prilikom povlačenja povukla liniju između 
tadašnje Indije i Avganistana granicom koja je presjekla teritorije koje su 
naseljevali Paštuni tako da ovu granicu (sada sa Pakistanom) nikada Avga-
nistan nije priznao. 

ZEMLJA 

RATA

Zemlja je smještena na vrlo važnom geografskom položaju i kontrolira puteve od istoka pre-
ma zapadu i obrnuto. To je za engleske i druge osvajače bilo važno tako da su nastojali da 
njome ovladaju. Ali lokalno stanovnistvo pružalo je otpor i zbog toga Avganistan nosi ime 
„grobnica imperija“. 

Talibani su pokret koji je nastao u Pakistanu, uglavnom među Paštunima. Nakon povlačenja Rusa, 
Avganistan je zahvatio građanski rat kojeg su predvodili mudžahedinski vođe. Zemlja je bila podi-
jeljena po gradovima i nesigurnost i patnje civila bile su ogromne. Talibanski pokret iz Paksitana je 
prodro u Avganistan i Talibani su sa velikim oduševljenjem bili dočekani jer su porazili veći dio lor-
dova rata. Donijeli su sigurnost, što je za obični puk bilo najvažnije. Međutim, na sjeveru su Tadžici, 
predvođeni Masudom, vođom kojeg su ubili Talibani, pružali otpor i držali teritorij kojim nikada nisu 
ovladali Talibani. Vremenom su Talibani nametnuli stroge zakone i postali ranjivi na korupciju tako 
da je običan puk priželjkivao i njihov odlazak. 

Dolaskom NATO trupa Tadžici su postali saveznici Zapada, a avganistanski i paksitanski Talibani 
otpočeli su sa pružanjem otpora vladi i NATO trupama. Kao rezultat toga, predsjednik Karzai, koji je 
također Paštun, nikada nije ovladao teritorijom cijele zemlje, kao ni NATO.

Velika zabluda zapadnih vlada ležala je u vjerovanju da Talibani čine manji dio populacije Avga-
nistana. Tek odnedavno NATO shvata da u ovoj zemlji ima situaciju sličnu onoj koju su SAD imali u 
Vijetnamu. Naime, ono što Talibani propovijedaju jeste način života većine stanovništva u Avgani-
stanu, ne samo Paštuna. Druga je stvar što je manji dio spreman da uzme oružje, ali to jeste način 
života posebno ruralnog stanovništa koji čini većinu u ovoj zemlji. Zbog toga NATO nije bio u stanju 
da eliminira vojno, ali i na drugi način ovu skupinu.  S druge strane, Pakistan, čiju granicu Avganistan 
još nije priznao, osjeća opasnost i prema velikom broju analitičara nastoji destabilizirati Avganistan 
tako da postije sumnje da Paksitan finansira i obučava Talibane držeći zemlju u vječnom građanskom 
ratu, čime onemogućava da se pokrene pitanje granice koju nijedna vlada Avganistana nije przna-
la. S druge strane, Iran je suočen sa velikim brojem američkih trupa blizu svoje granice. Veći broj 
analitičara smatra da i ova zemlja doprinosi destablizaciji Avganistana u želji da NATO napusti nje-
nu istočnu granicu. Konačno, Rusi nikada nisu zaboravili poraz u Avganistanu i priželjkuju da NATO 
doživi istu sudbinu, tako da kroz sjeverne susjede, koji su mu bliski, Avganistan dodatno komplicira 
situaciju.

Konačno, dodatni element koji ne dopronosi stabilizaciji jeste vrlo aktivna uloga Indije u Avgani-
stanu. Za većinu Avganistanaca Pakistan predstavlja neprijateljski nastrojenu zemlju, dok se Indija 
doživljava kao veliki prijatelj. Paradoks je da je Indija jedan od najvećih donatora Avganistanu, ako 
se uzme obzir da  je siromaštvo u ovoj zemlji izuzetno visoko. Ali indijska vlada pokušava ovakvom 
politikom izolirati Pakistan, što paksitansko-avganistanske odnose još više komplicira.

Na 

N
epaštunske skupine pokrenule su inicijativu federalizacije zemlje obzi-
rom da je sadašnji ustav jako centralistički i samim tim daje Paštunima 
velike ovlasti kroz jakog predsjednika koji je uvijek dolazio iz ove et-
ničke skupine. Međutim, ova inicijativa kod Paštuna izaziva podozrenje 
i strah da je to samo korak ka dezintegraciji zemlje. NATO je odlučio 
napustiti zemlju do 2014., ali vlada Karzaija im je omogućila da zadrže 
vojne baze, a jednu od njih u Heratu blizu Irana. 

Nesigurnost Irana zbog mogućnosti da NATO ostane u Avganistanu, te nesigurost Pa-
kistana vezano za uticaj Indije i dalje će komplicirati regionalne odnose i činiti ovu ze-
mlju nestablinom zajedno sa unutrašnjim neslaganjima oko federalizacije jer je istina da 
neke etničke skupine vide u ovome svoju šansu za otcjepljenjem (kao npr. Hazari). Pored 
ovoga, jačanje Talibana, koji smatraju da su pobijedili jer NATO odlazi, pojačat će etnićke 
tenzije obzirom da će se oni sasvim sigurno vratiti u vladu ili kroz novi građanski rat ili 
kroz neki mirovni sporazum kojeg sadašnja vlada pokušava da sklopi, a SAD to čak i po-
državaju jer su shvatili da ipak snaga Talibana dolazi iz činjenice da većina stanovništva 
slijedi njihov način života. Međutim, Talibani kao uvjet za mirovni sporazum postavljaju 
odlazak stranih trupa, a avganistanska vlada je već dozvolila NATO baze, tako da je neiz-
vjesno da li će sukobi na relaciji vlada – NATO – Talibani prestati i nakon povlačenja večeg 
broja stranih trupa. 

Tako, sasvim je izvjesno da će najveći problem Avganistana i dalje biti nedostatak si-
gurnosti. Veći dio zemlje zahvaćen je sukobima, kako protiv NATO i sadašnje vlade, tako 
međuetničkim neslaganjima. Ovo onemogućava razvoj ekonomije i ekonomski napre-
dak, ali i političku stabilizaciju. Perspektive jačanja sigurnosti nisu velike. Regionalna ne-
stabilsnost, tenzije na relaciji NATO - Iran, te Indija – Pakistan, pa čak i Kina – Indija, tako 
su velike da će sasvim sigurno nastaviti da se prelamaju preko Avganistana čije etničke 
skupine nemaju dovoljan nivo jedinstva da se odupru stranom uticaju. 

S
toga, cijeli Avganistan danas predstavlja zemlju u iščekivanju da se nešto 
rasplete kako bi se povećala sigurnost, a samim tim i mogućnost ekonom-
skog i političkog napretka. Zbog nesigurnosti i siromstva razvila se ilegalna 
industrija proizvodnje i prodaje uglavnom heroina. Heroin iz Avganistana 
preplavio je tržište narkotika i danas čini oko 90 odsto tržišta istog. Uvjeti 
za njegovu proizvodnju su idealni i običnom seljaku se isplati deset puta 
više da proizvodi opijum nego pšenicu. Pretpostavlja se da je za ruralnog 

Avganistanca ovo važan izvor prihoda za prehranjivanje mnogobrojne porodice, jer uko-
liko bi sadio pšenicu to ne bi bio u staniju činiti. Ogromni profiti stvorili su moćnu narko-
mafiju koja sama po sebi ne želi stabilnu zemlju, tako da se i sa ove strane mogu očekivati 
otpori stabilizaciji. Narko-moćnici su u stanju finansirati vojne formacije velikih razmjera 
kako bi se oduprle vladi, a posjeduju značajan potencijal da korumpiraju sve nivoe vlasti.

Stoga, kad se sve sabere, velika je vjerovatnoća da će Avganistan i dalje biti optere-
ćen nestabilnošću što će, kao i u prošlosti, onemogućiti prosperitet u ovoj zemlji kojeg 
tako žudno priželjkuje njegovo stanovništvo. Nada leži u činjenici da avganistansko druš-
tvo prolazi kroz ubrzanu fazu obrazovanja, koje nije zahvatilo samo mlađe nego i starije 
generacije. Nigdje u svijetu ne postoji tolika glad za obrazovanjem i spremnost da se 
obrazuje. Ovo predstavlja veliku nadu za bolju budućnost jer dosadašnje generacije nisu 
uspjele razriješiti sve avganistanske enigme bez sukobljavanja i krvavih ratova. 

DIJASPORA P i š e :  M u h a m e d  Će m a n

Veliko vojvodstvo Luksemburg je država koja se graniči sa Fran-
cuskom, Belgijom i Njemačkom. Po državnom uređenju je parla-
mentarna monarhija. Kao druga najmanja zemlja Evropske unije, 
njegova površina iznosi samo 2586 km2. Kao što je Sandžak op-
stao kao teritorijalna oblast, uprkos činjenici da je posljednji pre-

ostali od nekada mnogobrojnih turskih sandžaka, tako je i Luksemburg danas 
posljednje veliko vojvodstvo na svijetu. Trenutno je u Luksemburgu nastanje-
no oko pola miliona stanovnika (500.000), od kojih su 40% stranci. Zanimljiv je 
podatak koji ukazuje da u Luksemburgu žive pripadnici oko 160 različitih naci-
onalnosti, od oko 190 postojećih u svijetu. Među njima, najviše je Portugalaca, 
kojih je zvanično oko 80.000. Također je prisutan veliki broj Italijana, Nijemaca, 
Francuza, Belgijanaca… i naravno Bošnjaka.

U Luksemburgu živi oko 160 različitih nacionalnosti

POZITIVNI TRENDOVI ZA BOŠNJAKE

Prvi Bošnjaci, uglavnom radnici građevinci, po-
čeli su pristizati u Luksemburg 70-ih godina proš-
log vijeka. Raspad Jugoslavije, te nagovještaji 
agresije na Bosnu i Hercegovinu, uzrokovali su da 
nemali broj tamošnjih Bošnjaka, ponajviše sa pro-
stora Zavidovića i Kalesije, nađu sigurnost i zaštitu 
u Luksemburgu. Istovremeno, uslijed raznoraznih 
represija sprovođenih nad Bošnjacima Srbije i Crne 
Gore, te Kosova, nastavilo se njihovo raseljavanje, 
od kojih je nemali broj utočište nalazio u Luksem-
burgu. Krajem 90-ih i ratom na Kosovu, također je 
zabilježen veći talas imigracije Bošnjaka u Veliko 
vojvodstvo. Po riječima Faiza Softića, poznatog 
bošnjačkog pisca i pjesnika, koji je također nasta-
njen u ovoj zemlji, a čija zadnja knjiga-monogra-
fija, koja je trenutno u štampi, nosi upravo naslov 
Bošnjaci u Luksemburgu, tvrdi da broj Bošnjaka u 
Luksemburgu prelazi brojku od 12.000. Nažalost, 
oficijelnih podataka, kada je broj Bošnjaka u Luk-
semburgu u pitanju, još nema. 

Koristeći se blagodatima slobodnog društva, 
Bošnjaci u Luksemburgu se mogu pohvaliti da su 
se vrlo dobro snašli u novoj sredini. Među njima je 
veliki broj uspješnih biznismena, ugostitelja, po-
štenih radnika i marljivih studenata. Odlično su 
integrirani i trude se da budu korisni članovi luk-
semburškog društva. Zakon o dvojnom državljan-
stvu, koji je nedavno stupio na snagu, učinio je da 
nemali broj Bošnjaka, posebno omladine, zatraži 
i dobije i luksemburško državljanstvo. Od samog 
početka njihovog boravka u Luksemburgu poku-
šavaju da usvoje pozitivne trendove sa kojima se 
susreću, ali pritom žele da očuvaju svoje vjersko-
kulturološke vrijednosti. Kako bi u tome uspjeli, 
blagovremeno su uvidjeli da je potrebno da se 
kvalitetno organiziraju. 

DŽEMATI 

Kao što je to slučaj u matici Bosni, Sandžaku, Ko-
sovu, Makedoniji, te u drugim zemljama u kojima 
borave, Bošnjake u Luksemburgu je najjače okupi-

la džamija.  Trenutno su aktivni u sedam džemata. 
Bosanski jezik, tokom džumanske hutbe i drugih 
aktivnosti, zastupljen je u šest od postojećih se-
dam džamija. Odnedavno, želja i napori ovdašnjih 
muslimana, od kojih 70% čine upravo Bošnjaci, 
rezultirali su formiranjem njihovog jedinstvenog 
predstavničkog tijela – Šure. Na čelu Šure se tako-
đer nalazi Bošnjak - Sabahudin Selimović. Njihov 
rad je trenutno najviše usmjeren na pregovore sa 
državom, kako bi se proces konvencioniranja isla-
ma u Luksemburgu što prije uspješno priveo kraju. 
Pored stalnih imama, u džematima vrlo često go-
stuju predavači iz Bosne i Sandžaka, a kako vrijeme 
prolazi, aktivnosti svih džemata dobijaju na razno-
vrsnosti, kreativnosti i kvalitetu.

ASOCIJACIJE I UDRUŽENJA

U Luksemburgu je također prisutno asocijativno 
organiziranje Bošnjaka. U zadnjih 40 godina for-
mirano je preko 25 bošnjačkih udruženja, od kojih 
nemali broj onih sa humanitarnim predznakom, 
ne bi li se na taj način barem donekle poboljšalo 
nezavidno socijalno stanje njihovih sunarodnika u 
Bosni, Sandžaku i Kosovu. U zadnjem periodu, svo-
jim aktivnostima se posebno izdvajaju omladin-
sko udruženje Unija mladih aktivista – UMA, čije 
djelovanje je usmjereno na okupljanju bošnjačke 
omladine sa ciljem međusobnog upoznavanja, 
podsticanja obrazovanja i zajedničkog rada na hu-
manitarnom, sportskom, medijskom i društvenom 
planu uopćeno. Također, jedno od udruženja koje 
se može pohvaliti uspješnim aktivnostima je i Boš-
njačko-demokratski Fond – BD FOND, koji se posebno 
ističe stipendiranjem nekoliko uzornih studenata 
na prostoru Sandžaka. Pored njih, i udruženje Bihor 
pokazuje zavidan nivo organiziranosti, a posebno 
im se može čestitati na pokretanju istoimenog ča-
sopisa, koji iz broja u broj znatno dobija na kvalite-
tu. Pored revije „Bihor“, nedavno je u Luksemburgu 
predstavljen i prvi broj magazina „Divan“, koji izlazi 
na bosanskom, njemačkom i francuskom jeziku, a 
čiji je glavni i odgovorni urednik Almir Mehonić.

Bošnjaci u Luksemburgu, među kojima je i sve više politički aktivnih pojedinaca, 
moraju biti svjesni svoje odgovornosti i obaveze koju imaju prema mjestu 
njihovog porijekla, bilo da se radi o Bosni, Sandžaku, ili pak Kosovu i Makedoniji, 
te biti najbolji ambasadori i lobisti sa ciljem ostvarivanja interesa naše matice 
Bosne, ali i ponosnog Sandžaka i tamošnjeg napaćenog bošnjačkog naroda.

ODBOR ZA OBILJEŽAVANJE 11-OG JULA, DANA 
SJEĆANJA NA ŽRTVE GENOCIDA U SREBRENICI

Ovom prilikom bih posebno želio da istaknem 
postojanje i rad tijela unutar kojeg je aktivno pre-
ko 15 bošnjačkih udruženja. Radi se o Odboru za 
obilježavanje 11-og jula, Dana sjećanja na žrtve genoci-
da u Srebrenici. Evo već uzastopno tri godine kako u 
mjesecu julu pomenuti odbor uspješno organizira 
impozantan komemorativni skup povodom 11-og 
jula, Dana sjećanja na žrtve 
genocida u Srebrenici. Tre-
nutno, dužnost predsjednika 
Odbora obnaša Mugdin Hali-
lović, ugledni Bošnjak rodom 
iz Kalesije. Na komemoraciji 
se okupi i po 500 Bošnjaka, 
ali i pripadnika drugih nacio-
nalnosti, među kojima i neki 
ugledni luksemburški zvanič-
nici. Ono našta će Odbor za 
obilježavanje 11-og jula obra-
titi posebnu pažnju u buduć-
nosti je zalaganje kako bi Luk-
semburški parlament što prije 
usvojio Rezoluciju o genocidu 
u Srebrenici.

SPORTSKI ANGAŽMAN

Bošnjaci u Luksemburgu se 
svakim danom sve više do-
kazuju i na polju sporta. Bilo 
da se radi o fudbalu, košarci, 
rukometu, šahu, ili pak o bo-
rilačkih sportovima – oni po-
kazuju odlične rezultate. Kao 
ilustraciju, nije li dovoljno po-
menuti da je sjajni fudbalski 
reprezentativac Bosne i Her-
cegovine, Miralem Pjanić, još 
kao malehni dječak svoje prve 
golove postigao upravo u Luk-
semburgu. Također, značajno 
je istaći i drugoligaški fudbal-
ski klub Flaxweiler Beyren - San-
džak, na čijem čelu se nalaze Bošnjaci. I ne samo u 
upravi kluba, već su i igrači porijeklom Bošnjaci. 
Velika podrška kluba je uspješni biznismen Mersad 
Dragolovčanin, koji uživa veliko poštovanje među 
Bošnjacima u Luksemburgu, prvenstveno zbog 
njegovog angažmana u jednom od lokalnih dže-
mata, te zbog ulaganja nemalih finansijskih sred-
stava u vakufe i druge projekte koji su u interesu 
Bošnjaka i muslimana općenito, a posebice na teri-

toriji Sandžaka.

KULTURNI ANGAŽMAN 

Među Bošnjacima u Luksemburgu aktivan je i 
značajan broj neafirmiranih, ali i afirmiranih pisaca, 
pjesnika i likovnih umjetnika. Već na početku ovog 
priloga pomenuo sam pisca i pjesnika Faiza Softića. 
Zatim, etnolog, ali i pjesnik Sulejman Aličković, te 
Selva Šabotić Ramčilović, Sead Ramdedović, Indira 

Mehić i mnogi drugi kreativni 
pojedinci, koji će, siguran sam, 
u narednom periodu zablistati 
u punom sjaju. Pored spisa-
teljsko-likovnih stvaraoca, že-
lio bih istaći i amaterski filmski 
angažman Jasmina Mulahusi-
ća, čiji kratkometražni filmovi 
sa poučnim porukama zavre-
đuju svaku pažnju. Mulahusić 
već neko vrijeme radi i na re-
alizaciji svoj prvog dugome-
tražnog igranog filma. Dotični 
film pod nazivom Vjeronauka 
uskoro će biti premijerno pri-
kazan u Luksemburgu, u orga-
nizaciji i pod pokroviteljstvom 
Bošnjačke kulturne zajednice 
u Luksemburgu.

ZAKLJUČAK

Organiziranost Bošnjaka 
u Luksemburgu je na sve za-
vidnijem i boljem nivou. Oni 
su aktivni akteri dinamičnog 
luksemburškog društva i sva-
kodnevno doprinose njego-
vim interkulturalnim procesi-
ma. Bošnjaci u Luksemburgu, 
među kojima je i sve više poli-
tički aktivnih pojedinaca, mo-
raju biti svjesni svoje odgo-
vornosti i obaveze koju imaju 
prema mjestu njihovog porije-

kla, bilo da se radi o Bosni, Sandžaku, ili pak Kosovu 
i Makedoniji, te biti najbolji ambasadori i lobisti sa 
ciljem ostvarivanja interesa naše matice Bosne, ali 
i ponosnog Sandžaka i tamošnjeg napaćenog boš-
njačkog naroda.

Nedavno formiranje Bošnjačke kulturne zajedni-
ce u Luksemburgu od strane relativno mladih ljudi, 
divan je pokazatelj da su već u značajnoj mjeri Boš-
njaci u Luksemburgu svjesni mjesta i vremena, kao 
i njihove uzvišene uloge u njima. 

Kao što je Sandžak 

opstao kao teritorijalna 

oblast, uprkos činjenici 

da je posljednji 

preostali od nekada 

mnogobrojnih turskih 

sandžaka, tako je i 

Luksemburg danas 

posljednje veliko 

vojvodstvo na svijetu.

ARAPSKO PROLJEĆE P i š e :  M u s t a f a  P r l j a ć a

„Arapsko proljeće“ je jasan pokazatelj da islam u arapskom narodu još uvijek ima snažno i 
duboko korijenje i pored stoljetnih ogromnih napora koji su – naročito nakon Prvog svjetskog 
rata pa naovamo - ulagani i izvana i iznutra da se to korijenje počupa, ili da mu se sasijeku 
mladice, pa da se samo osuši. Islam je simbol dostojanstva, nada u pravednost i poštenje, on je 
identitet i znak političke neovisnosti i svojosti za svakog arapskog čovjeka.

Jedan iznenadni plamen, koji je potpalio ulični prodavač povrća, proširio se diljem arapskog svijeta

B
liski istok je opet u žiži interesova-
nja. Ono što je nazvano „arapskim 
proljećem“ čini se da je mnoge 
svjetske faktore zateklo nespre-
mnim. Jedan iznenadni plamen, 
koji je potpalio ulični prodavač 
povrća, proširio se diljem arap-
skog svijeta i oslobodio ogromnu 
energiju koja može označiti ula-
zak u jedno novo stanje duha i 

započinjanje procesa vraćanja davno pogaženoga do-
stojanstva. Arapi se, praktično, nakon dugo vremena 
iznova susreću sa samima sobom i dolaze u poziciju da 
samostalno određuju svoj put, a proganjani, prigušiva-
ni, pa i zabranjivani islam snažno stupa na scenu. 

Na posljednjim parlamentarnim izborima u Egiptu 
dvije jasno islamski orijentirane političke stranke odni-
jele su ubjedljivu pobjedu: ona koju su osnovala Mu-
slimanska braća osvojila je 47% mjesta u Parlamentu, 
a selefistička stranka En-Nur (Svjetlo) 25%. Većinu 
glasova birača dobila je i tuniska islamska parti-
ja En-Nehda (Renesansa), kao i marokanska 
El-’Adale ve-t-tenmije (Pravda i razvoj). 
Možemo osnovano pretpostaviti da će 
sličan ishod biti i u Alžiru - u kojemu 
je sredinom februara ove godine 
osnovana još jedna politička 
stranka s islamskim pred-
znakom, pod identičnim 
nazivom kao i ona ma-
rokanska (El-’Adale ve 
et-tenmijje) i kojoj je 
omogućeno da se re-
gistrira za predstojeće 
izbore, te u Jemenu, Ma-
uritaniji, Libiji, Jordanu, 
Siriji i drugim arapskim 
zemljama u narednom 
periodu, što je jasan po-
kazatelj da islam u arap-
skom narodu još uvijek ima 
snažno i duboko korijenje 
i pored stoljetnih ogromnih 
napora koji su – naročito nakon 
Prvog svjetskog rata pa naovamo 
- ulagani i izvana i iznutra da se to 
korijenje počupa, ili da mu se sasi-
jeku mladice, pa da se samo osu-
ši. Islam je simbol dostojanstva, 
nada u pravednost i poštenje, on 
je identitet i znak političke neo-
visnosti i svojosti za svakog arap-
skog čovjeka. 

NADA DA ĆE SE PROŠLOST PREKINUTI

Kao i toliko puta ranije, muslimani opet pokazuju 
da će se – kada god imaju slobodu izbora – opredije-
liti za one koje prepoznaju kao odane islamu, jer oni 
najvjernije izražavaju njihov duh, njihova stremljenja 
i najbolje štite njihove vrijednosti. Sadašnji izabranici, 
prema tome, za dobijanje glasova ogromnog broja bi-
rača trebaju zahvaliti ne sebi i svome kvalitetu – iako ni 
njega niko za sada ne dovodi u pitanje – već prije sve-
ga stanju duha kod svojih naroda, snazi njihove vjere i 
njihove želje da budu svoji na svome, slobodni u odlu-
čivanju o vlastitoj sudbini i bez tutora sa strane. Prema 
tome, njihova lična vrijednost nije u tome što su osvoji-
li toliki broj glasova na izborima; njihova vrijednost tek 
treba da dođe do izražaja. Ona će se ogledati u njihovoj 
sposobnosti da pokažu političku mudrost i osiguraju 
neovisnost, stabilnost i sigurnost zemlje, pravednu ras-

podjelu materijalnih potencijala, pružanju jednakih 
šansi te u poboljšanju i unaprjeđenju ekonomije, 

kulture, morala, socijalnog sektora itd. Također 
će se ogledati i u stepenu vraćanja povjerenja 

i iskrenosti u samu vlast. Naime, predugo su 
arapski lideri bili primjeri jadnosti, be-

skičmenjaštva, nezrelosti, neodgovor-
nosti i nebrige za svoj narod. Neki od 

njih bili su i predmeti poruge. 
Eric Mangolis, kanadsko-ame-

rički novinar, u svojoj izvanred-
noj knjizi Američki radž (Bo-

okline, Sarajevo, 2009.) za 
libijskog kralja Idrisa, kojega 
je sa trona svrgnuo nedav-
no otišli Muamer Gadafi, 

kaže da je „veći dio vremena 
provodio u evropskim banjama 

i kockarnicama, dok su njegovi 
politički savjetnici upravljali ze-

mljom“, a egipatskog kralja opisuje 
ovako: „Faruk, gojazno, nesretno stvo-

renje koji se hvalio da ima najveću zbir-
ku pornografije kada je riječ o devama, 

nije uvijek bio predmet podsmijeha. Prije 
rata on je bio okretan i zgodan mladić i velika 
nada egipatskih nacionalista. Ali, 1941. Faruk 
je odbio objaviti rat Njemačkoj, insistirajući 
da je njegova zemlja suverena i neutralna. 
Britanski ambasador opkolio je Farukovu 
palaču tenkovima i artiljerijom i dao kra-
lju sat vremena da objavi rat ili da se suoči 
sa smrću. Ovaj je događaj slomio Faruka. 
Kada sam ga upoznao 1958. on je već bio 
razvratni narkoman i snishodljivi sluga 
Britanaca.“ (str. 57)

GREŠKE KAO UPOZORENJA

Na novim vladarima je, prema tome, ogromna zada-
ća i iznimno velika odgovornost. Nakon dvostoljetnog 
ponižavanja velike arapske nacije, koja je nekad ranije 
njedrila generacije istinskih genijalaca koji su svjetsku 
kulturnu, naučnu i civilizacijsku baštinu obasipali či-
tavim nizom tako vrijednih darova da će one na njih 
biti ponosne sve do Sudnjega dana; i nakon dugog 
vremena vladavine nametnutih, nesposobnih, gramzi-
vih, nepravednih, ovisnih o stranom faktoru i uz sve to 
okrutnih vladara, naslijedili su posvuda rasprostranjenu 
korupciju, slabe državne institucije, otuđene izvansi-
stemske centre moći i, što je najgore, poprilično ugu-
šen kreativni duh naroda. Obzirom na takvo činjenično 
stanje, pozitivna energija koju je oslobodilo arapsko 
proljeće pravi je Božji dar i trebala bi biti primjereno 
iskorištena za reformu cjelokupnoga društva. No, to će 
- i u najboljoj varijanti - ići dosta teško i zahtijevat će 
veliku strpljivost, umijeće i posvećenost.

Bilo bi veoma loše, u neku ruku i pogubno, ako bi 
nove strukture pokazale nesposobnost i neodgovor-
nost u upravljanju zemljama na čijem su se čelu našli, 
te ako bi se desilo ono što se već desilo u nekim musli-
manskim zemljama prije nekoliko vremena. U Sudanu 
je npr. 1989. godine na vlast došao islamski opredije-
ljeni Hasan Turabi. On je tada predstavljao nadu mu-
slimanskih naroda širom svijeta. Očekivalo se da će on 
pokrenuti pozitivne procese u toj zemlji i biti inspiracija 
drugima u uređenju zemlje i pokretanja zamajaca na-
pretka. Međutim, njegova je vlast dovela do razaranja 
Sudana, a nedavno i do amputacije jednog njegovog 
dijela. Drugi neuspjeh islamski orijentiranoga vođstva 
desio se u Afganistanu. Tamošnjim islamskim liderima: 
Rebbaniju, Sejjafu, Hikmetjaru i dr. muslimani su pružali 
nesebičnu pomoć i pomagali ih i moralno, i materijalno, 
i vojno i u ljudstvu. Rezultat je bio porazan: Afganistan 
je razoren do jezivih razmjera, ekonomski uništen, voj-
no unakažen i politički slab i zavisan, a zemlja je vraće-
na u kameno doba.

Hamasova vlada u Gazi, odnosno neadekvatnost nje-
nih postupaka i nastupa, Gazu je razorila i oduzela joj 
mnogo života.

CRVENA LINIJA

Ne može se prenebregnuti činjenica da postoji jed-
na nevidljiva „crvena linija“ u ovim događanjima, koju 
će biti opasno preći. Svakoj pojedinoj arapskoj zemlji 
moćni faktori sa strane - dva duga stoljeća duboko in-
korporirani u zbivanja na tom geografskom području 
- dopustit će, makar i preko volje, da poduzme šta hoće 
i uredi svoj društveni ambijent kako želi, ali dvije stvari 
neće dozvoliti: da na bilo koji način bude ugrožen Izra-
el – dugoročni zapadni projekat u tom dijelu svijeta – i 
nafta - zapadni interes najvišeg ranga. I Zapad i Izrael 
zapravo strahuju od onog što bi se, potencijalno, moglo 

I Zapad i Izrael zapravo strahuju 

od onog što bi se, potencijalno, 

moglo dogoditi, što bi arapsko 

proljeće moglo iznjedriti, a to su: 

puna politička neovisnost arapskih 

zemalja i istinska demokratija 

u njima. To dvoje se, naime, 

direktno konfrontira s izraelskim 

aspiracijama i zapadnjačkim 

kontroliranjima prirodnih resursa 

kojima te zemlje raspolažu, prije 

svega naftom.

dogoditi, što bi arapsko proljeće moglo iznjedriti, a to 
su: puna politička neovisnost arapskih zemalja i istinska 
demokratija u njima. To dvoje se, naime, direktno kon-
frontira s izraelskim aspiracijama i zapadnjačkim kon-
troliranjima prirodnih resursa kojima te zemlje raspola-
žu, prije svega naftom. Stoga će, u to ne treba sumnjati, 
biti uloženi veliki napori da se umanji uspješnost novih 
vladara, nastavi politička potčinjenost arapskih zemalja 
i onemogući uspostava istinske demokratije u njima. 
U Egiptu se već vodi proces protiv devetnaest Ameri-
kanaca iz američkih nevladinih organizacija za razvoj i 
unaprjeđenje demokratije, koje djeluju u Egiptu. Nove 
egipatske vlasti tvrde da posjeduju nedvosmislene do-
kaze o njihovoj „upotrebi sredstava u svrhe koje im nisu 
dozvoljene“. Drugim riječima: u finansiranje aktivnosti 
na destabilizaciji prilika. 

Velika Britanija je svoje imperijalne aktivnosti i oku-
paciju zemalja i porobljavanje tamošnjih naroda u 18., 
19. i dijelu 20. stoljeća pravdala tvrdnjom da to radi u 
ime plemenitih napora samožrtvovanja u nastojanju 
da donese prednosti kršćanstva i svjetske civilizacije 
neprosvijećenim Azijcima i Afrikancima, dok je današ-
nja vodeća zapadna sila, nasljednica Velike Britanije, 
npr. svoju okupaciju Iraka i Afganistana predstavila kao 
nesebičnu kampanju da se donesu blagoslovi „demo-
kratije“ neprosvijećenim muslimanskim narodima.

IZAZOVI GODINA KOJE DOLAZE

Iako arapska politička scena nije jednoobrazna ni 
monolitna, njenu osnovnu potku, njenu suštinu čini 
egipatska organizacija Muslimanska braća (El-Ihvanu-
l-muslimun), koju je još 1928. godine osnovao i danas 
popularni Hasan el-Benna (1906-1949), ubijen u atenta-
tu 1949. godine. Oni bi trebali biti i najzrelija i najbolje 
organizirana politička grupa u arapskome svijetu, obzi-
rom na svoje dugogodišnje iskustvo i djelovanje. Stoga 
je i njihova odgovornost za buduće tokove jako velika. 
Iako su od početka pedesetih godina, pa sve do pada 
Mubarakovog režima u Egiptu, ali i u zapadnim medi-
jima, uglavnom predstavljani kao najveća opasnost po 
regiju, proganjani, mučeni i ubijani; etiketirani kao ek-
stremisti, teroristi, fundamentalisti i sl., njihovo razumi-
jevanje islama je, ipak, racionalno što ih u tom pogledu 
čini vrlo tolerantnim i spremnim na dijalog, te zgodnim 
sagovornicima s drugim vjerskim zajednicama. 

Hasan el-Benna je zagovarao punu reformu pojedin-
ca, porodice i društva, ali i vlasti, u skladu s izvornim 
učenjima islama i snažno se zalagao za dijalog s neisto-
mišljenicima. Stoga će biti od velike važnosti ako se i 
njegovi nasljednici budu držali tog kursa i ako, svojim 
samoprijegorom i entuzijazmom, uspiju u Egiptu izno-
va oživiti duh progresa, istraživanja, slobodnog izraža-
vanja i pravednosti – onaj duh koji je jednom ranije vla-
dao na tim prostorima. Žak Resler (Jacques S. Restler), 
direktor Instituta za proučavanje islama u Parizu, u 

svojoj knjizi Arapska civilizacija taj duh portretira ovako: 
„Onome što se moglo vidjeti od devetog do dvanae-
stog stoljeća ne može se naći premca ni u jednom rani-
jem vremenu. Na svakom mjestu je bilo bezbroj polica 
s knjigama, hiljadama džamija su brujala rječita obraća-
nja učenjaka, stotinama dvoraca odzvanjala su pjesnič-
ka ili filozofska pojanja, putevima su krstarili geografi, 
historičari i vjerski učenjaci u potrazi za spoznajama... 
To je bilo vrijeme najveće duhovne budnosti u čitavoj 
islamskoj povijesti.“ (Str. 100 u arapskom izdanju)

To bi bila velika pobjeda za sve opcije koje svoje dje-
lovanje zasnivaju na islamu, jer ono što se bude doga-
đalo u Egiptu reflektirat će se i na druge arapske zemlje. 
Egipat je, tradicionalno, ključna zemlja arapskog svijeta 
– smatra se da je, kada je on snažan, snažna i arapska 
nacija, i obratno. 

U Tunisu je mudri Rašid el-Ganuši – trenutno možda i 
najzrelija figura na čitavoj arapskoj društvenoj sceni - u 
vlast već unio taj duh, čime je sačuvao stabilnost, osi-
gurao jedinstvo Tunižana i priskrbio povjerenje naroda. 
Naime, za prvog čovjeka tuniske vlade doveo je vrijed-
nog i čestitog intelektualca Munsifa el-Merzukija, iako 
nije član njegove, već tek treće po snazi političke stran-
ke u Tunisu, no jest odan vrijednostima svoga naroda i 
sposoban da obavlja tu funkciju. Stoga glas jednog čla-
na Ganušijeve Nehde, koji se nedavno, nakon osvajanja 
vlasti, stao snažno zalagati za uvođenje višeženstva u 
Tunisu, zvuči kao glas izgubljenog. 

Ono čemu će nove vlasti u arapskom svijetu - obzi-
rom na svoju proklamiranu islamsku orijentaciju - mo-
rati posvetiti naročitu pažnju bit će kritička valorizacija 
tradicije i afirmiranje onog izvornog, uvijek svježeg, 
realističnog i dinamičnog shvatanja vjere, te rad na 
prosijavanju kulturne scene, islamske pravne nauke, 
ekonomske misli i bankarskog i obrazovnog sistema. 
Ta područja moraju doživjeti novu razradu i ponudi-
ti islamska i istovremeno efikasna rješenja na izazove 
ovog vremena. Taj proces treba započeti što prije, a on 
će biti i mukotrpan i dug, obzirom na dugovremenu od-
sutnost inventivnosti u tim sferama. 

Novonastale okolnosti su tom procesu otvorile put. 
Možda to znači i početak jednog novog doba za mu-
slimane – početak ostvarenja nečeg što je još davno 
najavio Poslanik Muhammed, a.s. Naime, imam Ahmed 
u svom Musnedu bilježi zanimljiv hadis, kojeg hadiski 
stručnjaci ocjenjuju vjerodostojnim, koji glasi: „Među 
vama će se vjerovjesništvo zadržati koliko to Allah bude 
htio, a onda će ga Allah, kad htjedne, okončati. Zatim će 
nastupiti hilafet koji će biti na tragu poslanstva i trajat će 
koliko Allah htjedne da traje, pa će i njega Allah podići. 
Potom će nastupiti monarhistička dinastička vlast, pa će i 
ona trajati koliko Allah htjedne da traje, a onda će podići i 
nju. Iza nje će doći diktatorska vlast i trajat će koliko Allah 
htjedne da traje, pa će Allah i nju podići. Potom će opet biti 
uspostavljen hilafet koji će biti na tragu poslanstva!“ „I tu 
je“ – kaže prenosilac – „Poslanik zašutio!“

DUHOVNOST BOŠNJAKA P i š e :  N u s re t  Čo l o

Uzimajući temu Mevlevihana na Bendbaši 
kroz neobjavljene osmanske izvore kao 
cilj svog istraživanja, bio sam svjestan da 
će biti  potrebno uložiti veliki trud da bi 
se, stavivši onu posljednju točku, moglo 

reći: «Završio sam dobar posao». Sada kažem da je  tre-
balo uložiti izuzetno veliki trud da se završi samo prva 
faza puno šireg istraživačkog projekta Mevlevihana na 
Bendbaši kroz neobjavljene osmanske izvore.

Problemi koji su se pojavljivali u vezi sa izvorima nisu 
proizlazili iz  njihovog nedostatka (mada je neke izvore 
bilo veoma teško naći ), već iz razloga što je čitanje izvo-
ra tjeralo da se njihov broj povećava . Hoću reći, tema 
je takva da sam iščitavajući građu u svome postupku 
išao sve šire, što mi je u jednom trenutku izgledalo kao 
izuzetno zahtjevan posao i poduhvat. Razlog tome je 
veoma složena problematika izvora po kojima će tre-
bati objasniti: nastanak tekije, kojem derviškom redu je 
pripadala, objasniti ili upotpuniti “silsilu” tj. rodoslovno 
stablo mevlevijskih šejhova, istražiti njen vakuf kao i 
njen nestanak.

Iz ovoga problema nastojao sam izaći koncentriraju-
ći se na dvije temeljne odrednice: saznati šta o tome 
pisani izvori saopštavaju i uporediti ih sa već poznatom 
literaturom. Na samom početku istraživanja shvatio 
sam, da sve ono što je bitno za spomenutu temu treba 
dotaći tek u kratkim crtama a da najveći dio svoga rada 
trebam posvetiti prikupljanju izvorne građe, tako ne-
ophodne u bilo kojem projektu, kako bi i ovaj projekat 
dobio svoju  «fizionomiju». U želji da započnem obradu 
teme koja će na najbolji mogući način, i shodno mojim 
trenutnim mogućnostima, ponuditi odgovore na pita-
nja koja  se nameću u vezi mevlevijske tekije na Bend-
baši, ja sam izvršio prikupljanje spomenute građe.

Nakon inicijative za ponovnu izgradnju Isa-begove 
tekije od strane udruženja “Obnova Isa-begove tekije” 
1999. godine, čini se primjerenim, možda čak i neop-
hodnim, ukazati na neke, za sad još uvijek neriješene, 
probleme iz historije ovog objekta.

Do sada je uvijek kao najpouzdaniji izvor o Isa-bego-
voj tekiji korištena i prezentirana Isa-begova vakufna-
ma iz 1462. godine. Po originalnoj vakufnami, Isa-be-
gova tekija se sastojala od “tri krila/sobe (buyūt), jedne 
štale, jednog dvorišta (harem) i ostalog što joj pripa-
da…”; zgrada se trebala koristiti kao tekija i konačište 
za siromašne (fukara), bilo da su taleba, sejidi, gazije ili 
seyyahini( putnici-namjernici). Hrana (meso, riža, hljeb i 
lonac/čorba) treba da se kuha za goste(misafire), koji tu 
mogu odsjesti do tri dana; lonac/čorba (maraq) se tako-
đe treba obezbijediti za hizmećare tekije a višak podi-
jeliti siromašnoj djeci Sarajeva (hazihi`l-qasaba). Zajed-
no sa tekijom, na desnoj obali Miljacke u selu Brodac, 
Isa-beg je podigao most na Miljacki i za održavanje ova 
dva objekta zavještao nekoliko mlinova, hamam, han, 
više dućana, te veliki broj obradivog zemljišta, njiva i 
vrtova u tom području. 

Iako je Isa-begova vakufnama dostupna već duže 
vrijeme, a Isa-begova tekija bila u više navrata predmet 
istraživanja, u podacima koji su proizišli kao rezultat 
ovih istraživanja još uvijek postoji popriličan broj neja-
snoća i neriješenih problema. Tako, naprimjer, podaci 
koje nudi neka literatura u vezi Isa-begove tekije nije 
u potpunosti u skladu sa sadržajem Isa-begove va-
kufname, što navodi na zaključak da su neki dijelovi 
vakufname svojevremeno pogrešno prevedeni, tako 
da oni koji su se kasnije oslanjali na taj prevod, radije 
nego na izvorni tekst, također daju nejasne ili pogrešne 
podatke.

Mevlevihana 
na Bendbaši
K R O Z  N E O B J AV L J E N E  O S M A N S K E  I Z V O R E

PITANJE NASTANKA  TEKIJE NA BENDBAŠI

Kolika je bila važnost tekije, vidljivo je i po tome što 
se cijelo naselje koje je nastalo oko nje smjerom sjeve-
rozapad – istok, od Bendbaše do Baščaršije, nazivalo 
Mahalom Isa-begove zavije, koja je po popisnom def-
teru iz 1515-16. godine, dovršenom u prvoj dekadi mu-
harrema 922 hidžretske godine, tj. 5-14. februara 1516. 
godine (Istanbul Başvekalet Arşivi; Tapu Tahrir defteri) 
imala 31 kuću, 21 neoženjenog i 2 kuće udovica.  Po dru-
gom popisnom defteru iz 1528-1530. godine (Istanbul 
Başvekalet Arşivi; Tapu Tahrir defteri) i vakufnami Musli-
huddina Čekrekčije za njegovu džamiju na Baščaršiji iz 
1526. godine, saznajemo da je mahala zavije rahmetli 
Isabega ustupila svoje mjesto mahali mesdžida Musli-
huddina Čekrekčije. Također, napominjemo da se u ne-
posrednoj blizini Isa begove zavije, na mjestu današnje 
Vijećnice nekada nalazila i Turna Dedeova tekija, o kojoj 
nažalost ne posjedujemo nikakvih dokumenata, ali čiji 
naziv Dede (sam izraz dede predstavlja osobu koja je 
u vremenskom rasponu od 1001 dan završila edukaci-
ju strogo koncipiranog mevlevijskog usula zajedno sa 

hizmetom u tekiji, što se u mevlevijskoj terminologiji 
naziva čilla)  asocira na njen  mogući mevlevijski usul. 

U vakufnami Mehmeda Čelebije, koja je sastavljena i 
legalizirana početkom mjeseca ramazana 867. hidžret-
ske godine, tj. u prvoj polovini mjeseca maja 1463. go-
dine, također se spominju vakufi mesdžida i imareta u 
tekijskoj mahali u Tetovu. Iz originalne Isa begove va-
kufname za njegove zadužbine u Skoplju saznajemo 
da je on u „blizini  medrese sagradio jedan hanegah za 
putnike namjernike, uboge, bogate i druge“. Po nekim 
novim podacima koje posjedujemo, mevlevijsku teki-
ju u Skoplju, uz Sari Saltukovu tekiju na Buni, možemo 
ubrojiti među najstarije derviške tekije izgrađene na tlu 
bivše Jugoslavije; što, međutim, iziskuje dodatna istra-
živanja. Iz originalnih Isa begovih vakufnama saznaje-
mo da je Isa beg napravio po jednu zaviju u Skoplju, 
Solunu i  Sarajevu, što nesumnjivo govori da je tekija na 
Bendbaši u samom svom početku morala  biti mevlevij-
ske orijentacije. 

Uporednom analizom Isa begovih vakufnama za nje-
gove objekte u Sarajevu i  Skoplju dolazi se do zaključka 
da je vakufe koje je posjedovao u Sarajevu i u ostalim 

dijelovima Bosne u slučaju bilo kakve promjene bio 
potčinio svom vakufu u Skoplju. Iako je Isa begov vakuf 
za Skoplje stariji od vakufa za grad Sarajevo, sarajevski 
vakuf je kroz sidžil proveden i ozvaničen, 1462. godine 
kada je morala nastati, ili čak par godina i prije, mevle-
vihana na Bendbaši; a skopska mevlevijska tekija oko 
1469. godine kada je na šerijatskom sudu legalizirana 
vakufnama za Skoplje, u čijoj šerijatskoj ovjeri je potpi-
sano sedam kadija: Mahmud Suali, hadži Sinan, derviš 
Mehmed, Mehmed ez-Zejreki, Numan, Mubarek i Ab-
dullah sin Alijin svi redom kadije iz Sarajeva, što je još 
jedan prilog postojanju jake duhovne veze između ova 
dva najznačajnija grada tadašnjeg Isabegovog krajišta. 
U vakufnami se među knjigama koje je Isa beg uvakufio 
za grad Skoplje spominje i glavno mevlevijsko djelo od 
27.000 stihova (bejtova) poznato po naslovom „Mesne-
vi Manevi“, čiji je autor osnivač mevlevijskog reda Dže-
laludin Rumi.

PITANJE O USULSKOJ ORIJENTACIJI TEKIJE NA BENDBAŠI

Iako, u Isa-begovoj vakufnami nije precizirano ko-
jem derviškom redu pripada zavija uz  musafirhanu, u 
kontekstu određivanja njenog derviškog usula- prav-
ca, do sada je većina istraživača  bila složna u tome, da 
je tekija bila mevlevijskog reda.  Ali dok prva skupina 
istraživača tvrdi da je njena mevlevijska orijentacija ve-
zana samo za kasniji period njenog postojanja, i svo-
je mišljenje bazira na tome da  Isa-begova vakufnama 
implicitno ne sadrži nikakve podatke o aktivnostima 
ove tekije u ranim godinama njenog postojanja., dru-
ga je pak na stanovištu da je Isa-begova tekija prera-
sla u značajan mevlevijski centar već u toku prva dva 
stoljeća njenog postojanja. S obzirom da je Isa beg, po 
podacima koje sami dokumenti daju, bio mevlevi, isto-
vremeno je pripadao i ahijskom bratstvu – esnafskoj 
londži kako u Sarajevu tako i  u Skoplju. Iz originalnih 
osmanskih dokumenata, saznajemo da je ona zaista 
pripadala mevlevijskoj derviškoj orijentaciji, jer se u ne-
objavljenim originalnim dokumentima Mevlevijska za-
vija na Bendbaši ovako navodi: Isa beğin bina eylediği 
zavije-i Mevleviyye`nin ba-meşihat-name post-nişinliği 
rafi´-i tevki` refi`-i`ş-şan-i Hakani... , ili Saray-Bosna`da 
Bend-başı nam mahall`da vaki` Mevlevi han-gahi ... , ili 
nefs-i Saray’da vaki’ zaviyyesi vakfin tevliyyeti ber-vech-
i hasbi kenduya tevcihisi babında....inayet ve ber minval 
meşruh tevcih içün medine-i Konya’da vaki’ Hazreti Me-
vlana Celaluddin kuddise sirruhu’l-’ala sulalesinde es-
Seyyid eş-şeyh el-hacc Mehmed dame takvahu ... itd.

Iz neobjavljenih osmanskih dokumenata također sa-
znajemo da je Isa begov sin „vojvoda istočnih strana“ 
Mehmed Čelebi, u periodu od 1462-1468. godine kao 
gospodar Pavlovića zemlje, zaslužan za razvoj Rogati-
ce gdje je dao sagraditi jednu tekiju. Sam naziv „Čelebi“ 
(ime koje su obično nosile mevlevije i mevlevijski šej-
hovi) uz njegovo ime asocira na njegovu mevlevijsku 
orijentaciju. Među posjednicima timara koji pripadaju 
Isa begu spomenuti su njegovi gulami (ratnici): čelebi 
Gazanfer, saki Karadža, pir Mehmed i drugi, čiji mahlasi 

(pseudonimi) govore o njihovom derviškom opredje-
ljenju (Krajište Isa-bega Ishakovića, Zbirni katastarski 
popis iz 1455. godine).

Da je u porodici Isa bega Ishakovića, a i u okruženju 
njegovom, zaista egzistirao jak tesavvufski (derviški) ži-
vot, govori i činjenica da je čak i njegova unuka, kćerka 
hadži Mehmeda, hadži Aiša uvakufila svoja dobra za 
tekiju Ismail Hakki Bursevi u Skoplju, koja je pripada-
la džilvetijskom tarikatu inače jako bliskom mevlevij-
skom usulu. U originalnoj vakufnami hadži Aiša izričito 
uslovljava sljedeće: „Ovaj moj vakuf koji je prethodno 
pobrojan uvakufila sam za  tekiju i sveti mesdžid koje 
sam sama podigla,  s tim da pripada redu džilvetija, te 
da se iz vakufskih prihoda troši za njihovo popravljanje 
i održavanje.“ Među prisutnim svjedocima čina legali-
zacije upisani su i hadži Derviš, Hajri-zade Hasan Čelebi, 
Abdi Muezin sin Ahmeda Čelebija, Kara Bıyık-zade Šejh 
Abdullah, svi derviške orijentacije. 

RODOSLOVNO STABLO MEVLEVIJSKIH ŠEJHOVA

U pokušaju da ustanovimo ko su bili šejhovi mevle-
vijske tekije na Bendbaši, suočili smo se sa veoma 
oskudnim podacima, posebno za prvi period njenog 
postojanja. No bez obzira na sve mi ćemo pokušati dati 
listu šejhova koji su se smjenjivali u mevlevijskoj teki-
ji na Bendbaši, pa ćemo spomenuti samo one za koje 
imamo sigurne podatke: 

*Atik dede (kraj XVI i prva polovina XVII stoljeća), 
*Tevekkuli dede (prva polovina XVII stoljeća), 
*šejh Abdul-fettah (umro 1709. godine), 
*šejh Starac (umro 1757/58.), 
*šejh Ataullah (umro 1759/60.), 
*šejh Sarač Ahmed (umro 1770/71.), 
*Mustafa Mlivar (umro 1777.), 
*šejh Čelengir (umro 1798/99.), 
*šejh Salih dede, 
*šejh Ibrahim mevlevi, 
*Osman dede bin Mustafa (umro 1814. godine), 
*šejh Lutfullah bin eš-šejh Osman mevlevi (umro 

1860. godine), 
*Muhammed šejh Fikri (umro 1879.) i 
*šejh Ruhi (umro 1924. godine). 

Ovo rodoslovno stablo mevlevijskih šejhova na 
Bendbaši treba svakako još dodatno istraživati kroz 
originalne dokumente, no u listu  mevlevijskih šejhova 
treba uvrstiti i dvojicu mevlevijskih derviša pokopanih 
na Šehovoj Koriji, Sultana Ahmeda i Abdala Mahmuda, 
koji su u drugoj polovini XVII stoljeća došli iz centralne 
mevlevijske tekije Asitane iz Konje (oko 1662/63. godi-
ne). Pošto se iz izvora koji su pohranjeni u Gazi Husrev 
begovoj biblioteci vidi da su ova dvojica šejhova dali 
novac da se restaurira dotad dotrajala Silahdar Musta-
fa pašina tekija u Sarajevu, možemo zaključiti da nisu 
pripadali kalenderijskim – putujućim dervišima, kako je 
to interpertirano, već, sasvim suprotno, da su upućeni 
sa određenom vazifom iz centralne mevlevijske tekije 
iz Konje u Sarajevo. 

NESTANAK MEVLEVIJSKE TEKIJE NA BENDBAŠI

Mevlevizam u Sarajevu se ispoljavao, i formalno i su-
štinski, na način kao što je to prakticirano i u centralnoj 
mevlevijskoj tekiji u Konji, naravno uz izvjesne specifič-
nosti i modifikacije. U mevlevijskoj tekiji na Bendbaši 
svakog petka poslije džume namaza obavljao se za-
jednički zikr – mukabela sa mevlevijskim plesom sema. 
Osim toga bio je običaj da se 27. večeri mjeseca ramaza-
na poslije teravih namaza obavi sjedeći zikr  u Gazi Hu-
srev-begovoj džamiji u Sarajevu, a u maju i junu odlazilo 
se u posjetu mevlevijskim šejhovima na Šehovoj Koriji 
Sultan Ahmedu i Abdal Mahmudu, gdje je nekada bio 
mevlevijski ljetnikovac (londža). U Sarajevu je to narod 
nazivao mevlevijskim teferičima, zbog čega je posjeta 
imala masovni karakter. Tekija je izdržavana sredstvima 
iz Isa begovog vakufa koji potječe iz 1462. godine, kao 
što je to i spomenuto u njegovoj vakufnami, s tim što 
se s vremena na vrijeme obim vakufske imovine mije-
njao, tako da je u zadnjem  periodu svoga postojanja 
mevlevihana na Bendbaši bila izdržavana iz vakufa na-
kibul-ešrafa, mevlevijskog šejha es-Sejjda Muhamme-
da Fadil paše Šerifovića, što nam govori da je već tada 
vakuf Isa bega Ishakovića za izdržavanje mevlevijske 
tekije na Bendbaši bio na izmaku. Tanzimatske reforme 
u Osmanskom carstvu, Nizam-i džedid, koje je izvršio 
sultan Mahmut II, zatim pad Bosne pod austrijsku vlast 
poprilično su oslabili veze mevlevihane na Bendbaši sa 
centralnom mevlevijskom asitanom u Konji. Posljednji 
šejh sarajevske mevlevijske tekije bio je šejh Ruhi Še-
hović koji je pohađao i završio Atmejdansku medresu, 
a derviško znanje upotpunio kod šejha Skender pašine 
tekije Arifa Ješila. Šejh Ruhi služio se turskim, arapskim, 
perzijskim i njemačkim jezikom, poznavao je tradicio-
nalnu medicinu i ilmi havvas. U 33. godini života odlazi 

u centralnu mevlevijsku tekiju u Konji s ciljem mevlevij-
ske edukacije koju je uspješno okončao 1907. godine 
(to je zvanično ubilježeno u protokolu asitane u Konji 
pod brojem 129/2819). Nakon povratka u Sarajevo s 
velikim uspjehom počinje okupljati pristalice mevlevij-
skog reda i formirati značajnu grupu derviških ihvana. 
Mevelvijska tekija počinje privlačiti pažnju brojnih po-
sjetilaca među kojima se uskoro pojavljuju mnogi za-
ljubljenici mevlevizma. Npr. pamti se nastup mutriba, 
orkestra mevlevijske tekije u dvorištu Careve džamije u 
Sarajevu, prilikom ustoličenja reisul – uleme Džemalu-
dina Čauševića 1914. godine, koji je također i sam bio 
mevlevijski derviš. O tome je sačuvana foto dokumen-
tacija u Gazi Husrev begovoj biblioteci. 

Na mjestu post-nišina mevlevijske tekije na Bend-
baši, kao posljednji mevlevijski šejh,  bio je Ruhi efendi 
[k.s.] koji je na toj dužnosti ostao sve do svog preselje-
nja 29. oktobra 1924. godine. Nakon smrti šejha Ruhije 
aktivnost tekije je u formalnom smislu nastavljena; no 
istinski mevlevijski usul je sa njegovim odlaskom pre-
stao da egzistira. Nestalo je muzičkog spektakla i prak-
tičnog mevlevijskog obreda, nema više plesača semaa i 
njihovih lepršavih nošnji; no uprkos svemu, čak i poslije 
ukidanja mevlevijske tekije, (koje je kulminiralo nje-
nim zatvaranjem 1952. i konačnim fizičkim uništenjem 
1957. godine) u Sarajevu je mevlevizam kao religiozni 
fenomen i kao tradicija ostao da i dalje živi, ali samo kao 
intelektualno-moralni aspekt. 

Da zaključimo, mevlevizam kao specifična duhovna 
derviška komponenta, baziran na učenju hazreti Mevla-
na Dželaludina Rumija [k.s.], imao je višestruki značaj i 
ulogu u istoriji grada Sarajeva, ali i ogromni značaj čak 
i u društveno-političkoj istoriji u širem kontekstu. Naro-
čito ako se ima u vidu bliskost mevlevijskih šejhova sa 
sultanovim dvorom i njihova sveopća prisutnost u go-
tovo svim dijelovima Osmanskog carstva.

KATEDRA P i š e :  A k a d e m i k  Fe r i d  M u h i ć

KULTURA I 
DEMOKRATIJA, 
DISKRIMINACIJA 
I PREDRASUDE

Kristofer Koldvel naglašava potrebu da se 
isključi kulturni utjecaj islama na Euro-
pu zbog toga što dovodi do većeg broja 
problema. Tako, prema njegovoj ocjeni, 
islam praktično ne razlikuje, ne razdva-
ja, ne dijeli društvo na crkveni i sekularni 

dio, nego ga posmatra kao organsko jedinstvo ova 
dva aspekta, dok Europa insistira na sve jačoj podi-
jeli i razdvajanju crkve od države. Isto tako, europske 
aspiracije za što veću kulturnu i religijsku toleranciju 
bitno ograničavaju njihovu sposobnost da kritiziraju 
islam danas na način na koji je nekada islam kritizirao 
kršćanstvo. Kao dokaz i ilustraciju ove tvrdnje Koldvel 
navodi sve brojnije tužbe muslimana koji se poziva-
ju na europske zakone o zabrani govora mržnje (hate 
speech), da bi se odbranili od svake, pa i opravdane 
kritike, izvrćući ih u primjere vrijeđanja islama i mu-
slimana. Istovremeno, dodaje kolumnista Koldvel, slu-
čajevi otvorenog nasilja i zločinački akti kakvo je bilo 
ubistvo režisera Tea van Goga, zbog kritičkog tretma-
na žene u islamu u filmu Potčinjavanje (Submission), 
potvrđuju netolerantnosti muslimana na pravo i slo-
bodu izražavanja!

Interesantno je da ni Kristofer Koldvel, kao i niko 
od njegovih čitatelja, ne vidi da ovdje nema nikakve 

Da bi se u budućnosti maksimalno smanjila opasnost od ovakvih incidenata, neophodno je putem svih medija na teritoriji 

EU podvući kulturološki ključnu činjenicu: Islam je kultura u kojoj se ne tolerira uvredljiv govor. Vrijeđanje bilo koje religije 

najstrožije je zabranjeno muslimanima na više mjesta u Kur’anu, kao i u desetinama sačuvanih hadisa, dakle dokumentiranih 

predanja iz života Poslanika Muhameda a.s.! Kao što muslimani sankcioniraju svako vrijeđanje drugih monoteističkih 

religija naroda četiri Knjige, pa čak i samo ogovaranje ljudi koji nisu prisutni razgovoru, bilo uzajamno, bilo kroz vrijeđanje i 

ogovaranje nemuslimana, tako ne toleriraju ni kada nemuslimani vrijeđaju njih.

Izvod iz knjige „Islamski identitet Europe“

proturječnosti. Naprotiv, muslimani koji u svojoj kul-
turi očigledno ne poznaju uvredljiv govor kao stavku 
u inventaru slobodne komunikacije i prava na slobodu 
izražavanja, principijelno, iz dubine sopstvene kultur-
ne tradicije, protestiraju protiv govora mržnje poziva-
jući se, kao dobri građani, na postojeće zakone, kad 
god je moguće da se problem riješi sudski. Međutim, 
obzirom na činjenicu da je sudsko rješenje izostalo u 
slučaju tužbe protiv režisera Tea van Goga, dakle da je 
odbijeno upravo pozivanjem na slobodu izražavanja, 
koji je u očima muslimana definitivno bio kriv upravo 
za zakonski proskribiran akt govora mržnje, u njihovoj 
odluci da sami kazne prekršitelja nije bilo ničeg pro-
turječnog, koliko god imalo mnogo toga što je nedo-
pustivo i sporno u ravni ocjene težine samog djela! 
Ovome treba dodati i činjenicu da su isti oni mediji 
koji do danas ne prestaju podsjećati na ubistvo Tea 
van Goga, prešutjeli ili jedva da su i spomenuli ubistvo 
muslimanke, „izbodene mučenice“, u sudnici jednog 
njemačkog suda, samo zato što je bila pokrivena bur-
kom, kao i njenog muža, koji je napadnut samo zato 
što je svojoj supruzi dopustio da se odijeva u skladu 
sa islamskom tradicijom umjesto da je prisili da se odi-
jeva na način kako se odijevaju nemuslimani, koje je 
izvršio jedan kršćanin fundamentalist i anti-islamist, 
u sudnici u Njemačkoj. O ovoj nevjerovatnoj razlici u 
tretmanu zločina počinjenih nad muslimanima i zlo-
čina koje počine muslimani svih europskih medija bez 
izuzetka, najbolje govori činjenica da niko od urednika 
tih časopisa ili TV emisija, pa i niko od miliona građana 
Europe koji znaju da je ime čovjeka ubijenog zato što 
je vrijeđao vjerska osjećanja muslimana Teo van Gog, 
sasvim sigurno ne zna ime muslimanke ubijene u sud-
nici samo zbog toga što je njeno lice bilo pokrivena 
burkom, kao ni ime njenog muža ubijenog samo zato 
što je njen muž! Upitajte se, dragi čitatelju, znate li vi 
njihova imena!?

Da bi se u budućnosti maksimalno smanjila opa-
snost od ovakvih incidenata, neophodno je putem 
svih medija na teritoriji EU podvući kulturološki ključ-
nu činjenicu: Islam je kultura u kojoj se ne tolerira 
uvredljiv govor. Vrijeđanje bilo koje religije najstrožije 
je zabranjeno muslimanima na više mjesta u Kur’anu, 
kao i u desetinama sačuvanih hadisa, dakle doku-
mentiranih predanja iz života Poslanika Muhameda 
a.s.! Kao što muslimani sankcioniraju svako vrijeđanje 
drugih monoteističkih religija naroda četiri Knjige, pa 
čak i samo ogovaranje ljudi koji nisu prisutni razgo-
voru, bilo uzajamno, bilo kroz vrijeđanje i ogovaranje 
nemuslimana, tako ne toleriraju ni kada nemuslimani 
vrijeđaju njih. Ova razlika u pristupu vrijeđanja svih, a 
posebno vjerskih osjećanja, koje je u islamu izuzeto iz 
kategorije prava i slobode na govor, ujedno je bitna 
kulturološka i antropološka razlika između recepcije 
čina uvrede kod muslimana i kod nemuslimana! Sto-

ga, treba sistematski i u svakoj prilici ukazivati na ovu 
kulturološku razliku da bi se ne samo izbjegle ekstre-
mne i masovne reakcije muslimana kakve su inicirali 
Salman Ruždi svojim knjigama, autor naručenih kari-
katura u danskim časopisima, režiser Teo van Gog svo-
jim filmom i mnogi drugi, nego i da bi se tačno razu-
mjeli korijeni ovih nesporazuma i na njima zasnovanih  
nemilih događaja!

Nažalost, čini se da smo još veoma daleko od bilo 
kakvih ozbiljnijih inicijativa da se islamska i neislam-
ska kulturna tradicija u Europi suoče u kreativnom di-
jalogu i da se kroz takav instruktivan i otvoren dijalog 
uzajamno shvate. Retorika vrijeđanja, podcjenjivanja 
i difamiranja muslimana, kao i sve raširenija praksa 
medijskog širenja rasističkih i nacionalističkih vice-
va na njihov račun, sve više dobija na popularnosti u 
nekim dijelovima Europe. Pritom, govor vrijeđanja, 
omalovažavanja i mržnje prema islamu i muslimanima 
sve češće ulazi i na vrata političkih institucija, pa čak i 
parlamenata većeg broja europskih država članica EU, 
našta nedvosmisleno ukazuje poznata novinarka Liza 
Bjurvald: „Umjesto da se legitimira kao notorni neo-
nacist, donedavno anonimni Bering Brejvik (optužen 
za napade u Norveškoj 2011.) je ovaj put jednostav-
no prihvatio ideologiju koja se javno zastupa u našim 
parlamentima i čak u sjedištima vlada.“ Podsjetimo i 
na činjenicu da je kampanja protiv dozvole za gradnju 
munara u Švicarskoj, tokom 2009. godine, bila toliko 
uvredljiva za muslimane i tako otvoreno neprijateljska 
prema islamu da su posteri koji pozivaju na referen-
dum u mnogim gradovima morali biti uklonjeni zbog 
svojih eksplicitno rasističkih poruka i likovnih rješenja!

KULTURNI MANIHEIZAM NEISLAMSKE EUROPSKE TRADICIJE       

Anti-islamska ideologija ne mora uvijek biti formu-
lirana eksplicitno uvredljivom retorikom. Primjer dis-
kretnije, ali ništa manje otrovne anti-islamske, rasistič-
ke, šovinističke ideologije predstavlja knjiga Turkey in 
Europe, koju je objavio autor skriven iza pseudonima 
Odysseus.  Objavljena 1900. godine, ova obimna knjiga 
na svakoj od 475 stranica legitimira njenog autora kao 
tipičnog, punokrvnog engleskog kolonijalnog gospo-
dara, koji u sebi ujedinjuje uloge benevolentnog pro-
svjetitelja i oholog gospodara. Svoje nemalo znanje 
pisac direktno zloupotrebljava, stavljajući ga u službu 
najgore vrste europskog šovinizma, anti-islamizma 
i ultranacionalističke arogancije. Vođen tom koloni-
jalističkom slikom koju je stvorio o sebi, ali i o Europi 
u cjelini, naš Odisej smatra za svoju obavezu da neu-
kom turskom i generalno muslimanskom čitateljstvu 
pokaže na djelu maksimalnu skrupuloznost naučnika, 
koji pedantno citira i korektno navodi izvore podataka 
kojima se služi, demonstrirajući istovremeno veličan-
stvenu beskrupuloznost bogomdanog mudraca kome 

ni na kraj pameti ne pada da obrazlaže svoje zaključ-
ke saopćene rečenicama intoniranim kao neopozive 
presude vrhovnog suda, na koje nema prava žalbe! 
Jer, kao što očigledno misli ovaj autor, oni (Turci, a s 
njima i svi drugi muslimani) dužni su slušati njega i 
pamtiti njegove riječi, a on njima nije dužan ne samo 
ništa objašnjavati, nego čak ni govoriti! Ali kad im se 
već ukazala ta velika čast, neka otvore uši.  „Ovako se 
skuplja činjenična građa“ - kao da kaže ovaj samozva-
ni perfidni „Albion/Odisej“ – „I to je ono što i vi, tupavi 
orijentalci, Turci i svi ostali muslimani, koliko god ina-
če bili glupi, možete naučiti ako se dobro potrudite! 
A ovako se tumače, jer razumijevanje nije vama dato. 
To ćemo, umjesto vas, učiniti mi, inteligentni, civilizi-
rani Europejci, na prvom mjestu mi Britanci!“  Karak-
teristična jednosmjerna struja, tipična za sve pred-
stavnike kulturnog, rasnog, nacionalnog i religijskog 
šovinizma, teče kroz mozak ovog sistematski, ali isto 
tako jednosmjerno educiranog erudite, sa hipertro-
firanom sposobnošću za kritiku i potpuno amputira-
nom sposobnošću za samokritiku. Nakon stotinu puta 
ponovljenih ocjena/presuda da su Turci glupi, krvo-
ločni, nesposobni da se bave uzvišenim stvarima, što 
se pripisuje činjenici da su muslimani, čime se čitava 
islamska civilizacija degradira u svakoj prilici i u svim 
aspektima socijalnog života, intelektualnih sposobno-
sti i moralnih odlika koliko god je moguće više, ovaj 
Odysseus, alias C.N. E. Eliot, direktno denuncira Turke 
kao narod koji nije stvorio ništa svoje i koji se u tom 
pogledu nalazi na samom dnu ljestvice svih naroda: 
„Kad čovjek bolje razmisli, Turci jedva da imaju nešto 
svoje, nešto što nije pozajmljeno od drugih. Njihova 
religija je arapska; njihov jezik je pola arapski i perzij-
ski, njihova umjetnost je perzijska ili vizantijska…“  

Njemu očigledno ni na pamet ne pada da se pita 
kako u tom pogledu stoje stvari sa Englezima, odno-
sno Britancima. Da se je samo letimično osvrnuo suo-
čio bi se sa činjenicama koje Britance spuštaju znatno 
niže na onoj ljestvici naroda koji nisu stvorili ništa. Jer, 
kad čovjek bolje razmisli, Britanci, a posebno Engle-
zi,  jedva da imaju nešto svoje, što nije pozajmljeno 
od drugih. Njihova religija je semitska; njihov jezik je 
85% romanski, latinski i grčki; njihova umjetnost je ita-
lijansko-francuska; njihovo bogatstvo je dobijeno ek-
sploatacijom ljudi iz prekomorskih kolonija i pljačkom 
prirodnih bogatstava drugih rasa i naroda; kao narod 
oni su ponajmanje autohtoni Briti i Sasi, a mnogo više 
pridošlice i uzurpatori Normani i Romani; čak i njihov 
najomiljeniji trenutak - tea time at five o’clock, omogu-
ćen je čajem, napitkom od biljke iz Azije,  koja nikada 
nije rasla u Engleskoj!     

Pa ipak, ono što je najveći gubitak i nenadoknadiva 
šteta ovakvih vještački nametnutih kriterija inspirira-
nih ideologijom supremacije i željom da se ponizi onaj 
drugi, zapravo je stvaranje neke vrste trajnog logičkog 
astigmatizma i totalnog sljepila pred činjenicama! Na-
ime, kakvi god bili u svjetlu Odysseus-ovog kriterija, i 
Turci Osmanskog carstva i Britanci su na samom vrhu 
liste naroda na osnovu svojih stvarnih dostignuća u 

politici, ekonomiji, umjetnosti, kulturi, u ratu i u miru! 
Nažalost, ovo sljepilo i astigmatizam već su uhvatili 
korijena i ubrzano prerastaju u veoma raširenu bolest. 
U tom pogledu malo šta se promijenilo u odnosu ne-
islamske naučne produkcije prema islamu i muslima-
nima od vremena ove studije objavljene 1900. godine 
pod pseudonimom Odysseus, do savremenih Report 
Studies. Zajednički imenitelj svih sličnih analiza, izvje-
štaja, naučno-istraživačkih projekata, kao i političkih 
inicijativa neislamskih institucija i autora, jeste njihov 
otvoren kulturni kolonijalizam. Eksplicitan, ofanzivan, 
brutalan; ili implicitan, defanzivan i rafiniran - ovaj 
kulturni kolonijalistički mentalitet čini bez izuzetka 
njihovu zajedničku referentnu tačku i markira njihov 
opći konceptualni okvir. Suština kulturnog kolonijali-
stičkog mentaliteta otkriva se u potpuno neupitnom 
uvjerenju, promoviranom u postulat da je u odnosu 
islamskih i neislamskih shvatanja, vrijednosti i tradici-
ja, uvijek jedna strana ispravna a druga pogrešna, jed-
na superiorna a druga inferiorna, jedna progresivna a 
druga retrogradna, pri čemu se samo po sebi podra-
zumijeva da je ova naša neislamska bez izuzetka i u 
svemu ona ispravna, superiorna i progresivna, a ona 
njihova islamska pogrešna, inferiorna i retrogradna. 

U ovom kontekstu, kulturni maniheizam neislamske 
europske tradicije predstavlja ne samo zajednički ime-
nitelj, nego i konstantu odnosa neislamske kompo-
nente identiteta Europe prema islamskom identitetu 
Europe. Samo iz perspektive nekritičkog postuliranja 
ovakvog rigidnog i dogmatskog manihejskog princi-
pa, koji sve što je islamsko klasificira u negativnu, a u 
svakom slučaju, nižu kategoriju, moguće je takvo ka-
pitalno ignoriranje antropološki relevantnih, pa čak i 
ključnih činjenica, stvoriti sliku univerzalno i apriorno 
superiornog kršćanskog i inferiornog islamskog druš-
tva, vrijednosnog sistema i duhovnog svijeta! Samo u 
takvoj nekritičkoj optici ideološkog astigmatizma bilo 
je moguće promovirati partikularne modele sopstve-
ne kulture i tradicije u obrazac „univerzalnih ljudskih 
vrijednosti“, sopstveno društvo neopozivo uzdići u 
idealni model „autentične realizacije slobode i ljudskih 
prava“, a sopstvene moralne standarde besprizivnim 
autoritetom ucrtati kao nulti meridijan koji hirurški 
precizno razdvaja „svijet dobra“ i „svijet zla“. Samo u 
ovom kontekstu mogla je nastati beskrajno arogantna 
predrasuda da identitet Europe čine samo kršćanski 
elementi (uz kasniju dopunsku korekciju koja se pro-
širila iznuđenim dodatkom judeo-kršćanski), kao i lu-
natički plitka ideja da se jedna tako snažna, imanentna 
civilizacijska komponenta kakva je islamska civiliza-
cija, koja je europski identitet suštinski oblikovala u 
kontinuitetu tokom poslednjih 14 stoljeća i presudno 
odredila njen današnji multicivilizacijski i multireligij-
ski identitet, može eliminirati infantilnim postupkom 
uobraženog pubertetlije koji u gnjevu odsiječe sliku 
svog brata sa zajedničke fotografije!?

STANAK

Skoro već jedno stoljeće 
nad Bošnjacima, od-
nosno nad njihovom 
sudbinom, lebdi eho 
krika i vapaja kojeg je 

iskazao Sakib Korkut, „jedno od 
najoštrijih naših pera“, intelektua-
lac najkristalnijih javno iznesenih 
bošnjačkih političkih stavova. On 
je povodom nekih reformi unu-
tar Islamske zajednice, kakve su i 
danas na djelu kod Bošnjaka, pri-
likom donošenja amandmana na 
Ustav Islamske zajednice, u jed-
nom svom uvodniku zavapio: „Bu-
dimo svoji!“ Nažalost, Korkut je 
već u istom tekstu iskazao skepsu 
i razočarenje u ishod tih reformi, 
jer je znao koliko smo stvarno 
svoji. 

Sakib Korkut je kao kolumnista 
najviše ostavio traga uređujući 
Pravdu, glasilo koje je zastupa-
lo političke stavove Mehmeda 

Budimo 
svoji!

Riječ urednika P i š e :  N e d ž a d  L at i ć

NE MOŽEMO IMATI DEMOKRATI-

JU AKO NEMAMO NACIJU

Spahe, sa kojim se, također, razočaran u njegovu 
politiku, razišao. Prava je šteta, a to je više pravilo 
nego presedan kod Bošnjaka, da nisu objavljena 
njegova pisma koja je osobno upućivao bošnjač-
kim vjerskim i političkim vođama. Imao sam sreću 
vidjeti ih kod njegove kćerke Muniba-hanume, 
koja je preminula prije nekoliko godina. U njima 
se možda mogao naći odgovor na najveći boš-
njački paradoks promišljanja sebe kao naroda. Taj 
paradoks je svakim danom sve očigledniji; nikada 
više knjiga o bošnjačkim velikanima, nikada više 
kuknjave nad „historijskom sudbinom Bošnjaka“, 
nikad više depresije i nihilizma se nije moglo pro-
čitati i čuti o njihovoj svakodnevnici. Koliko bi bilo 
banalno, toliko bi bilo i bijedno zapitati se kako je 
moguće da su Bošnjaci doživjeli takvu golgotu u 
posljednjem stoljeću, ako su imali takve umove i 
„velikane“ kakvim ih opisuju naši panagiričari?! 
Moguće je naći odgovor na ovo paradoksalno pi-
tanje samo ako bi se iskreno (pre)ispitao naš odnos 
više prema povijesnim greškama nego uspjesima. 
Ali, taj odgovor nije sigurno dat ni u knjigama in-
terpretatora bošnjačke povjesti, ni u tekstovima 
njihove aktualne zbilje. Ukoliko bi i tragali za njim 
u zapisima o sebi, onda se moraju razdvojiti kom-
pilatori od iskrenih, da ne kažem autentičnih pre-
nositelja i promišljatora bošnjačkog civilizacijsko-
povijesnog iskustva. Trebamo se vratiti i uvažavati 
ih kao „svoje“ Mehmeda Handžića, Husejna Đozu, 
Nerkeza Smajlagića, Ahmeda Smajlovića, Aliju 
Izetbegovića, Ferida Muhića…

Koliko su bile historijske objektivne okolnosti 
da Bošnjaci nisu mogli, ako su srčano i promišlja-
li svoje stanje, to iskazivati, toliko danas nemaju 
izliku za ono što rade u objavljivanju hiperkom-
pilatorskih ideja, stavova i, generalno, povijesnih 
činjenica! Samo stoga ni danas niko, ama baš niko, 
svojski i ozbiljno ne pristupa i ne istražuje stanje 
Bošnjaka. Primjerice, prošle godine je izvršen 
popis stanovništva u susjednim državama gdje 
su se popisivali i Bošnjaci. U Makedoniji je popis 
propao, a u Srbiji su Bošnjaci bojkotirali popis. U 
Crnoj Gori i Kosovu je izvršen popis stanovništva. 
Analiza popisa u Crnoj Gori pokazuje da su Boš-
njaci potpuno dezavuiran i kontradiktoran narod 
u odnosu prema svom identitetu, posebno imena 
nacije i jezika! Ni na Kosovu stanje nije bolje. Osim 
jednog pisma, apela trojice uglednih vjerskih po-
glavara i jednog akademika, niko više, ni osobno 

ni kao predstavnik institucije, nigdje ni u kojem 
kontekstu nije spominjao ovo pitanje.

Odnos Bošnjaka koji žive izvan njihove matice 
BiH, kao autohton narod, manjina ili kao raseljena 
zajednica, prema njihovoj matici, i obrnuto, pot-
puno je zamro na svakoj razini. Moramo debloki-
rati taj proces, prvo u umovima  bošnjačke elite, 
„ključara Sarajeva“, a zatim i u narodu. 

Osim u Hrvatskoj, nije poznato da i jedna dru-
ga država u kojoj žive Bošnjaci ima regulirana, a 
kamoli da poštuje i podržava njihova nacionalna 
prava, u smislu da ih pomaže u razvoju njihovih 
duhovnih i kulturnih prava i potreba. Da, niko ne 
finansira njihove kulturne institucije! A to ne čini 
ni njihova matična država BiH! 

Pored toga, Bošnjaci, kao u vrijeme Mehmeda 
Handžića, urednika najpoznatijeg bošnjakog lista 
El Hidaja, ne haju baš za svojim listovima. Bar je 
tako pisao i tako korio svoj narod u svojim kolu-
mnama veliki Handžić.

I pored takvih spoznaja, Bošnjačka kulturna za-
jednica iz Novog Pazara se odlučuje izdavati sve-
bošnjački mjesečni list!     

Šta je koncept i uređživačka politika lista. To će 
biti, bar pokušaj, izricanja najautentičnijeg glasa iz 
sebe, te najobjektivnijeg opserviranja okruženja u 
kojem obitavaju Bošnjaci. Ako bismo uzeli maksi-
mu ili ideju vodilju po kojoj bismo djelovali, onda, 
obzirom da cijenimo da kao narod nismo dovršili 
svoju nacionalnu renesansu, započetu devedese-
tih,  pa kao takvi nismo dali ni puni doprinos ra-
zvoju demokratije, pridržavat ćemo se mišljenja 
Frencisa Fukuyame da „bez nacije nema demokra-
tije“.

I još nešto, uzimajući iskustvo naroda koji je 
u Evropi doživio sudbinu sličnu Bošnjacima, bit 
ćemo rigorozni i samokritični, a otvoreni i tole-
rantni prema drugima! Ako su Jevreji u Dahau or-
ganizirali i sudili samome Bogu, pitajući se kako 
je mogao dopustiti da dožive takve zločine, mi 
ćemo ustrajati da se sudi i presudi svakom, ama 
baš svakome odgovornom za zločine i genocid 
nad Bošnjacima počinjen tokom agresije na BiH. 
Sa spoznajom da više nikada nećemo biti bez 
Boga, razvijat ćemo svoju duhovnu snagu na-
dahnutu najiskonskijim islamskim idejama!

94 mart 2012 PANBOŠNJAK



95PANBOŠNJAK Broj 1

POZIV NA SURADNJU

Kao svebošnjački mjesečni list bavit ćemo 

se društvenim i  političkim temama, te ge-

opolitičkim i strategijskim istraživanjima. 

Pozivamo autore i istraživače, kao i pre-

vodioce na suradnju; da objavljuju svoje 

autorske radove, kao i prijevode, u formi 

analitike, kolumne, reportaže, intervjua...

Čitaoce pozivamo da kandidiraju i podrže 

naše projekte, akcije i ideje.

Adresa (Sandžak):

Gradska 1, 36300 Novi Pazar, Srbija

Tel/Fax: +381/20/322-181

Adresa (BiH):

Ljubljanska 18b, 71 000 Sarajevo, BiH

Tel/fax: +387/33/ 263 720

E-mail adresa:
redakcija@panbosnjak.com

POZIV NA PREPLATU

Pozivamo čitaoce i intitucije da se pretpla-

te na naš list putem naših kontakt adresa 

u Novom Pazaru i Sarajevu.

Glavni i odgovorni urednik:

Nedžad Latić

Pomoćnik glavnog i 

odgovornog urednika i

sekretar:

Jahja Fehratović

Savjet:

muftija Muamer-ef. Zukorlić

dr. Ferid Muhić

dr. Lamija Hadžiosmanović

dr. Džemaludin Latić

Alija Džogović

dr. Hasnija Muratagić-Tuna

Tehničko uređenje:

Salahudin Fetić

Ifet Aličković

Senad Redžepović

Lektura:

Samir Škrijelj

Uređivački kolegij:

dr. Džemaludin Latić

dr. Džemil Bektović

Fatmir Baći

Emir Ramić

Hazbija Kalač

Mirza Hulusić

Ervin Jahić

Indira Kučuk-Sorguč

dr. Admir Muratović

dr. Bisera Boškailo

IMPRESUM

